
سەرەتایەک بۆ ناسینی پڕۆژەی گەشەپێدان
باســەکانی ناو ئەم نامیلکەیە پێشــتر بە ووتار بڵاو 
کراونەتــەوە، کــە هەنــدێ زانیــاری و ڕونکردنەوەیــە 
دەربارەی پڕۆژەی گەشەپێدان، بەگشتی تیشک دەخاتە 
ســەر چۆنیەتــی کارکــردن لەســەر ئامادەکــردن و بــە 
ئەنجــام گەیاندنی ئەو پڕۆژەیــە و ئایندەکەی، لەهەمان 
کاتدا کاریگەری ئەو پرۆژەیە لە ســەر باریی ئابووری 
و سیاســی و کۆمەڵایەتــی لــە عێراقــدا لێــک ئەداتــەوە، 
لەلایەکــی تریشــەوە ئاماژە دەکات بەو بەربەســتانەی، 
کــە چوونــە پێشــەوەی ئەم پرۆژەیــە دەباتــە دواوەوە 
یان ئەگەری ئەوەی، کە گەورەبونەوەی بەربەستەکان 

شکستی پێ بهێنێت.
شــایانی باســە کە پــرۆژەی “ڕێــگای گەشــەپێدان” 
ڕێگایەکی وشــکانی و شــەمەندەفەرە، کــە لە عێراقەوە 
تــا تورکیا و بەندەرەکانــی درێژدەبێتەوە. ڕێگا و هێڵی 
ئاســنین درێژیەکــەی )1200( کیلۆمەتــر لــە ناوخــۆی 
عێراقدایە، بە پلەی یەکەم مەبەســت لێی گواســتنەوەی 

کاڵایە لە نێوان ئەوروپا و وڵاتانی کەنداودا.
بودجەی وەبەرهێنانی پڕۆژەکە نزیکەی )17( ملیار 
دۆلاری ئەمریکیــە، لــەو ژمارەیــەش )6.5( ملیــار بــۆ 
شەمەندەفەری خێرا و )10.5( ملیار بۆ شەمەندەفەری 

کارەبایی بە )3( قۆناغ تەواو دەبێت، هەرچەندە ئێســتا 
پڕۆژەکــە چۆتــە بــواری جێبەجێبونــەوە و یەكەمیــن 
كەشــتی جیهانــی لە بەنــدەر فاو لەنگەری گــرت، بەڵام 
یەکەم قۆناغ لە ساڵی )2028( کۆتایی دێت، دووەمیش 

لە ساڵی )2023(، و... سێیەم لە ساڵی )2050(.
ســودانی و ئەردۆغــان، سەرپەرشــتی واژۆکردنــی 
یاداشتێکی چوار قۆڵیان کرد، هاوشانی ئیمارات و قەتەر، 
بــۆ هاوکاریکــردن لــە جێبەجێکردنی “پــرۆژەی ڕێگای 
گەشەپێدان« کە لە بەندەری فاوەوە دەستپێدەکات، کە 
ئاماژەیــە بۆ پلانێک بــۆ دامەزراندنی تۆڕێکی ڕێڕەوی 
وشــکانی درێژدەبێتەوە بەسەر عێراقدا، بە سوریا یان 
تورکیــادا تێدەپەڕێــت، بــۆ ئــەوەی بگاتــە کەنارەکانــی 

دەریای ناوەڕاست.
ڕۆژی پێنجشەمە )2024/11/7( سودانی سەرۆك 
وەزیرانی عێراق سەرپەرشــتی ڕێوڕەسمی كردنەوەی 
پــڕۆژەی بەنــدەری فــاوی لــە پارێــزگای بەســرە كرد، 
كــە یەكەمیــن كەشــتی جیهانی لــەو بەنــدەرە لەنگەری 
بەنــدەری  بــۆ  نیشــتەجێبوون  شــوێنی  پێنــج  گــرت، 
فــاو لــە کۆمپانیایەکــی کــۆری، کــە کارەکان جێبەجــێ 
دەکات وەرگــرت. لەم بارەیەوە ســودانی وتی »عێراق 
كۆڵەكەیەكــی ســەرەكی ئابــووری جیهانــە و بەشــێكی 

مێژوویی و ڕێڕەوێكی گرنگە بۆ ئاڵوگۆڕی بازرگانی«..
نــاو  پڕۆژەیــە چووەتــە  »ئــەو  ڕایگەیانــد،  هەروەهــا 
ڕێڕەوەكانی بازرگانی جیهانی و ڕێگاكانی گواســتنەوە 
كە بە ڕۆژهەڵاتی ناوەڕاســتدا تێدەپەڕێت و گرنگیەكی 
ســتراتیژی گــەورەی هەیــە بــۆ بازرگانــی جیهانــی و 

نێودەوڵەتی.«
وتیشی، »پڕۆژەكە چالاكیەكانی وزە و بازرگانی و 
پەیوەندیەكان و ئاڵوگۆڕی تێدا چڕبووەتەوە، هەروەها 
بەشــدار دەبێــت بۆ گۆڕینی عێــراق و دەیكاتە وڵاتێكی 

كراوە بە ڕووی وڵاتانی جیهان و كەنداودا.«
دەشــڵێت، »عێراق كۆڵەكەیەكی ســەرەكی ئابووری 
جیهانــە و ڕێگای گەشــەپێدان كە لە بەندەری گەورەی 
فــاوەوە دەســتپێدەكات، ئابــووری زۆربــەی وڵاتانــی 

ناوچەكە بەیەكەوە دەبەستێتەوە.«
هــەر لــەم بارەیــەوە پێشــتر ئیســتەنبوڵ میوانداری 
لوتکەیەکــی نێودەوڵەتــی کرد، کە بەرپرســانی تورکیا، 
ئیمــارات، عێــراق و قەتەر کۆبونەوە، بــۆ تاوتوێکردنی 
لێــی  ئامانــج  کــە  گەشــەپێدان«،  »ڕێــگای  پــڕۆژەی 
بەســتنەوەی بەنــدەری بەســرەیە  لەســەر کەنــداوی 

عەرەبی بە تورکیا و دەرەوەی تورکیاوە.
ســتراتیژی پــڕۆژەی ڕێگای گەشــەپێدانی بەشــدار 

دەبێت لە هاندانی گەشــەی ئابووری و بەرزکردنەوەی 
پەیوەندیەکانــی هــاوکاری ناوچەیــی و نێودەوڵەتــی لە 
ڕێگــەی گەیشــتن بــە یەکگرتنی ئابــوری و هەوڵدان بۆ 
ئابووریەکی بەردەوام لەنێوان ڕۆژهەڵات و ڕۆژئاوادا. 
وەبەرهێنەرانــی  ئاســتەنگیەکان،  ســەرەڕای 
نێودەوڵەتــی پاشەکشــەیان نەکــردووە لــە چوونــە ناو 
بــازاڕی عێــراق کە لە قۆناغــی گواســتنەوەدایە، عێراق 
پێنجــەم گەورەترین یەدەگی ســەلمێنراوی نەوتی هەیە 
لــە جیهانــدا. پشــتگیری بەردەوامی واشــنتۆن هاندەرە 
ئاســتەنگە  ســەرەڕای  عێراقــدا.  لــە  وەبەرهێنــان  بــۆ 
ئەمنیــەکان، ســعودیە، قەتــەر و ئیماراتیــش کاردەکەن 
بــۆ بەهێزکردنــی بوونــی ئابوری خۆیان لــە عێرقدا، لە 
هەمان کاتدا وەبەرهێنانی ڕاســتەوخۆی چین لە عێراق 
لە ساڵی )2023( گەیشتە )34( ملیار دۆلار، بەمەش لە 
پێشــەنگی لیســتی وەبەرهێنەرانی ئەو وڵاتە دادەنرێت. 
ئەمانــە نیشــانەیەکی ســەرنج ڕاکێشــن بــۆ وڵاتێک کە 
لــە مــاوەی دەیــەی ڕابــردوودا دوو شــەڕی گــەورەی 
ناوخــۆی بەخۆیــەوە بینیــوەو چۆتــە ســەر ڕێــڕەوی 

پڕۆژەیەکی گەورەی جیهانی.
نێــوان  بازرگانــی  ئاڵوگــۆڕی  قەبــارەی  هەروەهــا 
عێراق و تورکیا لە ڕێگەی هەوڵە هاوبەشــەکانی نێوان 

هــەردوو وڵات گەیشــتووەتە )20( ملیــار دۆلار، بۆیــە 
حکومەتــی تورکیــا کار بــۆ دامەزراندنــی پەیوەندیەکی 

تۆکمە لەگەڵ عێراق دەکات.
ئێســتا وڵاتانی دراوسێی کەنداوی عێراق، یان لانی 
کەم بەشــێکیان، عێراق وەک شــوێنێکی ئومێدبەخشــی 
وەبەرهێنــان ســەیر دەکــەن. دوای ئــەوەی ئێــران و 
تورکیــا بــۆ دەیــان ســاڵ بــازاڕی عێراقیــان هاوبــەش 
کــردووە، پێدەچێت چەند دەوڵەتێکی کەنداو ئارەزووی 
پەرەپێدانی پەیوەندیە ئابوریەکانیان لەگەڵ بەغدا بکەن.
ڕێگای گەشــەپێدان هەوڵێکە بۆ ناساندنی مۆدێلێکی 
نوێی گەشــەپێدان بۆ ســەقامگیرکردنی عێراق لەڕووی 
سیاســیەوەو هەوڵــدان لــە پێکهێنانــی دۆخێکی ئەمن و 
ئارام و لەبار بۆ سەرمایەگوزاری، عێراق زۆر پێویستی 
بە هەمەچەشنکردنی ئابووری و سەرچاوەکانی داهات 
هەیــە بــۆ کەمکردنــەوەی پشتبەســتنی تەواوەتــی بــە 
داهاتــی نــەوت، هاوشــێوەی وڵاتانی دیکــەی ناوچەکە، 
عێراقیــش وەک ســعودیە و میســر و وڵاتانــی دیکــەی 
کەنداو، شاهیدی گۆڕانی بەرژەوەندیە، بەرەو پڕۆژەی 
گەورە و بازرگانی سنور بەزاندنن. بەڵام هەلومەرجێک 
کــە عێراق لە چەنــد دەیەی ڕابــوردودا گوزەرانویەتی، 
دۆخێکی تەواو لە ناســەقامگیری و گێژاوی سیاســی و 

جەنگدا بەســەری بردووە، هەمیشە بەربەست بووە بۆ 
دامەزراندنــی پرۆژەی گەوەرە بۆ ســەرمایەگوزاری و 

وەبەرهێنان.
بیرۆکەی “گەشــەپێدان” جارێکی دیکــە گەڕاوەتەوە 
نــاو ناوەڕۆکــی گوتــاری لایەنەکانــی دەســەڵاتداران لە 
حکومەتــی عێراقــدا، بــەرەو ئاراســتەیەک هەوڵئەدرێــت 
کــە زیاتر مەیلی بەرەو بازاڕە کراوەکان و تێکەڵکردنی 
ئابووریە ناوخۆیەکان بە ئابووری جیهانەوە دابین بکات. 
هــەر لــەم ئاراســتەیەوە هەلومەرجــی عێراق پێویســتی 
بــە ئاڵوگۆڕێکــە کەدابینــی ئاســایش بــۆ دامەزراندنــی 
وەبەرهێنــان و ســەرمایەگوزاری بــکات، ئــەوەی لــەم 
نامیلکەیــەدا ئامــاژی پێدەکرێــت، ئــەوە دەســت نیشــان 
دەکات کــە ئــەم پرۆســەیە بەڕێکەوتــوەو بۆرجــوازی 
و  بهێنرێــت  بەدەســت  پێداویســتیەکانی  هەوڵئــەدات 
کاری لەســەر بکرێــت، هــەر لێرەشــەوە دەتوانین ئەوە 
بڵێین مەســەلەی ســەقامگیری و ئارامی سیاسی دەبێتە 

پێداویستیەکی زیندو بۆ سەرکەوتنی ئەو پڕۆژەیە.
بــەڵام ئەوەی پێویســتە جێــگای ســەرنجمان بێت، 
دۆخی سیاسی ناوچەکە بەدوای هێرشەکانی ئیسرائیل 
بــۆ ســەر غــەززەو لوبنــان و وێرانکردنیــان، دواتــر 
دۆخی ئاڵۆزی ســوریا و کەوتنی دەسەڵاتی ئەسەد و 

فەراهــەم بونی، دۆخێکی زیاتر لە گێژاوی سیاســی و 
ناڕونی ئایندەی ســوریا، ئاشــکرایە کاریگەری لەسەر 
دۆخی سیاســی عێراق و پــرۆژە ئابوریەکانی دەبێت، 
لەهەمــان کاتــدا دەبێتە پێشــگرتن بە چونە پێشــەوەی 
خێرای پرۆژەی گەشــە پێدان، بــە تایبەتی کە دەوری 
تورکیــا و ئێــران وەک دوو جەمســەر لــەم گێــژاوەدا 
لەبەرامبەر یەکتردا وەســتاونەتەوە، کە هەردوو لایان 
کاریگــەری ڕاســتەوخۆیان هەیــە لــە دەســتێوەردانی 

باری ئابوری و سیاسی عێراقدا.
ئــەوەی لــەم نێــوەدا پێشــبینی دەکرێــت، بــە هــەر 
باڵادەســەتی ئاڵۆزی و ناســەقامگیریەک کە لە ئێستادا 
ســایەی کــردووە، پێدەچێت دۆخی ناوچەکە بەگشــتی 
و عێــراق بــە تایبەتــی لە پرۆســەی ڕێــڕەوی جێگیری 
لــە  ئایندەیــەک  مانایــەی  بــەو  ببینرێتــەوە،  سیاســیدا 
کــە  ئــاراوە،  بێتــە  ســەرمایەگوزاری  بــۆ  ئاســایش 
ڕۆژهەڵاتی ناوەڕاســت دوای چەندین ســاڵ لە شــەڕو 
ماڵوێرانــی نائەمنــی، پێبنێتــە  ناو دەورەیەکــی تازەوە، 
لە ئاکامی ڕێکەوتنی جەمســەرە ئیمپریالیەکان لەســەر 

نەخشەکێشانەوەی تر بۆ جێۆپۆڵەتیکی ناوچەکە.
هەرلەم بارەیــەوە دەبینین بەدوای ڕوخانی ڕژێمی 
بەشــار ئەســەد، ســەرەڕای ناڕوونــی دۆخــی ئەمنی و 

سیاســی ســوریا، تورکیــا کاردەکات بــۆ ئــەوەی کات 
بەدەســتبهێنێت بــۆ جێبەجێکردنی ئــەو بەرنامانەی کە 
بەهــۆی بوونــی ئەســەدەوە ئاســتەنگیان بــۆ دروســت 
کردبــو، لەوانــەش پــڕۆژەی »دۆلفین« کــە پڕۆژەیەکە 
بــۆ گواســتنەوەی غــازی قەتەر بۆ ئەوروپــا لە ڕێگەی 
تورکیــاوە، ئەمەش یەکێکە لــەو هۆکارانەی هەوڵەکانی 
ئەنقــەرە بۆ ڕووخاندنی ئەســەد لە ســاڵی )2011(وە، 
چونکــە ڕژێمــی بەعس کە نیوســەدە زیاترە لە ســوریا 
دەسەڵاتیان بەدەستەوەیە، لەساڵی )2009(وە دژایەتی 

پرۆژەی دۆلفینیان کردووە.
دەستپێشــخەریەکی  قەتــەر   )2009( ســاڵی  لــە 
بــۆ دروســتکردنی بۆریەکــی )1500( کیلۆمەتــر بــۆ 
گواســتنەوەی غازی سروشــتی بۆ ئەوروپا لە ڕێگەی 
تورکیــاوە دەســتپێکرد، ئامانجی پڕۆژەکــە دابینکردنی 
غــازی سروشــتی قەتەر بوو بــۆ بازاڕەکانی ئەوروپا، 
دۆلار  ملیــار   )10( بــە  وەبەرهێنانەکــە  بەهــای  کــە 

دەخەمڵێنرا.
ئــەم پڕۆژەیــە لەلایــەن ئەســەدەوە پەســەند نەکرا، 
چونکە دەیزانی پێچەوانەی بەرژەوەندیەکانی ڕوسیای 
هاوپەیمانەیەتی، بەو پێیەی ڕوسیا دابینکەری سەرەکی 

غازە بۆ ئەوروپا.

پــڕۆژەی بــۆری غــازی سروشــتی قەتەر-تورکیــا 
بڕیار بوو بە ســعودیە و ئوردن و ســوریادا تێپەڕێت، 

بەهۆی دژایەتی ڕژێمی ئەسەدەوە دواخرا.
دۆخــی بارگــرژی و نالەبــاری ســوریا کــە زیاتــر 
پڕۆژەکــەی  )10( ســاڵی خایانــد، جێبەجێکردنــی  لــە 
مەحــاڵ کــرد، بەڵام بە دوای کۆتایی ئەســەدو ئەگەری 
دامەزراندنــی ڕژێمێکــی ســەقامگیر لە ســوریا، تورکیا 
لەهەوڵــی ئــەوەدا دەبێــت ئەم پڕۆژەیــە ڕوبەڕوی هیچ 
ئاستەنگیەکی سیاسی نەبێتەوە.! چونکە ئەم پڕۆژەیەو 
پــڕۆژەی ڕێــگای گەشــەپێدان و پــڕۆژەی ئاوریشــم، 

پایەی تورکیا لە ناوچەکەدا دەباتە پێشەوە. 
ئەتوانیــن بڵێیــن هــەر بــەو مانایــەی کــە تورکیا بۆ 
دەربازبــون لــەو قەیرانــە ئابوریــەی یەخــەی گرتــووە 
هەوڵی جدی ئەدات کە ڕۆڵی سەرەکی لە چونەپێشەوەو 
سەرکەوتنی ئەو پڕۆژانەدا ببینێت، بە تایبەتی کە توانی 
لــەم دەورەیــەدا بەشــداربێت لــە پاشەکشــە بــە پێگەی 

ئێران لە ناوچەکەدا. 
پڕۆژەکــە،  ســەرکەوتنی  لــە  بــون  دڵنیــا  بــۆ 
ڕوبەڕوبونەوەو کۆتایی هێنان بەو  گێژاوە سیاسیانەی 
عێراقــی داگرتــووە، لــە بونــی هێــزی میلیشــیای ســەر 
جیــاواز  ئیســامی  لایەنــی  چەنــد  بونــی  بەئێــران،  

لەدەسەڵاتی سیاســیدا، سایەکردنی تاڵانی و گەندەڵی.. 
خاڵێکی گرنگە بۆ دڵنیایی تورکیا و وڵاتانی بەشداربوی 
کەنــداو، لەوەی عێــراق ئامادەیەو توانای چارەســەری 
دۆخــی سیاســی ناوخــۆی هەیــە، لەلایەکــی تریشــەوە 
وەدەرنانی هەرێمی کوردســتان لەم پڕۆژەیە نیگەرانی 

لەسەر بەردەوامی ئەو پڕۆژەیە دروست دەکات.
ئاینــدەی  بــۆ  پڕۆژەکــە  ســەرکەوتنی  بەکورتــی 
بۆرجــوازی عێــراق گرنگــەو چارەنوسســازە، پێگــەی 
و  ســەرمایەداری  دنیــای  لــە   عێــراق  هاوســەنگی 
ناوچەکەدا دەگۆڕێت و دەیخاتە ئاســتێکی باڵاوە، بۆیە 
بۆرجــوازی عێراق پێویســتی جدی بــەم پرۆژەیە هەیە 
و ناچارە لە هەوڵی وەلانانی بەربەستەکانیدا بێت. هەر 
لــەم واقعەوە دۆخی چینی کرێــکار دەکەوێتە بەرامبەر 
دەورانێکــی تــازەوە لە گەشــەو چەســپاندنی زالمانەی 
ســەرمایەداری لەسەر کاری بەکرێ و  چەوسانەوەی 
زیاتری کرێکاراندا، کە مەوقعیەتی کرێکاران لە خەباتی 
ئابوری و سیاســیدا پێویستیان بە جۆرێکی پێشڕەوتر 
لــە ئامادەیــی و ڕێکخراوبــون و دەربڕینــی ناڕەزایەتی 

دەبێت دژی سەرمایەو سەرمایەداری. 



)1(
مۆدێلێکی نوێی 
گەشەپێدان لە عێراق

پــڕۆژەی ڕێــڕەوی گەشــەپێدان، دوای قۆناغێکــی 
و  سیاســی  ناجێگیــری  ســاڵەی  چەنــد  تایبەتــی 
کۆمەڵایەتــی لــە عێراقدا ســەریهەڵداوە. لە ســەرەتادا 
ئــەم پڕۆژەیــە وەک ڕێگەیــەک بــۆ هێورکردنــەوەی 
ناڕەزایەتیە جەماوەرییەکان ســەیردەکرا، بە هەوڵدان 
بۆ نیشــاندانی مەبەســتی حکومەت بە دەســتپێکردنی 
پڕۆژەی گەورە و هەمەچەشــنە لە ڕێڕەوی ئابووری 
عێراقــدا، بەتایبەتــی کە ئابووری عێــراق تا ڕادەیەکی 
زۆر پشــت بــە بەرهەمهێنــان و بارزگانــی بــە نــەوت 
و گاز دەبەســتێت. واتــە وەک بەشــێک لــەو قەیرانــە 
سیاســیەی لە ئۆکتۆبــەری )2018(وە بەرەو ڕووی 
دەســەڵاتی سیاســی عێــراق بــوەوە، لەگــەڵ ئــەوەی 
هەنــدێ ئاڵوگۆڕی شــکڵییان لە دەســەڵاتی سیاســیدا 
ئەنجامدا، لە هەمان کاتدا مەسەلەی پڕۆژەی ڕێڕەوی 
گەشەپێدانی ئابوریش لە نەخشەی حکومەتی عێراقدا 

حساباتی جدی لەسەرکرا.
لە مانگی ئایاری ساڵی )2023(دا، عێراق پڕۆژەی 
ژێرخانێــك کە جۆرێك لە ڕیســک بەخۆیەوە دەبینێ، 
بــێ دودڵــی دەســتپێکرد، کە بەنــدەری گــەورەی فاو 
لــە کەنــداوەوە لــە ڕێگــەی تۆڕەکانــی هێڵی ئاســن و 
ڕێــگای  دەبەســتێتەوە.  تورکیــاوە  بــە  ڕێگاوبانــەوە 

گەشــەپێدان بــە بڕی )17( ملیــار دۆلار پەیوەندیەکی 
نــوێ لــە نێوان ئاســیا و ئەوروپادا دروســت دەکات، 
ئەم پلانە تەوەری ســەرەکی گفتوگۆی کۆنفرانسێکی 
یــەک ڕۆژە بــوو لــە بەغــدا، کــە لەلایەن ســودانیەوە 
ڕێکخرابــوو، وەزیرانــی گواســتنەوە و بەرپرســانی 
ئەنجومەنی هاریکاری کەنداو، ئێران، تورکیا، ســوریا 

و ئوردن ئامادەی بوون.
عێــراق پڕۆژەی گواســتنەوەی بە نــاوی »ڕێگای 
گەشــەپێدان« پێشــنیار کــرد، کە عێــراق و دەوڵەتانی 
کەنــداو ئاســیا بەیەکەوە ببەســتێتەوە و بــە تورکیادا 
تێپەڕێت و بگاتە ئەوروپا. ئەگەر ئەم پڕۆژەیە لەسەر 
زەوی بەرجەســتە بکرێــت، ئــەوە تەنهــا ڕێڕەوێــک 
نابێــت، بەڵکو گەشــەی ئابــوری و ســەرمایەگوزاری 
لە عێراق و ناوچەکەدا دەباتە پێشــەوە و ئاڵوگۆڕێک 
لە دۆخی سیاســی دەبێتە پێویستییەک، چونکە ڕۆڵی 
پێگــەی عێــراق زیــاد دەکات و پەیوەندیەکانــی لەگەڵ 
وڵاتانــی جۆراوجــۆری عەرەبــی و ناوچەیــی پتەوتر 
گۆڕینــی  گەشــەپێدان  ڕێــڕەوی  ئامانجــی  دەکات. 
ژێرخانی گواستنەوەی عێراقە، بەگوێرەی ئامارەکانی 
حکومەتی عێراق، پڕۆژەکە دەبێت دەست پێبکات یان 

دەستی پێکردووە!

حکومەتــی محەممــەد ســودانی، پــڕۆژەی ڕێــگای 
گەشــەپێدانی پەســەند کرد، کە بە ئامڕازێکی شیاو و 
گونجاوی دەزانێت بۆ خێراکردنی گەشــەی ئابووری 
لــە عێراق و پتەوکردنــی پەیوەندیەکانی عێراق لەگەڵ 
بــازاڕە جیهانیەکان و دابینکردنی ســەرچاوەی نوێی 
داهــات و هەلــی کار. هەرچەندە پڕۆژەکــە و قۆناغی 
ســەرەتای جێبەجێکردنــی، پێش پرۆســەی پێکهێنانی 
حکومەتــی ســودانی بــووە، بەڵام ســودانی بــە هەلی 
زانی پێشــوازی لێبکات و خۆشــی بکاتە خاوەنی ئەو 
پڕۆژەیــە و هەوڵــدان بــۆ جێبەجێکردنــی. هەروەهــا 
حکومەتی ســودانی هەوڵیداوە و نەیوســتووە کە ئەم 
پڕۆژانــە بکێشــرێتە نــاو پرۆســەی ئەو کێشــمەکێش 
و پرســە سیاســیانەی کــە لەبەڕێوەبردنــی کارگێری 
لەســەرکراوەو  کاری  خــۆی  پێــش  حکومەتەکانــی  

بەربەست بون بۆ پڕۆژەکە.
ســەرەڕای بەرزبوونەوەی نرخی نەوت، لە دوای 
ســەرهەڵدانی شــەڕ لە ئۆکرانیــا، قەناعەتێکی گشــتی 
هەیە کە مۆدێلی دووبارە دابەشــکردنەوەی ســامانی 
نەوتــی عێــراق کەموکــوڕی تێدایە، قەیرانی سیاســی 
داهاتــوو زۆر گەورەتــر دەبێــت ئەگــەر ئەمە ڕاســت 

نەکرێتەوە.

هاوبەشــکردنی  و  دارایــی  و  سیاســی  پشــکی 
پارتــە  نێــوان  لــە  ســەرچاوەکانی دەوڵەتــی عێــراق 
دەسەڵاتدارەکان و سەرکردەکانیاندا، دامەزراوەکانی 
دەوڵەتیــان کــردووە بە تەکێیەکــی تایبەت، بەڵام هەر 
لایەنێك لە هەوڵی تێکدانی بەرژەوەندیە چەسپاوەکانی 
ئــەم تەکێیانــە بێت، مانەوەی سیاســی خــۆی دەخاتە 
مەترســیەوە. بۆیە حکومەتــە یەک لە دوای یەکەکانی 
عێــراق مەیلیــان هەبــوو، تەنهــا هەنــدێ چاکســازی 
جێبەجــێ بکەن، بەبێ ئەوەی تەحەدای دۆخی ئێســتا 

و تەکێیەکان بکەن.
ئــەم  پێشــەوەی  چونــە  هەوڵــی  لــە  ســودانی 
پرۆســەیەدا، دەیەوێــت مۆدێلێــک لــە ســەرمایەداری 
دەوڵەتــی بخاتــەڕوو کە تێیــدا پرۆژە ســتراتیژیەکان 
وەک گۆڕانکارییــەک بــە دەور و دەخاڵەتــی دەوڵەت 
سەیر بکرێن. چەندین نمونەی ئەم مۆدێلە لە میسر و 
ســعودیە و تورکیادا هەیە و بە شــێوەیەکی سەرەکی 
پشــت بــە هەڵســەنگاندنی بەپەلە  بۆ پێگــە و دەوری 
دەوڵــەت لــە گەشــەی ئابــوری و ســەرمایەگوزاریدا 
دەبەســتێت. بــە واتایەکــی تــر ئــەم ڕێبــازە تیشــک 
بنکــەی  پشــتیوانی  بەدەســتهێنانی  ســەر  دەخاتــە 
سیاســی لە ڕێگەی جێبەجێکردنی پڕۆژەی گەورەوە 

کــە ئامانجیــان گەڕاندنــەوەی پێگــەی دەوڵەتــە، لــە 
ئابورییەکانــەوە،  کێشــە  چارەســەرکردنی  ڕێگــەی 
کــە ئــەم وڵاتانــە ناتوانــن لە پرۆســەی گەشــەپێدانی 
ئابوریــدا پشــت بــە کەرتــی تایبــەت ببەســتن. بەجیــا 
لــەوەش  بەتایبەتــی کــە عێــراق دەورانێکــی نائارامی 
ســەخت و جەنجاڵی تێپەڕاندوە، هێز و میلیشیاکان و 
پارچەپارچــە بوونی عێــراق مانایەکیان بۆ دەوڵەت و 
حکومەتەکان نەهێشتەوە. سودانی و هاوپەیمانەکانی 
هەوڵئــەدەن  ئابورییەکانــەوە  پــرۆژە  ڕێگــەی  لــە 
کاریگەری خێرایان لەســەر پرۆســەی ئارامبونەوە و 
جێگیری سیاسی هەبێت، تا هەلی گونجاو و زیاتر بۆ 
ئەمنیەتی سەرمایەگوزاری لە ڕێگەی دامەزراندنەوەی 
باڵادەســتی بــۆ دەوڵــەت و یاســا و دەســتور دابیــن 
بکەنەوە، هەر بەم مانایەش ناوەند بوونەی حکومەتی 
عێراق خراوەتە بەرنامەوە و کاری لەسەر دەکرێت.

جــۆرە  ئــەم  لەگــەڵ  گەشــەپێدان  ڕێــڕەوی 
بیرکردنەوەیه‌دا یەکدەگرێتەوە، بەو پێیەی پڕۆژەیەکی 
ئابوریە کە لە دەوری ئامانجێکی سیاســی پاراســتنی 
دۆخی ئێســتادا، بە گەڕان بەدوای ڕێوشــوێنێکەوەیە 
بۆ چارەسەرکردنی ئاستەنگە ئابورییەکان لە عێراقدا. 
ڕێگای گەشەپێدان نەک تەنها ئامانجی بەرزکردنەوەی 

بازرگانــی نێــوان ســنوورەکانە، بەڵکــو بــەو دەمــارە 
نوێیــە دادەنرێــت کە ڕێگە دەدات خوێنی نوێ بخرێتە 

ناو ‌ دڵی ئابووری عێراقەوە.
جگــە لــە تــۆڕی ڕێگاوبــان و شــەمەندەفەر کــە 
بەنــدەری فاو لە باشــووری عێراق لەســەر ســنوری 
عێراق و تورکیا بەیەکەوە دەبەستێتەوە، کارگەکان و 
ۆرکشۆپ لە ڕێگای خۆیدا دادەمەزرێنرێت، کە دەبێتە 
هــۆی هاندانــی چالاکیە بازرگانیــەکان. بەپێی پلانەکە 
ڕێڕەوی گەشــەپێدان کە زیاتر بە ناوچە بیابانیەکانی 
دەرەوەی ناوەندە گەورەکانی شارەکاندا تێدەپەڕێت، 
ڕێگە دەدات قورسایی چالاکیە ئابورییەکان لە ناوەندە 
شارنشینەکان دوور بخرێتەوە کە ژێرخانێکی وێرانە، 
هەروەها یارمەتیدەر دەبێت بۆ هاندانی دانیشتوان بۆ 

گواستنەوەیان بۆ دەرەوەی شارەکان.
ئامانجــی حکومەتــی عێــراق لەپشــت پڕۆژەکــەوە 
لــە  تــر  داهاتــی  ســەرچاوەی  بگاتــە  کــە  ئەوەیــە، 
پرۆســەی ســەرمایەگوزاری لــە عێراقــدا، تــا لەژێــر 
دەرەوە  بێتــە  یەکلایەنــەدا  ئابورییەکــی  ڕۆشــنایی 
کــە بەشــێوەیەکی ســەرەکی داهــات و ئابورییەکــەی 
پشتبەســتنە بــە دەرهێنــان و بازارگانــی بــە نەوتەوە 
، چونکــە ئــەم پــڕۆژەی گەشــەپێدانە بەشــدارە لــە 

هەمەچەشــنکردنی ئابــوری ناوخۆیی و ڕەخســاندنی 
هەلــی کاری نــوێ بــۆ ڕووبەڕووبوونــەوەی بێکاری 
لــە  بەشــدارە  دارایــی،  قازانجــی  بەدەســتهێنانی  و 
بەدەستهێنانی گەشەسەندنی ئابوری لە سەرتاسەری 
وڵاتــدا، بەتایبەتی ئەو شــارانەی کــە ڕێگاکە بەلایاندا 

تێدەپەڕێت.
لــە ڕێگایەکــی زەمینــی  پێکدێــت  ئــەم پڕۆژەیــە، 
نێودەوڵەتــی، کــە درێژیەکــەی )1190( کیلۆمەتــرە، 
کــە  هێڵــی شــەمەندەفەری دووانــە  لــە  ئەمــە جگــە 
شەمەندەفەرەکان لەســەری دەڕۆن بۆ گواستنەوەی 
سەرنشــین و کاڵاکان، پڕۆژەکە لــە بەندەری فاوەوە 
دەست پێدەکات و بە دە پارێزگای عێراقدا تێدەپەڕێت، 
دەگاتە ناوچەی فیشــخابور، بۆ ئەوەی ببەســترێتەوە 

بە تۆڕی هێڵی ئاسن و ڕێگاوبانی تورکیاوە.
***

هەرچەندە پڕۆژەکە سەرنجڕاکێش دەردەکەوێت، 
ڕێــڕەوی  کــە  ســەرنجە  جێــگای  ئــەوەی  بــەڵام 
گەشەســەندن بە هیچ شێوەیەک چەمکێکی نوێ نییە، 
وەک چــۆن عێــراق لــە زۆر قۆناغی مێــژووی خۆیدا، 
تەماحــی فراوانکردنــی دەستڕاگەیشــتن بــە دەریــا و 
ســودوەرگرتن لــە پێگــەی جوگرافیــای لــە باکووری 

کەنداوی عەرەبی هەبووە. بیرۆکەیەکی هاوشــێوە لە 
ســاڵانی هەشــتاکانی ســەدەی ڕابردوودا باســکراوە، 
کــە نــاوی پڕۆژەی )کەناڵی وشــک( بوو، بــەو پێیەی 
عێراق دەتوانێت ببێتــە ناوەندێکی ترانزێتی بازرگانی 
لە نێوان ئاســیا و ڕۆژهەڵاتی ناوەڕاســت و ئەوروپا، 
هاوشــێوەی ڕۆڵی ڕێــڕەوی دەریایــی بنەڕەتی وەک 
کەناڵــی ســوێس، بەڵام ســاڵانی درێژخایەنــی جەنگ 
و گەمــارۆ ئابورییــەکان و دابڕانــی نێودەوڵەتــی و 
ناســەقامگیری سیاســی و ئەمنی، نەیانهێشــت عێراق 

ڕێڕەوی ئەم پڕۆژەیە جێبەجێ بکات.
کۆتاییهاتنی شــەڕی تائیفی و شکســتی قاعیده له 
ســاڵی )2008( و قۆناغێکــی ســەقامگیری ڕێژەیــی 
لــه عێراقدا دەســتی پێکرد، بە شــێوەیەکی ســەرەکی 
لەســەر دروســتکردنی بەندەرێکــی گەورە لــە قەزای 
فــاو، کــە دەکەوێتە باشــووری پارێزگای بەســرە، کە 
تاکــە شــوێنە لــە عێراقــدا قووڵــی دەریــای ئەوەندەیە 
کــە ڕێگــە بە کەشــتیە بارهەڵگرە زەبەلاحــەکان بدات 
لەنگەر بگرن. دەرچەی عێراق بۆ دەریا ســنووردارە، 
بــەو پێیــەی درێژدەبێتەوە کەناراوەکانــی تەنها )58( 
کیلۆمەتــر درێــژە، ئەمــەش کێشــەیەکە کــە نیگەرانی 
حکومەتــە یــەک لــە دوا یەکەکانــی لێکەوتووەتــەوە، 

چونکــە عێراقــی لــەو ســودانە بێبــەش کــردووە، کــە 
کەناراوەکان و چالاکیە دەریاییەکان ڕێگەی پێدەدات.
بــۆ  دەریــا  بــە  دەستڕاگەیشــتن  لــەوەش  جگــە 
کــە  گرنگــە  زۆر  نــەوت  هەنــاردەکاری  وڵاتێکــی 
نایەوێــت بەتەواوی پشــت بەو بۆریانە ببەســتێت کە 
بــە وڵاتانی دیکــەدا تێدەپەڕێت، ئەمــەش دەبێتە هۆی 
نائارامی و ناهاوسەنگی. »ئەم کێشەیە یەکێک بوو لە 
هۆکارەکانی پشت داگیرکردنی کوێت لەلایەن سەدام 
حســێنەوە، کــە لــە ســاڵی )1990( وایکــرد ئەمریــکا 
هاوپەیمانییەکی ســەربازی نێودەوڵەتی پێکبهێنێت بۆ 
دەرکردنــی هێزەکانــی عێراق لە کوەیت و فرســەتێک 
بــوو بــۆ ســەلماندنی باڵادەســەتی ئەمریــکا بەســەر 

جیهاندا«.
دەگەڕێتــەوە  گفتوگــۆ  جارجــارە  لەمڕۆشــدا،   
دەربارەی ڕێگاکانی مامەڵەکردن لەگەڵ کەناراوەکانی 
عێــراق کــە ســنووردارە، بەتایبەتــی لەبەرچاوگرتنی 
ناکۆکــی لەســەر پرســی ســنووردارکردنی ســنوورە 
هــۆی  بــووە  کــە  کوەیــت،  لەگــەڵ  دەریایــەکان 
دروستبوونی قەیرانێکی نوێ لە نێوان هەردوو وڵات 
لە ســێپتەمبەری )2023(دا، هەروەها ئەم بەندەرە لە 
ماوەی حەفتاکانی سەدەی ڕابردوودا بە »گەراجێکی 

گەورە و دەرگایەکی زۆر بچووک« وەسف کراوە.
پەرەپێدانــی  ڕاســتیانەدا،  ئــەم  ڕۆشــنایی  لەبــەر 
ئامانجێکــی  بــە  بــوو  وردە  وردە  فــاو،  بەنــدەری 
ســتراتیژی بــۆ حکومەتــە یــەک لــە دوای یەکەکانــی 
عێــراق کــە لــە دوای ســاڵی )2023(وە بــۆ ئیمکانــی 
پڕۆژە ئابوورییەکان وردتر مامەڵەی کراوە، هەروەها 
بەنــدەری ئوم قەســر کــە )60( کیلۆمەترە لە فاوەوە، 
بەهرەمەندە لە توانای شــوێنی فراوان بۆ دابەزاندنی 
بەنــدەر و پانتایــی زیاتر بۆ کۆنتێنەر و عەمبارکردن، 
کە دەتوانرێت تواناکانیشی بەرز بکرێتەوە بۆ ئەوەی 
بتوانێــت پێداویســتیەکانی گەورەتریــن کەشــتیەکانی 
جیهــان دابیــن بکات، بە تێچــووی زۆر کەمتر لەوەی 

کە بە کۆکردنەوەی کەشتیی لە فاو پێویستە.
سیاســیەوە  ڕووی  لــە  پڕۆژەیــە  ئــەو  دواجــار 
عەبــادی  حەیــدەر  حکومەتەکانــی  سەرنجڕاکێشــە، 
وەک  کازمــی  مســتەفا  و  عەبدولمەهــدی  عــادل  و 
بژاردەیەکــی پێشخســتنی ئابوری عێراق تەماشــایان 
کردووە. هەروەها پڕۆژەکە بە مۆدێلێکی سەرکەوتوو 
دەزانرێــت لــە ڕۆژهەڵاتــی ناوەڕاســتدا، ڕۆڵی عێراق 
لــە کەنــداودا دووپــات  وەک یاریزانێکــی ســەرەکی 
دەکاتــەوە و کێشــەی دەروازە ســنووردارەکانی بــۆ 

دەریا چارەسەر دەکات. لە مانگی جانیوەری )2020(، 
حکومــەت گرێبەســتێکی بە بــڕی )26( ملیار دۆلاری 
لەگــەڵ کۆمپانیــای )Daewoo(ی کۆریای باشــوور 
واژۆکــرد بۆ دروســتکردنی ژێرخانی بەنــدەری فاو، 
لەنێویاندا )15( کیلۆمەتر درێژی  شــەپۆل شــکێن بۆ 

پاراستنی کەشتیەکان پێکدەهێنێت.
بەندەرەکــە  بیناســازی  پــڕۆژەی  تێچــوی  کــۆی 
دۆلار،  ملیــار   )7( نزیکــەی  بــە  دەکرێــت  مەزەنــدە 
بەندەرەکــە پانتاییــەک بۆ کۆنتێنــەر لەخۆدەگرێت کە 
ڕووبەرەکــەی دوو ملیــۆن مەتر چوارگۆشــە دەبێت، 
جگــە لە بینــا و کۆگاکان. کەناڵــە کۆنکرێتکراوەکە کە 
پانیەکەی )400( مەتر و درێژیەکەی )24( کیلۆمەترە، 
بەندەرەکە بە ئاوە قووڵەکانی ناوچەکە دەبەستێتەوە.
وەزارەتــی   )2023( ســێپتەمبەری  مانگــی  لــە 
یەکەمــی  قۆناغــی  ڕایگەیانــد،  عێــراق  گواســتنەوەی 
پڕۆژەی گەشــەپێدانی ڕێگاوبان لە ســەرەتای ســاڵی 
)2025( تــەواو دەبێــت و ڕێگە بە بەندەرەکە دەدات، 
ئەتوانێ ساڵانە )20( ملیۆن تۆن کەلوپەل وەربگرێت 

تا ساڵی )2028(، کە دواتر فراوانتر دەکرێت.
دەستپێکردنی دروستکردنی بەندەرێکی سەرەتایی 
تەنها لە حاڵەتێکدا جێگای خۆیەتی، کە خواست لەسەر 

بڕێکی زۆر کاڵای تێدا دابەزێنرێت بۆ گواستنەوەی بۆ 
تورکیا و وڵاتانی دیکە، بەناوخۆی عێراقدا تێپەڕێت.

ئەم پڕۆژەیە دەبێتە هۆی بەرزکردنەوەی ئاســتی 
بازرگانی نێوان ئاسیا و ئەوروپا، بەمەش ئەو کاتەی 
کە پێویســتە بۆ گواســتنەوەی کاڵا لە نێوان بەندەری 
شــەنگەهای چینی و بەندەری ڕۆتەردامی هۆڵەندا لە 
ســی و ســێ ڕۆژەوە بۆ پانزە ڕۆژ کەمدەکاتەوە. لە 
ئەنجامدا عێراق دەبێتە ناوەندێکی گرنگ بۆ بازرگانی 
نێودەوڵەتی و ڕێڕەوێکی ســەرەکی بۆ گواســتنەوەی 
دەکاتــەوە،  زینــدوو  وڵاتەکــە  ئابــووری  کــە  کاڵا، 
سەرچاوەی نوێی داهات بۆ دەوڵەت دروست دەکات. 
پێشــبینی دەکرێت داهاتی ساڵانەی بگاته نزیکەی )4( 
ملیــار دۆلار، لــه کاتێکدا کۆی تێچــووی پڕۆژه که به 

نزیکه‌ی )17( ملیار دۆلار دەخەمڵێنرێت.
)ڕێــگای گەشــەپێدان( بەدیلێک بۆ کەناڵی ســوێس 
پێکناهێنێــت، بــەڵام یارمەتیدەر دەبێت لە مامەڵەکردن 
لەگەڵ گەشەی بازرگانی نێودەوڵەتی لە سەرانسەری 

ناوچەی ڕۆژهەڵاتی ناوەڕاستدا.
ئــەم پڕۆژەیــە ســیمای ســنوورەکانی باشــوور و 
باکــوری عێــراق دادەڕێژێتــەوە و پێویســتی تەواوی 
بە دەخاڵەتی ڕاســتەوخۆو و باڵادەســتی  دەســەڵاتی 

ناوەنــد دەبێــت، ســنورەکان بەشــێکی دانەبــڕاون لــە 
ڕێــڕەوی گەشــەپێدان، کــە بۆ ماوەیەکــی زۆر چەقی 
نــوێ،  بەنــدەری  بــوون.  ناســەقامگیری  ململانــێ و 
لــە نیمچــە  نوێنەرایەتــی پێشــهاتێکی گرنــگ دەکات 
دورگەی فاودا، چونکە بەشدارییەکی گەورەی دەبێت 
لــە گۆڕینی دیمەنی ئابوری عێــراق و پەیوەندیەکانی 
بــە جیهانەوە، بەهەمان شــێوە ســنوری نێوان عێراق 

و تورکیا.
***

حکومەتــی عێراق، لە ئێســتادا هەوڵدەدات ســوود 
لــە کەشــوهەوای ئارامی نێــوان زلهێــزە ناکۆکەکانی 
وڵاتانــی عەرەبــی و وڵاتانی ناوچەیــی وەربگرێت، بە 
مەبەســتی بەرزکردنــەوە و پتەوکردنــی ڕۆڵی عێراق 
لەبەرامبــەر پەیوەنــدی نێــوان لایەنــە جیاوازەکانــی 
لێکنزیــک  خاڵــی  لــە  عێــراق  دەوری  و  ناوچەکــە 
بوونەوەی نێوانیان، تا ئایندەی عێراق بە جۆرێکی تر 
لە پرۆســەی گەشــەپێدانی ئابوریدا بناســێنرێت. واتە 
لەبــری ئــەوەی عێــراق گۆڕەپانێــک بێت بــۆ ململانێ 
و کێبڕكێــی نێــوان ئێــران و تورکیــا و ســعودیە... کە 
چەندین ســاڵە لــەو گێژاوەدایە، بەڵکو ببێتە بەشــێکی 
کاریگــەر و ســەرەکی لەو پێشــهاتانەی کە پێویســتە 

ڕۆژهەڵاتی ناوەڕاست لە ئارامی بۆ سەرمایەگوزاری 
ڕاگەیاندنــی  کۆنفرانســی  بۆیــە  بهێنێــت،  بەدەســتی 
پرۆژەکــە، بۆنەیــەک بوو بۆ کۆکردنەوەی ســەرجەم 
وڵاتانــی عەرەبــی و ناوچەیی پەیوەندیــدار کە لەگەڵ 
ئەم بابەتەدا بگونجێت و پێگەی عێراق لەم پرۆژەیەدا 

ڕوون بێتەوە.
پڕۆژەکــە بــە یەکێــک لــە ئامڕازەکانــی حکومەتی 
عێــراق دادەنرێــت، کــە دەتوانێــت بەشــداری بــکات 
لــە فراوانکردنــی هاوبەشــیە دەرەکیەکانــی عێــراق و 
بەبازاڕکردنــی میکانیزمەکانی گەشــەی جیۆپۆلەتیک 
و  بەدەســتهێنان  هەوڵــی  کــە  عێراقــدا،  پێگــەی  لــە 
لــە  کاریگــەر  هێزێکــی  وەک  دەدات  گەڕاندنــەوەی 

نەخشەی ئابوری و سیاسی ناوچەکەدا.
عێراق کە یەدەگی زۆری نەوت و غازی سروشتی 
هەیە، خواســت و پێویســتی بۆ کردنەوەی لە ئاســتی 
هەرێمــی و نێودەوڵەتیــدا بــە دۆزینــەوەی دەرچــەی 
نــوێ لــە ڕێگــەی تورکیــاوە بــۆ ئەوروپا هەیــە، بۆیە 
ڕێڕەوی ئەم پڕۆژەی گەشەپێدانە دەبێتە ئەو دەرچە 

و دەروازەیە کە ئەو یەدەگانە بگوازێتەوە.
حکومەتــی عێــراق، هەوڵئــەدات لــە ڕێگــەی ئــەم 
بــە  ئــەوەی  پڕۆژەیــەوە زۆر ڕەهەنــد بەدیبهێنێــت، 

بــۆ عێــراق گرنــگ و حەیاتیــە، ڕەهەنــدی  تایبەتــی 
ســەقامگیریە  تــەواوی  دابینکردنــی  بــە  پەیوەســت 
لــە ئاســتی سیاســیدا، بــەو پێیــەی لەلایــەن کۆمپانیا 
هەرێمــی و نێودەوڵەتیــەکان ئــەم پڕۆژەیــە جێبەجێ 
دەکرێــت، لــە ئەنجامــی هاوبەشــی ئابــوری لەگــەڵ 
وڵاتان، ئەم کۆمپانیایانە ناچار دەبن بەشــداری بکەن 
لــە بەرزکردنەوەی ئاســتی ســەقامگیری سیاســی لە 

عێراقدا. 
هەیــە  ئــەوەش  ئەگــەری  لەلایــەک  هەروەهــا 
کــە ئیمــارات و ســعودیە بڕیــار بــدەن هــاوکاری 
عێــراق بکــەن، بەتایبەتــی لــە دابینکردنــی دارایــی 
پڕۆژەکە، بەڵام لەلایەکی ترەوە ڕەنگە بەرپرسانی 
ئیماراتــی بڕیار بدەن وەبەرهێنــان لەو پڕۆژەیەدا 
نەکــەن، بەهــۆی ئــەو مەترســیە گەورەیــەی کــە 
بــەدوای خۆیــدا دەهێنێــت، ئەویــش دوژمنایەتیــە 
لەگــەڵ گروپە چەکدارەکانی ســەر بــە ئێران. بۆیە 
ئەگــەری ئــەوە زیاترە کــە قەتەر ببێتە هاوبەشــی 
ســەرەکی عێــراق لــە کەنــداو لــەم پڕۆژەیــەدا، بە 
لەبەرچاوگرتنــی پەیوەندیــە دۆســتانەکانی لەگەڵ 
دامەزراندنــی  بــۆ  بەرژەوەندیەکانــی  و  ئێــران 
پەیوەندیەکــی ئابوری ڕاســتەوخۆ لەگــەڵ تورکیا، 



34

هەرلــەم بارەیــەوە قەتــەر ئارەزوی جــددی خۆی 
نیشــانداوە بۆ پاڵپشتیکردنی حکومەتی سودانی و 

زیادکردنی وەبەرهێنانەکانی لە عێراقدا.
***

ڕێگای گەشەپێدان، وەک پڕۆژەیەکی گرنگ لەبەر 
ئەوەی کاریگەری ستراتیژی لەسەر ئایندەی ئابوری 
عێــراق هەیە، ئەشــێ دەرفەتێک بــۆ حکومەتی عێراق 
بــۆ درێژکردنــەوەی  بێــت  پێکبهێنێــت و هاندەرێــک 
کۆنترۆڵی ئەمنی خۆی بەسەر ناوچە پەراوێزەکانیشدا 
و فراوانکردنــی بازنــەی دەســەڵاتی ناوەندبونــەوەی 
حکومەتــی عێــراق. دامــودەزگا حکومیــەکان و هێــزە 
ئەمنیــەکان لــە ناوچــە ســنووری و دەوروبــەرەکان 
دەبێــت ئامادەیــی خۆیان بەهێزتر بکەن بۆ دڵنیابوون 

لە بەرەوپێشچوونی بێ کێشەی پڕۆژەکە.
 جگــە لــەوەش، ڕێگاوبــان و هێڵــی ئاســنی نــوێ، 
نێــوان  گواســتنەوەی  خێراترکردنــی  هــۆی  دەبێتــە 
پارێزگاکانــی عێــراق و یارمەتیدەر دەبێت بۆ باشــتر 
تێکەڵکردنیان لەگەڵ یەکتر، هەروەها بەرەوپێشبردنی 
چالاکیە ئابوریە ناوخۆییەکان و پڕۆژە گەورەکان کە 

سوودمەندن لەم ژێرخانە.

پــرۆژەی  لــە  عێــراق  پێگــەی  لــەوەش  جگــە 
پرســیاری  ڕێــگادا«  و  پشــتێن  »دەستپێشــخەری 
چونکــە  وروژانــد،  عێــراق  ناوخــۆی  لــە  گرنگــی 
کــە  دەکــرد  پرســیاریان  چالاکوانــان  و  چاودێــران 
بــە  پەیوەســتە  گەشــەپێدان  ڕێــگای  پــڕۆژەی  ئایــا 
خواســتەکانی پەکین یان جیابوونەوە لێیان. لە ســاڵی 
)2021( عێــراق بــووە گەورەتریــن ســوودمەند لــەو 
پارەیــەی چین کــە تەرخانکراوە بۆ دەستپێشــخەری 
پشــتێنەی هەناردەکردنــی نــەوت بــۆ گەڕاندنــەوەی 
قــەرز و وەبەرهێنانەکانــی چیــن کــە لــە پرۆســەی 

ئاوەدانکردنەوەدا بەکاردەهێنرا.
بەشــێک  بووەتــە  چیــن«  بــەرەو  »هەنگاونــان 
لــە گوتــاری سیاســی هەندێــک لــە کوتلــە سیاســیە 
عێراقیــەکان، بەتایبــەت ئەوانــەی لە ئێرانــەوە نزیکن، 
کــە ئەمەیان وەک ئامڕازێک بۆ ڕووبەڕووبوونەوەی 
هەژموونی ئەمریکی وێنا کردووە. بەستنەوەی عێراق 
بــە »دەستپێشــخەری پشــتێن و ڕێــگا« و گۆڕینــی 
بــۆ ڕێــڕەوی بازرگانــی بنەڕەتــی بــۆ چیــن، بووەتــە 
بیرۆکەیەکــی بــاو لەنێــوان هەندێک لــە چالاکوانان و 
کۆمپانیــاکان، تەنانــەت وەک فیشــەکێکی زیویــن بــۆ 
گەشەی ژێرخانی ئابوری عێراق وەسفیان کردووە.

کــە  لــەو کێشــە دیارانــەی  یەکێــک  نێــوەدا  لــەم 
ســەختی بۆ پڕۆژەکە دروســتکردووە، کاتێک ڕێگای 
گەشــەپێدان، بەســرە بــە بەغــدا و موســڵ بەیەکــەوە 
دەبەســتێتەوە، پێــش ئــەوەی بەرەو ســنوری تورکیا 
بەردەوام بێت، بەتەواوی هەرێمی کوردستانی عێراق 

بەدەر دەکات و هەرێم دەخاتە لاوە.
هەڵبەتــە ئــەوەی لــەم بارەیەوە جێگای ســەرنجە، 
هەرێمــی  دوورخســتنەوەی  و  فەرامۆشــکردن 
کوردستانە لەسەر ئەم پرۆژەی گەشەپێدانەی ئابوری 
عێراق. ئاشکرایە کە هەنگاوێکی تەواو سیاسیە و بێ 
متمانەییە بە حزبەکانی کوردایەتی، کە لە چوارچێوەی 
هەمان هەوڵداندا بۆ زیاتر ئاوەدانکرنەوەی حکومەتی 
بەغــدا هەنــگاوی بۆدەنرێــت. لــە هەمــان کاتــدا زیاتر 
ملکەچکردنی حزبە دەسەڵاتدارەکانی کوردستانی تیا 
دەبینرێــت، هەر لەم ڕاستایەشــەوە پێگەی حکومەتی 
هەرێــم لاواز و لاوازتــر دەکرێــت، تــا ئــەو ئاســتەی 
حکومەتــی هەرێــم و بنەماڵــەی بارزانــی و بنەماڵەی 
تاڵەبانــی دەبنە پاشــکۆ و کۆنترۆڵی تەواوی نەخشــە 
سیاســی و ئابورییەکانــی حکومەتی بەغداد. هەر بەم 
مانایەش پرۆسەی بچوکكردنەوە قەوارەی حکومەتی 
هەرێم و سنوردارکردنی هێزە میلیشیاکانیان دەچێتە 

نــاو دەورانێکــی تــرەوه‌ کــە دەبێت یا پاشــکۆ بوونی 
خۆیــان لەگــەڵ خزمەتکــردن بــە ســتراتیژی ئایندەی 
سیاســی حکومەتــی عێراقــدا بگونجێنــن، واتە خۆیان 
ناوەندبوونــەوەی  سیاســەتی  تــەواوی  ڕادەســتی 
بکەونــەوە  دەبێــت  یــان  بکــەن،  عێــراق  حکومەتــی 
دەورانێکــی تــر لــە وەســتانەوە بەرامبــەر حکومەتی 
عێــراق. به‌ڵام ئەم حاڵەتی وەســتانەوەیە، دوای ســێ 
دەیــە لە ئەزمونی حکومڕانــی بنەماڵەی بزووتنەوەی 
ئــەوە  ســەوداومامەڵەیان،  ئەزمونــی  و  کوردایەتــی 
نیشان ئەدات بەهێچ جورێک شانوشەوکەتی ئەوەیان 
ئۆپۆزیســیۆن  وەک  بتوانــن  تــر  جارێکــی  نەمــاوە 
دەرکەونــەوە، واتــە جگە لە ملکەچی ڕێگەیەکی تریان 

لەبەردەمدا نەماوە. 
هــەر لــەدوای ڕیفراندۆمەوە، حکومەتــی ناوەندی 
هەوڵــی داوە دەستڕاگەیشــتنی هەرێمی کوردســتانی 
و  بــکات  ســنووردار  دەرەوە  جیهانــی  بــە  عێــراق 
بیکاتــە قەوارەیەکــی ئیــداری ناوخۆیی. هەنــگاوەکان 
و بڕیارەکانــی دادگای بــاڵای فیدراڵــی لــەم بارەیەوە 
ڕۆشــنن. بەتایبەتی پوچەڵکردنەوەی یاسای نەوت و 
غــاز کە لــە فێبــروەری )2022( بڕیاری لەســەردرا. 
هەروەهــا ئــەم بڕیارە ڕێگەیدا بە بەغــدا، لە بەرامبەر 

داهاتــی نەوتــی پێشــووی هەولێــر لێپرســینەوە لــە 
بەرامبەر تەرخانکردنی بودجەی خۆی بکات.

لــەم نێــوەدا ئــەوە ئاشــکرایە کــە عێراق تا ئێســتا 
نەیتوانیــوە کۆتایــی بهێنێــت بــە کێشــەی نائەمنــی و 
ناســەقامگیری و یەکلایــی بوونــەوەی ناوەندبوونــی 
لــە  بارەیــەوە  لــەم  هەرچەنــدە  ناوەنــد،  حکومەتــی 
هەوڵێکــی سەرســەختدایە، بەتایبەتــی هەوڵەکانــی لە 
پچوککردنــەوەی قــەوارەی هەرێــم و کۆنترۆڵکردنی 
ســنورەکان. بــەڵام مانــەوەی ئــەم حاڵه‌تــە بــۆ خۆی 
ئــەو  پێشــەوەی  چوونــە  لەبەرامبــەر  بەربەســتێکە 
پڕۆژەیــەدا. هــەر لــەم بارەیــەوە حکومەتــی هەرێمی 
بــەو  بەرامبــەر  دەردەبڕێــت  ناڕەزایــی  کوردســتان 
پڕۆژەیــە، چونکە پلانی ســەرەتایی بــۆ دانانی ڕێگای 
سەرەکی، هەرێمی لێدەرکراوە کە سنورێکی هاوبەشی 
لەگــەڵ تورکیا هەیە، بەجۆرێک ڕێگاکە بە پارێزگاری 
نەینــەوادا تێپەده‌ڕێت. دەســەڵاتدارانی کــوردی پێیان 
وایــە دوورخســتنەوەی هەرێــم لــەو پلانــە، پاڵنــەری 
سیاســی و ئابــوری هەیــە و ئامانجــی لاوازکردنــی 
حکومەتی هەرێمە. مەســرور بارزانی، وەها بانگەواز 
دەکات کــە حکومەتەکەی ڕێگە نادات ئەو لاوازکردنە 
ڕووبدات. بۆیە ئەگەری ئەوە هەیە بارزانی بۆ ئەوەی 

پشــکێک لەم پرۆژیە بەدەســت بهێنێت، وەها نیشــان 
ئــەدات کە ڕەنگە مەترســی ئەمنی بۆ ســەر پرۆژەکە 
دروســت بکەن، یان تەنانەت ڕێگری لە بیناســازی لە 
ناوچەکانی نزیک لە هەرێم بکەن. بەڵام ئه‌وه‌ی تاچەند 
مەســرور ئــەو بانگــەوازەی بــۆ جێبەجــێ دەکرێــت، 
جێــگای پرســیارە، چونکــە ئەتوانیــن بڵێیــن هەروەک 
دەورانی بانگەشــەیان بۆ ســەربەخۆیی کوردستان و 
ڕفراندۆمەکەیــان دەردەچێــت کــە بە ڕیســوایی و بە 
زوویی پاشەکشــەیان لێکرد و کەوتنەوە بانگەشــەی 

گەڕانەوە بۆ باوەشی حکومەتی ناوەندی.
گەر شــتێکی لەو چەشنە پێشهات، بەمەش ڕێگای 
گەشــەپێدان لەبەرامبــەر جۆرێــک لــە ناســەقامگیری 
بــەرەوڕو دەبێــت. لــە هەمــان کاتــدا )پەکەکــە( کە لە 
ڕۆژئاوای پارێزگای نەینەوا و ئەودیوی سنوورەکانی 
ســوریا بوونــی بەهێــزی هەیــە و لەگــەڵ حکومەتــی 
تورکیــا لــە ململانێدایە، ئەگەری ئەوە هەیە ڕێگری لە 
کاری بیناســازی بــکات یان کــە پڕۆژەکە تەواو بوو، 

گرفت لەسەر کاری گواستنەوە دروست بکات.
***

ڕێــگای  پــڕۆژەی  عێــراق  ســەرکردەکانی  ئەگــەر 
گەشــەپێدان تەنهــا وەک چارەســەرێکی ئەفســوناوی 

لەبەرامبەر گێژاوی سیاسی و کێشە زۆرەکانی ئێستای 
عێــراق ســەیر بکــەن، لــەم بارەیــەوە ئەوەی پێویســتە 
جێگای سەرنجمان بێت و لێکدانەوەی دروستی لەسەر 
بکەین، خودی ئەو کێشانەی کە ئێستا یەخەی نائارامی 
دۆخــی سیاســی عێراقــی گرتــووە، دەتوانیــن بڵێین بۆ 
خۆیــان بەشــدارن لــە ڕێگریکــردن لــە پڕۆژەکــە، یــان 
ڕاگرتنــی جێبەجێکردنــی. واتە تەشــەنەکردنی گەندەڵی 
فــراون و کێشــەی نێــوان حزبــە ئیســامی و تائیفیــە 
میلیشــیاکان  لەنــاو دامودەزگاکانــی حکومەتدا، دەبێتە 
هــۆی بەربەســت لــە جێبەجێکردنی پڕۆژە گــەورەکان 
لــە عێراقــدا، بــەو مانایــەی بەردەوامییە بــە نائەمنی بۆ 
سەرمایەگوزاری، هەروەها دەستبەسەرا گرتن و دزین 
و خستنەلاوه‌ی بەشێکی زۆری ئەو بڕە پارە زۆرانەی 
کــە پێویســتن و تەرخان کراوە بۆ خەرجــی پرۆژەکە، 

گورزی گەورە لە جێبەجێ بوونی پرۆژەکە ئەدات. 
 لە هەمان کاتدا کێشەی نەبوونی سەقامگیری ئەمنی 
و سیاســی، ڕەنگە نەک تەنها ڕێگری لە تەواوکردنی 
پــڕۆژەکان بــکات، بەڵکــو ڕەنگە ســەرمایەگوزاری و 

کڕیار و وەبەرهێنەرانیش دوورخاتەوە.
و  جیۆئابــوری  تونــدی  کێبڕکێــی  هەروەهــا 
جیۆپۆلەتیکی لەســەر پڕۆژەکانــی ڕێڕەوی بازرگانی 

ناوچەیــی، ئەو مانایــەی لێدەبێتەوه‌ کە هەندێک وڵات 
یــان دژایەتــی ڕێــڕەوی گەشــەپێدان دەکــەن یان بێ 

پشتیوان دەمێننەوە.
عێــراق  حکومەتــی  لاوازی  جــۆری  تاڕادەیــەک 
و  عێراقــدا  ناوەندبونــەوەی  تــەواوی  لەجێخســتنی 
بوونــی کوتلــە چەکــدارە بەهێــزەکان کــە زۆربەیــان 
مێــژوی زەوتکردن و گەندەڵییان جێخســتووە، ڕەنگە 
لەبــەردەم  ببێتــە بەربەســتێکی ڕاســتەقینەی زیــادە 
ســەرکەوتنی پڕۆژەکەدا. هەروەها هەندێک لە گروپە 
چەکدارەکانی هاوپەیمان لەگەڵ ئێران کە ئامادەییەکی 
سێگۆشــەی  لــە  و  عێــراق  باکــوری  لــە  بەهێزیــان 
دامەزرانــدووە،  عێراق-ســوریا-تورکیا  ســنووری 
ڕەنگــە مەترســی ئەمنــی دروســت بکــەن، چونکــە بە 
شــێوەیەکی ســەربەخۆ کاردەکــەن و هەندێکجاریش 
لــە  وەک  دەکــەن،  حکومــەت  سیاســەتی  تەحــەدای 
هێرشەکانیاندا دەرکەوتووە کە هێزەکانی ئەمریکایان 
کــردە ئامانــج، بۆیە ئــەم گروپانە دەتوانــن کارەکانی 

گواستنەوە بخەنە مەترسییەوە.
شایانی باسە کە بەشێک لە میلیشیاکانی لایەنگری 
ئێــران بــە هــاوکاری لەگــەڵ پەکەکــە، تــۆڕی قاچــاخ 

بەدرێژایی سنووری عێراق و سوریا بەڕێوەدەبەن.

بەو پێیەی کە هێشتا پاشماوە چەکدارەکانی داعش 
لــە ناوچەکانی نزیک ســنوور چالاکــن، ڕەنگە لاوازیە 
سروشتیەکانی پڕۆژەکەش بقۆزنەوە بۆ دەركێشانی 

پارە لە دەوڵەت.
نێــوان  دەریایەکانــی  ســنوورە  لەســەر  ناکۆکــی 
عێــراق و کوەیــت، لەوانەیــە ببێتە هۆی ســەرهەڵدانی 
ململانێیەکــی نــوێ لــە هــەر کاتێکــدا، کــە ســەلامەتی 
هاتوچــۆی کەشــتیوانی لــە کەنــداوی عەرەبــی بخاتە 
مەترسیەوە و ئاستەنگیەکانی بەردەم پڕۆژەی ڕێگای 
گەشــەپێدان زیــاد دەکات. بەڵام ڕەنگە ئــەو پرۆژەیە 
هاندەرێک بێت بۆ بەغدا کە هەوڵی چارەســەرکردنی 
کێشەی دەریایی لەگەڵ کوەیت لە ڕێگەی دانوستانەوە 
بــدات. پێدەچێــت گەیشــتن بــە ڕێککەوتنێک ســوودی 
بــۆ هــەردوو وڵات هەبێــت، و پاڵیــان پێوەدەنێــت بۆ 
هاوکاری و هەماهەنگی لە پڕۆژەکانی گەشــەپێدانیان 
لــە ناوچەکــەدا نــەک ڕکابــەری ناوەنــدی بازرگانــی 
ئــازادی دەریایــی. ئــەم جــۆرە هاوکاریــە دەتوانێــت 
تێچونەکانــی  کەمکردنــەوەی  لــە  بێــت  یارمەتیــدەر 
وڵاتان و هێورکردنەوەی گرژیەکان لەســەر سنوورە 
دەریاییــەکان، کــە لــەم بارەیــە ســودانی دڵنیایــی و 

نەرمییەکی زۆر لەگەڵ کوەیت بەخەرج ئەدات.

پڕۆژەکــە،  بەڕێوەبردنــی  بەدامەزراوەکردنــی 
ڕەنگــە بــە پێکهێنانــی دەســتەیەکی هەمیشــەیی بــە 
سەرۆکایەتی ســودانی سەرپەرشتی بەڕێوەچوونی 
پڕۆژەکە بکرێت و ئەو کێشــانەش چارەســەر بکەن 
کە ڕەنگە ســەرهەڵبدات. هەروەهــا بە جیا لەدەوری 
حکومەت لە بەڕێوەبردن و جێبەجێکردنی پڕۆژەکە، 
جۆرێک لە هاوبەشی لەگەڵ کەرتی تایبەت دادەنرێت، 
هەرچەنــدە حکومەتــی عێــراق وەهــا نیشــان ئەدات 
ئەوپەڕی گرنگی بە شەفافیەت دەدات لە مامەڵەکردن 
لەگــەڵ پڕۆژەکەدا. بــەڵام ئەمە بــەس نابێت، مەگەر 
لەگــەڵ ســەرکەوتنی حکومەت لە دەســتەبەرکردنی 
پشتیوانی سیاسی بەردەوام بۆ ڕێڕەوی گەشەپێدان 
و دەســتەبەرکردنی بودجــەی پێویســت بــۆی، کــە 
بەهێــز  ئارگیومێنتــی  خســتنەڕوی  بــە  پێویســتی 
بــە  پڕۆژەکــە  بەرژەوەنــدی  لــە  قەناعەتبەخشــە  و 
ئامانجــی ڕەواندنەوەی گومانەکان لەســەر ئەگەری 
ســەرکەوتنی کــە ئەتوانیــن تــا ڕادەیــەک پشــتیوانی 
دەوری پێکهاتەی حکوماتی عێراق کە »چورچێوەی 
هەماهەنگــی« بەڕێوەی دەبات لەم بارەیەوە ببینین. 
ســودانیش لەســەر بنەمــای ئــەو پشــتیوانییە، هەوڵ 
ئەدات پێشڕەوی ئەو پڕۆژەیە بێت و بەسەرکەوتنی 

بگەیەنێت. بەڵام دەبێت ئەوەش ڕۆشــن بێت کە ئەم 
پڕۆژەیە لەلایەک کاری ڕۆژ و دوو ڕۆژ و مانگ و 
دوو مانگ و ساڵ و دوو ساڵ نییە... لەلایەکی ترەوە 
پــڕۆژەی تایبەتی ســودانی و حکومەتی عێراق نییە، 
ڕێــڕەو و ئاڕاســتەیەکە بــۆ ئارامکردنــەوەی دۆخی 
ڕۆژهەڵاتی ناوەڕاســت لــە دابینکردنــی ئەمنیەت بۆ 
ســەرمایەگوزاری، کە دوای پاشەکشــە و شکســتی 
ســتراتیژی ئەمریــکا و  کێشمەکێشــێکی بەرفراوانی 
وڵاتانــی زلهێــزی دنیــا لــەم ناوچەیەدا بــە قەیران و 
بن بەســتێک گەیشــتووە. بۆیە ئەم ئاڕاســتەیە بۆتە 
بــەو  کۆتایــی  بەوەیــە  پێویســتی  پێداویســتییەک، 
گێــژاوە بهێنیرێــت و بڕواتــە دەورانێکــی ئارامیەوە، 
ئــەم پڕۆژەیــە گــەر ســودانی و حکومەتی ئێســتای 
عیراقیــش تیــا ســەرکەوتوو نەبــن، هه‌ر ناوه‌ســتێت 

به‌ڵام دوادەکەوێت.  
گەورەتریــن دەســتکەوت بــۆ ئابوری عێــراق لەم 
پڕۆژەیە پەرەپێدانی کەرتی وێرانبوی گواســتنەوەیە، 
کــە لەگــەڵ خۆیــدا گەشەســەندنێک لــە کەرتەکانــی 
پیشەســازی، کشــتوکاڵ، گەشــتیاری، و کەرتەکانــی 
دیکــەدا دەهێنێــت کە لە ماوەی چل ســاڵی ڕابردوودا 

گەورەتین زیانیان بەرکەوتووە.

ئەم پڕۆژەیە لە ڕێڕەوی ئەو بارودۆخەدا زیاتر مانا 
پەیدا دەکات، کە هەوڵێکی جدی هەیە لەسەر ئایندەی 
هێوەرکردنــەوەی دۆخــی پڕگێــژاو و ناســەقامگیری 
کوردســتان  و  عێــراق  ســاڵەی  چەندیــن  سیاســی 
بەتایبەتی و ناوچەکە بە گشــتی، کە ناوچەکە دەخاتە 
دەورانێکــی تــەواو  جیــاواز و ئاڵوگــۆڕەوە، هەوڵێکە 
ڕێــڕەوی  لەســەر  ناوچەکــە  دامەزراندنــەوەی  بــۆ 
دابینکرنــی دۆخێکی گونجاو لە دابیکرنی ئەمنیەت بۆ 
ســەرمایەگوزاری. ئــەم ئاڕاســتەی ئارامبونەوەیە لە 
ناوچەی ڕۆژهەڵاتی ناوەڕاستدا پرۆسەیەکە لە لایەن 
وڵاتانی ســەرمایەداری گــەورەی جیهانیەوە بە جدی 

وەرگیراوە و کاری لەسەر دەکرێت.
بــۆ  هەوڵدانــی  لەڕێگــەی  ســودانی  حکومەتــی 
دەوری  بــە  پڕۆژەیــەدا  ئــەم  بەســەر  ســەرکەوتنی 
کابینەکــەی، هەوڵئــەدات ببێتــە دەســتکەوتێک بــۆی، 
ئەمەش ڕەنگدانەوەی جدیەتی سودانی نیشان ئەدات 
لــە گرتنەبەری بەرنامەیەکی گەشــەپێدانی گەورە، کە 
هەوڵئــەدات دۆخــی ئابوری وڵات گەشــەپێئەدات، کە 
لــە هــەر هەڵمەتێکــی هەڵبژاردندا ئەگەری پاراســتنی 

پێگەی سودانی زیاتر دەکات. 
***



46

 ئەگەر حکومەتی عێراق بەڕاســتی بتوانێت بەرەو 
پێشــەوە بچێت، لەگەڵ جێبەجێکردنی پڕۆژەی ڕێگای 
گەشــەپێدان، پێشــبینی دەکرێت لە داهاتوودا چەندین 
ســوود و دەســتکەوت بەدەســتبهێنێت، کــە دەکرێــت 

بەمانەی خوارەوە نوێنەرایەتی بکرێت:
پێشــبینی دەکرێــت، ئــەم پڕۆژەیــە قازانجــی  	-
ساڵانە بۆ عێراق بەدەستبهێنێت کە بە زیاتر لە چوار 

ملیار دۆلار مەزەندە دەکرێت.
-	 لەکاتــی جێبەجێکردنــی پڕۆژەکــە، ئەگــەری 
ئــەوە هەیــە عێــراق ببێتــە وێســتگەیەکی بازرگانــی 
بنەڕەتی و وێســتگەیەکی گرنگی گواســتنەوە لەنێوان 
وڵاتانی کیشــوەرەکانی ئاســیا و ئەوروپــادا، ڕێگەش 
دەدات کاتی گەشــتە دەریایەکان لە )33( ڕۆژەوە بۆ 

)15( ڕۆژ کەمبکرێتەوە.
پرۆژەکــە هــۆکار و پاڵنەرەکانــی یەکگرتنــی  	-
ئابــوری بــۆ زۆرێــک لــە وڵاتانــی ناوچەکــە دابیــن 
دەکات، لەوانە دەرفەتی وەبەرهێنان، بەرزکردنەوەی 
بەرژەوەندیــە هاوبەشــەکان، بەهێزکردنی هاوبەشــی 
سیاســی و ئابــوری، هەروەهــا ڕێگــە خۆشــکردن بۆ 
هاوکاری لە بواری وزە و ڕوبەڕوبونەوەی ئاستەنگە 

ژینگەییەکان.

- کەرتــی گواســتنەوە لــە عێراقــدا وێرانــە، بۆیــە 
ئامڕازەکانــی  بــە  دروســتدەکرێن  ڕێگاوبانــەکان 
گواســتنەوەی هاوچەرخ کە پڕۆژەکە پێویستی پێیەتی، 
کەرتەکانــی  گەشەســەندنی  هــۆی  دەبێتــە  ئەمــەش 
پیشەسازی، کشتوکاڵ، گەشتیاری، و کەرتەکانی دیکە.
هــۆی  دەبێتــە  پڕۆژەکــە،  جێبەجێکردنــی   -
بەدەســتهێنانی بوژانــەوەی ئابــوری و بازرگانــی بە 
ڕەخســاندنی هــەزاران هەلــی کار، بەتایبەتــی کاتێک 
شــاری فــاو دەگۆڕدرێــت بۆ شــارێکی پیشەســازی 
گــەورە کە ڕەنگە زۆرێک لە کارگــە نێودەوڵەتیەکان 
گواســتنەوەی  بــۆ  ئامادەیــی  بگوازرێنــەوە  بــۆی 
ژمارەیەک کارگە بۆ فاو بۆ ئەوەی سوود لە مەودای 
کورت و بوونی هێزی مرۆیی وەربگرێت، بەتایبەتی 
کــە عێــراق بەشــێکە لــە حــەوزەی کاری هــەرزان 
وەک هــەر ناوچەیەکــی ئەو حەوزەیــە گەر ئەمنیەتی 
سەرمایەگوزاری دابین بکرێت، سەرمایە گوزاری بە 

قازانج و سودێکی بێ شومارەوە بەڕێوەدەبرێت.
- پڕۆژەکــە پلانــی پاكکردنــەوەی ئــاوی دەریایی 
بەســرە لەخۆدەگرێــت، کــە یارمەتیــدەر دەبێــت بــۆ 
خزمەتکردنــی کەرتــی ئاو لە عێراق کە چەند ســاڵێکە 

بەدەست قەیرانی ئاوەوە دەناڵێنێت.

- پلانی پڕۆژەی ڕێگاوبان بریتیە لە دروستکردنی 
هەروەهــا  لێیــەوە،  نزیــک  پیشەســازیەکانی  شــارە 
نیشــتەجێبوون  نوێیەکانــی  شــارە  دامەزراندنــی 
لەگەڵیانــدا کــە )10 بــۆ 20( کیلۆمەتــر لــە ناوەنــدە 
گەورەکانی شارەکانەوە دوورن، ئەم شارانە بەشدار 
دەبن لــە کەمکردنەوەی نرخی بــەرزی خانووبەرەی 
کــە  قەیرانێــک  دانیشــتوان  نیشــتەجێبوون و چــڕی 

وڵاتەکە لە ساڵانی ڕابردوودا شاهیدی بووە.
***

وەزیرانی گواستنەوە، یان نوێنەرەکانیان لە چەند 
وڵاتێکــەوە بەشــداریان لــە کۆنفرانســی ڕاگەیاندنــی 
فەرمی ڕێڕەوی )گەشەپێدانی ستراتیژی عێراق( کرد، 
کــە لــە )27(ی ئایاری )2023( لە بەغدا بەڕێوەچوو، 
کە پێک هاتبون لە )ســعودیە، ئیمارات، کوێت، قەتەر، 
عومان، ئوردن ، ســوریا، تورکیا، و ئێران(، هەروەها 
نوێنەرانــی یەکێتــی ئەوروپــا و بانکــی نێودەوڵەتیش 

بەشدار بون.
لــە  نوێنەرەکــەی  و  نێودەوڵەتــی،  بانکــی 
کۆنفرانســەکەدا ڕایانگەیاند کە: »ڕێگای گەشــەپێدان 
دەبێتــە هــۆی زیادکردنــی پەیوەندی نێــوان عێراق و 
وڵاتانی ناوچەکە«، هەروەها وتیان »پڕۆژەی ڕێگای 

ڕێــژەی  کەمکردنــەوەی  هــۆی  دەبێتــە  گەشــەپێدان 
دەردانــی پیســبوون«.  جەختــی لــەوە کــردەوە کــە: 
»بانکــی نێودەوڵەتی پابەندە بە پاڵپشــتیکردنی عێراق 
لە مۆدێرنکردنی ژێرخانی وڵاتەکەیدا و ڕەخســاندنی 
هەلــی کاردا«، بەتایبەتــی کــە عێــراق ‌هێزێکی زۆری 
یەدەکــی ئامادەبــەکار لــە بێــکاران لەخۆدەگرێــت و 

بەکەمترین کرێ ئامادەن کاربکەن.
ئەوەی شــایانی باســە چین زیاتر ئارەزوی خۆی 
بــۆ پڕۆژەی »ڕێگای گەشــەپێدان« نیشــانداوە، نەک 
تەنها بۆ بەدەســتهێنانی گرێبەســت بۆ دروســتکردنی 
ڕێگاکە و دروستکردنی پرد و ڕاکێشانی هێڵی ئاسن، 
بەڵکو بۆ دۆزینەوەی دەرچەیەکی دیکە بۆ ڕۆیشتنی 
کاڵای چینــی بــەرەو ڕۆژئاوا و گەیشــتن بە ئەوروپا، 

بە کەمترین تێچوون و زۆرترین قازانج.
سەرچاوە عێراقیەکان ئەوەیان ڕاگەیاندوە، پەکین 
پەیوەنــدی چڕوپــڕی لەگــەڵ بەغــدا دەســتپێکردووە 
بــۆ خســتنەڕووی پێشــنیازی کــرداری جێبەجێکردن 
ســەبارەت بــە بەشــداری چیــن لــە پڕۆژەکــەدا، کــە 
ئێســتا لە نێــوان لایەنی تورکیا و عێــراق هەماهەنگی 
دەکرێت. سەرچاوە عێراقیەکان ڕونیشیان کردۆتەوە، 
کــە باڵوێــزی چیــن لــە بەغــدا، لەلایــەن وڵاتەکەیەوە 



50

ڕاســپێردراوە بــۆ دانوســتان لەگــەڵ لایەنــی عێراقی 
سەبارەت بەو پڕۆژەیە. چین سوودی زیاتر پێشکەش 
بە لایەنی عێراقی دەکات بۆ دەوڵەمەندکردنی ڕێگاکە 
بە وێستگەی ئابووری لە شێوەی شارە بچووکەکانی 
پڕ لە ئاســانکاری و دوکان و ناوەندی ڕۆشــنبیری و 

کات بەسەربردن.
پەکین بۆ ئەوەی بچێتە هێڵی کێبڕکێی نێوان ســێ 
جەمســەرەکە بــۆ کاریگــەری لــە عێراقــدا، کــە ئێران، 
ئەمریکا و تورکیایە، درێغی نەکردووە لە بەکارهێنانی 
شــێوازی توند و چڕ لە کێبڕکێدا. هەروەها چینیەکان 
ســەرکردەی  ژمارەیــەک  بــۆ سەرخســتنی  حســاب 
عێراقی دەکەن کە ســەر بە پارتە شــیعەکانی دڵســۆز 
بــە ئێرانــن، چونکە لــە ئەنجامدا بــۆ دژایەتی دەور و 

کاریگەری ئەمریکایە لە عێراق و ناوچەکەدا.
هەروەهــا داگیــرکاری ئیســرائیل لەســەر غەززە، 
سێبەری کاریگەر بەسەر پێشهاتە سیاسی و ئابوریە 
نێودەوڵەتیــەکان دانــاوە، ناوچــەی دەریــای ســوور 
شایەتی پەرەسەندنی حوسیەکان بوو بۆ ڕێگریکردن 
لــە تێپەڕبوونی کەشــتیەکان، بەم شــێوەیەش ڕێگای 
دەریایــی بــە دەریــای ســووردا کەوتە مەترســیەوە، 
ئەمەش وایکردوە بەندەری فاو و ڕێگای گەشەپێدان 

ببێتە پێویستیەکی بەپەلە بۆ هەموو وڵاتانی ناوچەکە 
و یەکێتــی ئەوروپا.بەگوێــرەی لێدوانەکانــی وەزیری 
گواســتنەوەی عێــراق، لایەنی تورکیــا عێراقی ئاگادار 
یەکێتــی  لایــەن  لــە  فشــارێکی زۆر  کــە  کردۆتــەوە 
ئەوروپاوە هەیە لەســەر پێویســتی خێراکردن لەگەڵ 
عێراق لە تەواوکردنی ڕێگەی گەشەپێدان بە خێرایی، 

بەهۆی پچڕانی کەشتیوانی لە دەریای سوردا.
***

لــە ڕێگەی ئەو پڕۆژانەی چین، هندســتان، عێراق، 
تورکیــا و وڵاتانی کەنداو... لەناوچەکەدا کە لەڕێگەی 
خێراکردنــی  و  ئاســانکردنەوە  پــڕۆژەی  داڕشــتنی 
گوســتنەوە هەوڵــی  جێبەجێکردنــی ئەدرێــت، دواتــر 
وەک شــانەی هەنــگ چەندیــن تــۆڕی بەرهەمهێنانــی 
پیشەســازی و کشــتوکاڵی و گەشــتیاری و بازرگانی 
دائەچنــن و فراوانتر دەبێت، لە هەمان کاتدا بازاڕێکی 
گەورە بۆ فرۆشتنی هێزی کاری هەرزان دەڕەخسێنن.
ڕۆشــنە کــە ناوچەکــە لــە پرۆســەیەکدا دەخاتــە 
دۆخێکــی تەواو جیاواز بەکۆتایــی هێنان بە دەورانی 
جەنــگ و ناســەقامگیری سیاســی و فەراهــەم هێنانی 
و  ســەرمایەگوزاری  بــۆ  گونجــاو  هەلومەرجێکــی 

کەڵەکەی زیاتری سەرمایە.

ئــەو  کار  هەلــی  زیادکردنــی  و  دروســتکردن 
بانگەوازەیە کە ســەرمایەداران و حکومەتەکان وەک 
مژدەیەک بانگەوازی بۆ دەکەن و بە خەڵکی بێکار و 
هەژار و نەداری ناوچەکەی دەفرۆشنەوە، لەبەرامبەر 
ئــەو دۆخــە نالەبــارەی کــە هــەر ئێســتا دۆزەخێکــی 
وەهایــان بــۆ ئــەو خەڵکــە خوڵقانــدوە، تاریکاییەکیان 
لــە پانتاییەکــی فراواندا چەســپاندووە کــە ئەو خەڵکە 
ناتوانن هەناســەی ئومێد بۆ ژیانێکی باشــتر هەســت 
پێبکەن و بۆنی ئاســودەیی و ژیانێکی خۆشگوزەران 

پێشبینی بکەن. 
مانــای  نــەک  ئەمنیەتــی ســەرمایەگوزاری  بۆیــە 
ئەمنیەتــی کرێــکاران و بێــکاران و خەڵکــی هــەژار و 
نــەدار و برســی ناوچەکــە نییــە، بەڵکو هەلــی کار بۆ 
ڕێژەیــەک لــە بێــکاران بــە مەرجی کاری هــەرزان و 
تاقەتپروکێن و نائینســانی دەکاتە دیاری بۆ بەشــێک 

لە لەشکری بێکاران.
بــۆ  ئارامــی  بەنــاوی  کــە  دۆخــەی  ئــەم 
ســەرمایەگوزاری دێتــە ئــاراوە، ئازادکردنی بازاڕی 
کاڵای ســەرمایەدارانە کــە لەپێــش هەمو شــتێکەوە، 
بەردەوامــی بــەو دۆخــە ئــەدەن کــە بــازاڕی کاری 
ســایەی  لەژێــر  ڕاگــرن،  سەرســەختانە  هــەرزان 

سیســتمی ئــەو بــازاڕە ئــازادەدا گــەر بۆیــان بلوێت 
کرێی کار هەرزانتریش دەکەن.

هاوکاتی ئەو دۆخی ئاڵوگۆڕەی کە سەرمایەداران 
و حکومەتەکانیان پێشوازی لێدەکەن و بەرنامەڕێژی 
لەسەر دەکەن بۆ کەڵەکەی سەرمایە، پێویستە هێزی 
کرێــکاران و ڕیــزی بەرینی بێکاران بــە ئامادەییەکی 
پێشــوەخت و بەرنامەڕێژییەوە پێشــوازی لەو دۆخە 
تازەیە بکەن، بەهیچ جۆرێک ڕێگە بە مامەڵەی کاری 
هەرزان نەدەن، سەعاتی کار ٣٥ سەعات زیاتر نەبێت 
لە هەفتەیەکدا، مەرجدارکردن بۆ دابینکردنی شــوێنی 
ژیــان، دابینکردنــی ســەلامەتی کارو تەندروســتی... 
به‌ڕه‌ســمی ناســاندنی تەواوی مافەکانــی کرێکاران و 
بێــکاران.. بەهێزی یەکگرتویــی و بوونی ڕێکخراوەی 
سەربەخۆی کرێکاری و هاوکاری و هاوخەباتی تەواو 
کرێکارانی ناوچەکە و ئامادەیی بۆ خۆ ڕێکخســتن و 
شێوازی گونجاو بۆ ناڕەزایەتی لە بەرنامەیاندا بێت.

و  ئازادیخــواز  و  کۆمۆنیســت  لایەنــە  و  حــزب 
لــەم  ئامادەییــەوە  بــە  پێویســتە  ئینساندۆســتەکان، 
هەلومەرجی ئاڵوگۆڕانــەدا ڕووبەڕووی بەرنامەڕێژی 
ســەرمایەداران و حکومەتەکانیــان ببنــەوە و ڕۆڵێکــی 
لــە بەهێزکردنــی ڕیــزی خەباتــی  ببینــن  پێشــڕەوانە 

و  پشــتیوانی  و  ناوچەکــە  بێکارانــی  و  کرێــکاران 
بەڕێخستنی خواســتەکانیان، هەوڵدان بۆ بەهیزکردنی 
ئاستی خەباتی سیاسی و ئابوری کرێکاران. خەباتێک 
خەباتــی  هاوســەنگی  ئاســتی  بەرزکردنــەوەی  کــە 
کرێکاری و کۆمۆنیستی لە ناو هاوکێشەی سیاسی و 
کێشمەکێشی بزووتنەوە کۆمەڵایەتیەکاندا بچەسپێنێت. 

بۆ نوسینی ئەم وتارە سود لەم سەرچاوانە وەرگیراون: 
- طريــق التنميــة في العراق: الشــؤون الجيوسياســية، والريعية، 

../ حارث حسن
- مشــروع طريــق التنميــة في العراق.. ما له ومــا عليه/ د. مثنى 

العبيدي
- ط.ريــق التنميــة وأثــره فــي الاقتصــاد العراقي/ د. ســعد رعد 

الحميري
- طريق التنمية: رؤية العراق المستقبلية/ فيض الله تونا آيگون
- طريق التنمية في العراق: لا مكان لكردستان؟/ د. سردار عزیز
- طريق التنمية خطوة مهمة لتطوير الاقتصاد العراقي/ د. فراس 

حسين علي الصفار
News تساؤلات بريطانية عن »طريق التنمية«../ شفق -

- من الفاو إلى فيشــخابور: الأبعاد الجيوسياســية والاقتصادية 
لمشــروع »طريــق التنمية« العراقــي، وفُرص نجاحه/ مركز 

الإمارات للسياسات
- طريــق التنميــة يُلحــق الصين بمجموعة القوى المتنافســة/

https://alarab.co.uk صحيفة العرب



)2(
ئاڵوگۆڕ لە ڕێگەی
پرۆژە ئابوریەکانەوە

لە )22(ی نیسانی )2024(، وەزیری گواستنەوەی 
تورکیــا و عێــراق و قەتــەر و ئیمــارات لــە بەغــدا 
واژۆی یاداشــتێکی چوارلایەنەیــان کرد، ســەبارەت 
بــە پــرۆژەی ڕێــگای گەشــەپێدانی ســتراتیژی، بــە 

ئامادەبونی ئەردۆغان و سودانی.
نوێنەرایەتــی  گەشــەپێدان  ڕێــڕەوی  پــڕۆژەی 
یەکێک لە پڕۆژە ستراتیژیەکانی گواستنەوەی نێوان 
ئاسیا و ئەوروپا دەکات، جێگاورێگای جیۆپۆلەتیکی 
عێراقیــش ئــەوە نیشــان دەدات کە ئــەم پرۆژەیە بۆ 
زیاتــر تێکەڵکردنی عێراقە لەگەڵ پڕۆژە ســتراتیژیە 

ناوچەییەکان.
ئەم پڕۆژەیە کە پشــتگیری لە چین وەردەگرێت، 
دەچێتــە ناو کێبڕکێــی جیۆپۆلەتیکی نێودەوڵەتیەوە، 
بەئاشــکرا کێبڕکێــی پــڕۆژەی ڕێــڕەوی ئابــووری 
دەکات، کــە لەلایــەن بایــدن ســەرۆکی ئەمریــکاوە 
پشــتیوانی دەکرێــت، بــۆ بەســتنەوەی هیندســتان، 
کەنــداو و ئەوروپــا لەڕێگــەی بەنــدەری حەیفــای 

ئیسرائیلەوە.
ئامانجــی  گەشــەپێدان”  “ڕێــگای  پــڕۆژەی 
بەستنەوەی کەنداو، بە ئەوروپایە، لەڕێگەی تۆڕێک 
لەڕێگەی وشــکانی و هێڵی ئاســنین کە درێژیەکەی 

لــە  و  عێراقدایــە  لــە خاکــی  کیلۆمەتــری   )1190(
فیشخاپور لە باکووری عێراق کۆتاییدێت، لەڕێگەی 
ڕێگاوبان و تۆڕی شەمەندەفەری تورکیاوە دەچێتە 
دەســتپێکی  خاڵــی  وەک  فــاو  بەنــدەری  ئەوروپــا. 
پرۆژەکــە هەڵبژێردرا بەهۆی قووڵیەکەیەوە کەڕێگە 
بە کەشتیە گەورەکانی بارهەڵگر دەدات بەکاریبهێنن. 
بــە  پــرۆژەی ڕێــگای گەشــەپێدان کــە تورکیــا 
ڕکابــەری  بەڕوونــی  دەبەســتێتەوە،  کەنــداوەوە 
کەنداو-ئەوروپــا”  “هینــدو-  ڕێــڕەوی  پــرۆژەی 
دەکات. هــاکان فیــدان وەزیــری دەرەوەی تورکیــا 
وتــی: “کۆریــدۆرەکان... »ی ووزە و گواســتنەوە، 
ناتوانرێت لە ناوچەکەدا کارا و بەردەوام بێت بەبێ 

بەشداریکردنی تورکیا.
واژۆکردنــی ڕێکەوتنی »ڕێگای گەشەســەندن« 
ئەمنــی  هاریــکاری  پەرەپێدانــی  لەگــەڵ  هاوکاتــە 
نێــوان بەغــدا و ئەنقــەرە، دژ بــە بوونــی پەکەکە لە 
باکــووری عێــراق، هەروەهــا فشــارەکانی ئەنقــەرە 
بــۆ هەڵوەشــاندنەوەی پەیوەنــدی نێــوان ئەو حزب 
و لایەنــە عێراقیانــەن کــە پەیوەندیــان بەئێرانەوەیە. 
پرۆژەیــە  ئــەم  جیۆپۆلەتیکــی  ئامانجــی  گرنگــی 
لەئایندەدا لەلایەک دەبێتە دورخســتنەوەی عێراق لە 

کایەی نفوزی ئێران، لەلایەکی ترەوە بەرزکردنەوی 
دامەزراندنــی  و  عێراقــدا  لــە  تورکیایــە  نفــوزی 
پەیوەندیەکــی پتەوتــرە لەگــەڵ حکومەتــی عێراقــدا، 
بەتایبەتی سەرکەوتنی ئەم پرۆژەیە لەباری عەمەلی 
و ئابوریــەوە تورکیــا زیاتــر بــە ئەوروپــاوە گــرێ 
ئەدات، بۆیە تورکیا گرنگیەکی تایبەت بەم پرۆژەی 
گەشــەکردنە نیشــان دەدات، لەهەمانکاتدا پەیوەندی 

لەگەڵ بارزانی دەچێتە خانەی فەرامۆشیەوە.
پێــش واژۆکردنــی یاداشــتنامەی لێکتێگەیشــتنی 
چوارقۆڵی لەسەر ڕێڕەوی گەشەپێدان، ئەنجومەنی 
ئاسایشــی نیشتمانی عێراق قەدەغەکردنی پەکەکەی 
ڕاگەیانــد، دوای کۆبوونــەوەی سیاســی و ئەمنــی 
چــڕ لە نێــوان لایەنی تورکیــا و عێراقی، کە باس لە 
گەیشــتن بەڕێکەوتنێکــی تۆکمەی ئەمنــی کراوە، کە 
ئاسایشی ئاو و هاوکاری دژی داعش لەخۆدەگرێت.
تورکیایــە،  ســتراتیژی  شــەریکێکی  قەتەریــش 
دۆحــە بەڵێنــی بە بەغدا داوە، کــە )10( ملیار دۆلار 
وەبەرهێنــان بــکات لــە دابینکردنــی دارایــی پــڕۆژە 
و خزمەتگوزاریەکانــی ژێرخانــی عێــراق، ئەمــەش 
و  بەرزکردنــەوە  بــۆ  پلانەکانــە  لەچوارچێــوەی 
هەمەچەشــنکردنی وەبەرهێنــان و ســەرچاوەکانی. 

بــە  ڕێگــە  پرۆژەکــە  داهاتــوودا  لــە  واپێدەچێــت 
دروســتکردنی هێڵەکانی گواســتنەوەی نەوت و گاز 
لە کەنداو و عێراقەوە بۆ ئەوروپا بدات، کە بەشداری 
دەکەن لە گواستنەوەی غازی قەتەر بۆ ئەوروپا، و 
لەگەڵ ســتراتیژی یەکێتــی ئەوروپادا یەکدەگرێتەوە 

بۆ وازهێنان لە غازی ڕووسیا.
ئاســتەنگێک  چەنــد  کــە  هەیــە  ئــەوە  ئەگــەری 
بــەرەوڕوی “ڕێــگای گەشــەپێدان” بێتــەوە، ئەویش 
وەک زاڵبونــی گەندەڵیەکــی بەرفراوانە لەسیســتمی 
حوکمرانــی عێراقــدا، کــە کێشــەیەکی گەورەیــە لــە 
نائارامــی  هەروەهــا  پڕۆژەکــەدا،  جێبەجێکردنــی 
سیاســی و تــرس لــە ســەقامگیری دۆخــی ئەمنــی 
پەیوەنــدی  ئاڵــۆزی  تریشــەوە  لەلایەکــی  عێــراق، 
نێــوان هەولێــرو بەغدا، بەتایبەتی کــە لە بارەی ئەم 
پرۆژەیــەوە هیــچ جۆرە بــاس و ڕێکەوتنێک لە گەڵ 

هەرێمدا نەکراوە.
هەروەها ئەگەری ئەوە هەیە کۆماری ئیســامی 
ئێــران لەڕێگەی ئەو هێزە میلیشــیاییانەی لەعێراقدا 
پاشکۆی خۆیەتی، پەنا بۆ بەربەست خستنە بەردەم 

ئەو پرۆژەیە ببات.
کێشــەیەکی تریــش مەســەلەی تێچونــی کەمــی 

گواســتنەوەی دەریایی بە بەراورد بە گواستنەوەی 
زەمینــی، بــەو پێیــەی ڕێگایەکــی گەشــەپێدانی فــرە 
شــێوازە، و پێویســتی بە بارکردنــی کۆنتێنەر هەیە 
لەســەر کەشــتیەکان بــۆ بەنــدەری فــاو و دواتــر 
بارکردنیان لەڕێگەی وشکانیەوە لەڕێگەی بارهەڵگر 
یــان هێڵــی ئاســن، ئەمــەش پێویســتی بــە تێچونــی 
کارپێکردنــی زۆر هەیــە بە بەراورد بە کەشــتیوانی 
لەڕێگــەی کەناڵــی سوێســەوە. هەرچەنــدە لەڕووی 
کاتەوە ســوودێکی بــەرزی کێبڕکێــی دابین دەکات، 
چونکــە مــاوەی گواســتنەوەی کەشــتیوانی نێــوان 
ئاسیا و ئەوروپا کورت دەکاتەوە بۆ نزیکەی نیوەی 
کاتی ئەوەی کە ئێســتا لەڕێگەی کەناڵی سوێســەوە 

دەکرێت.
ڕێڕەوی ئەم پرۆژانە کە بەدوای سی ساڵ زیاتر 
لــە ناســەقامگیری و گێــژاوی سیاســی لــە عێراق و 
ناوچەکەدا قســەیان لەســەر دەکرێت و دەچێتە بەر 
پرۆسەی جێبەجێبونەوە، نیشــانەی هاتنەپێشەوەی 
دەورانێکی ترە، دەورانێک کە شکستی میلیتاریزمی 
ئەمریکا و پاشەکشەی لە ناوچەکە، هەروەها کۆتایی 
ئــەو جەنگانەی باڵیان بەســەر ناوچەکەدا کێشــاوە، 
لەلایەکــی ترەوە مانای رەوینەوەی کابوســی شــەڕ 

و ســیناریۆی کارەســاتباری کوشــت و کوشــتاری 
قەومــی و مەزهەبیە، کە پێداویســتیەکی حەیاتیە بۆ 
ســەرمایەو سەرمایەگوزاری،  ملهوڕی میلیشیاکان 
بــەرەو پەراوێــز پاڵپێوەدەنێ. ئەمــەش بوار بەڕوی 
شەفافبونەوەی ناکۆکی و گەشەی خەباتی چینایەتی 
و بزوتنــەوەی ناڕەزایەتــی جەمــاوەری لە عێراق و 

کوردستان ئاوەڵا دەکات.
دوای دەیــان ســاڵ جەنــگ و وێرانــکاری، ئیتــر 
ناوچەکە لەڕوانگەی بەرژەوەندی قازانج و کەڵەکەی 
ســەرمایەوە پێویســتی بــە دەورەیەک لــە ئارامی و 
ئاسایش هەیە. بۆیە ڕەوەندی سەرەکی بارودۆخەکە 
ڕوی لەوەیە دەورەیەک لە ســەقامگیری سیاســی و 
ئاسایش بۆ کەڵەکەی سەرمایە لە ناوچەکە فەراهەم 

بێت. 
دوای زیاتر لە سێ دەیە سەرگەردانی و گێژاوی 
سیاســی، کوردســتان و عێراق و ناوچەکە پێدەنێتە 
قۆناغێکی تازەوە و نیشانەکانی ئەو دەورە تازیەش 
رۆژانە خۆی بەیان دەکات، دەورەی پێشــوو کە بە 
جەنگــی ئەمریــکا لە دژی عێراق لە ســاڵی )1991( 
و لــە درێــژەی ئەو ڕەوەندەشــدا ڕاپەرینــی ئازار و 
پاشــان هاتنەکایەی »ناوچەی ئارام« دەســتیپێکرد، 

بە کۆتایی گەیشــتووە. لەو قۆناغەدا کوردســتان بە 
کردەوە لە عێراق دابڕا بەبێ ئەوەی وەکو دەوڵەتێکی 
ســەربەخۆ دانــی پێدابنرێــت. ئــەم دۆخــە ژێرخانی 
ئابــوری و بنەماکانــی ژیانــی مەدەنــی لەبەریــەک 
بۆرژوازیــە  حزبــە  دەســەڵاتی  هەڵوەشــاندەوە، 
بنەماڵەیی و میلیشــیایانی بەسەر کومەڵگەدا سەپاند 
و بــووە مایــەی پاشەوپاشــگێڕانەوەی کومەڵگــە لە 

ئاستی سیاسی و کۆمەڵایەتی و فەرهەنگیەوە.
ئاراستەکانی ئەم ئاڵوگۆڕە لەدۆخی سیاسی ئەم 
دەورەیە و دابینکردنی ئاسایش بۆ سەرمایەگوزاری، 
کۆمۆنســتی  و  کرێــکاری  خەباتــی  کــە  حەتمیــە 
دەخاتــە بەردەم لێپریســنەوەیەک کە دەبێت بەئاگاو 
هەڵســوڕانی  چۆنیەتــی  توانــاو  لــە  هوشــیاربێت 
سیاســیدا، کــە لەمیانەی هاوکێشــە سیاســیەکاندا و 
گۆرینــی هاوســەنگی هێزەکاندا، ئەرک و مەســائلی 
سیاسی تازەتر لە خەباتی سیاسی دێتە پێشەوە، ئەم 
دۆخە ئەرکێک دەخاتە بەردەم تەواوی هەڵســورانی 
سیاســیەوە کــە پێویســتە وەک ئەلتەرنەتیفێــک بــۆ 
دەســەڵاتی سیاســی لە مەیداندا حزوری سیاسی و 
میکانیزمەکانی خەباتی سیاسی لەم ئاڵوگۆڕانەدا بۆ 

شۆرشی کرێکاری دەست نیشان بکرێت.

)3(
عێراق لە پرۆسەی 
سەردەمێکی نوێدا

بەغــدا بەنیــازە ئــەو کەمپانــە دابخات کــە  بوونە 
شــوێنی نیشــتەجێبونی ئاوارەکانــی شــەڕی داعش، 
لەهەمانکاتدا لەســەر داوای بەغدا، فەرمانی ڕاگرتنی 
چالاکیەکانــی نێــردەی نەتــەوە یەکگرتــووەکان بــۆ 

هاوکارییەکانی عێراق )یونامی( دراوە.
لەلایەکــی تریشــەوە بەشــێوەیەکی بەرفراوانتــر، 
عێــراق هەوڵــدەدات چالاکیە دیپلۆماســیەکانی خۆی 
لــە ناوچەکەدا ئاســایی بکاتــەوە، کە لــەم دواییانەدا 
نێوەندگیریی دانوستانەکانی نزیکبونەوەی تورکیا و 

ڕژێمی سوریای لەخۆگرتبوو.
ئامادەبونــی  لەگــەڵ  )2014(ەوە،  ســاڵی  لــە 
کــە  ســوریادا،  و  عێــراق  لــە  ئەمریــکا  ســەربازی 
پەیوەست بوو بە شەڕی داعشەوە، شەڕێکی گەورە 
یەخــەی عێراقــی گرت کە گەورەتریــن وێرانکاری و 
کوشــتاری مرۆیــی لێکەوتــەوە، عێــراق و ناوچەکــە 

کەوتنە دۆخێکی تەواو دژوارەوە.
دوای کۆتاییهێنــان بە دەســەڵاتی داعش بەســەر 
و   )2017( ســاڵی  لــە  عێــراق  ناوچــەی  هەنــدێ 
کۆتایهێنانــی لــە ســوریا لــە ســاڵی )2019(، توانای 
ئەمنــی و دۆخــی دارایــی بەغــدا بــەرەو هەڵکشــان 
چــوون. حکومەتــی بەغــدا توانــی هێزەکانی باشــتر 

ڕێکخاتــەوەو ئیــدارەی کەرکوکیــان لەژێــر دەســتی 
بارزانــی و تاڵەبانــی دەرهێنا. بە شــێوازێک لە چەند 
لایەنێکەوە نیشــاندانی هەنگاوەکانی ئارامی سیاسی 

گرتەبەر.
بەڵام دەوری ئیسرائیل لە داگیرکاری و وێرانکاری 
و کوشتاری بە کۆمەڵی خەڵکی غەززە دوبارە گرژی 
و نائارامــی سیاســی بــۆ جارێکــی تــر ڕوبــەڕووی 
ناوچەکــە کــردەوە، چونکــە پشــتیوانی ئەمریــکا بــۆ 
ئیســرائیل بووە هۆی نوێبونەوەی هێرشــی میلیشیا 
عێراقیــەکان بــۆ ســەر هێزەکانی ئەمریــکا، لەکاتێکدا 
کــە مشــتومڕێکی بەردەوام لە واشــنتۆن ســەبارەت 
بــە مەرجــەکان و مانــەوەی هێزەکانــی لــە عێراق و 
ناوچەکەدا هەیە. لە لایەکی تریشەوە فشارێکی زۆر 
هەیە لەلایەن هێزە ئیســامیە میلیشــاکانی عێراق کە 
سەر بەئێرانن بۆ کردنەدەرەوەی هێزەکانی ئەمریکا 
لە عێراقدا، بۆیە پەرەســەندنی توندوتیژیەکان، بەغدا 
دەخاتە دۆخێکی مەترســیدار و ناجێگیرەوە، چونکە 
ســودانی لــە جێگایەکــدا وەســتاوە کــە هەوڵــدەدات 
هاوپەیمانــی خۆی لەگەڵ هــەردوو ئەمریکا و ئێران 
بپارێزێــت. لەم بارەیەوە  ســودانی تا چەند دەتوانێ 
لەنێو ئەو دۆخەدا هاوسەنگی ڕاگرێت، مەسەلەیەکی 

جدیــە بــۆ ئایندەی دەســەڵاتی سیاســی لــە عێراقدا، 
بەتایبەتــی کــە لــە پەنــاوە نــوری مالکیــش هــەوڵ 
ئــەدات گەڕانــەوەی خــۆی وەک ســەرۆک کۆمــاری 
عێــراق بەدەســت بهێنێتــەوە، بۆیــە ســەرکەوتن بــۆ 
ســاغکردنەوەو دامەزراندنی دەســەڵاتێکی سیاســی 
بەمانــای دابیکردنــی ئارامــی سیاســی بــۆ ســودانی 

لەبەردەم ململانێیەکی توندا بەرەو ڕووە.
لــە مانگــی یەکــی ئەمســاڵدا، لەلایــەک ســودانی 
ڕایگەیاند؛ کە پێویســتیان بــە هاوپەیمانی نەماوە بۆ 
دابینکردنی ئاسایشــی ووڵات، بەڵام لەلایەکی ترەوە 
هەر لەو مانگەشدا ئەمریکا و عێراق لە ڕێگەی لیژنەی 
باڵای ســەربازیەوە دەســتیان بە دانوستانی فەرمی 
کــردوە بــۆ گۆڕینی ئەرکــی هاوپەیمانی  بــۆ دانانی 
هەمیشــەیی”.  دوولایەنــەی  ئەمنــی  “هاوبەشــیەکی 
هەڵبەتــە ئەم جۆرە کارانە بۆ هەردولایان حکومەتی 
عێراق و ئەمریکا شتێکی سەرسوڕهێنەر نیە، چونکە 
هەردوولایان لە هەمانکاتدا ئاماژەیان بە مەســەلەی 
کەمکردنەوە یان کۆتایهێنان بە ئامادەبونی سەربازی 
ئەمریــکا کــردووە لــە عێراقــدا، کــە تائێســتا نەچۆتە 
پەرلەمانــی  هەرەوەهــا  جێبەجێکردنــەوە،  بــواری 
عێراقیــش هــەر لە ســاڵی )2020(دا دەنگی لەســەر 

پڕۆژە یاســاکان داوە کە ئامانجیان دەرکردنی هێزە 
بیانیەکانە.

هەرچەندە ئەوە ڕۆشــنە کە داعش چیتر ناتوانێ 
وەک هێزێکــی داگیرکــەر مەترســی بۆ ســەر عێراق 
دروست کاتەوە، بەڵام هێزە ئەمنیەکانی عێراق تەنیا 
توانایەکی سنوورداریان هەیە بۆ مامەڵەکردن لەگەڵ 
پاشماوەکانی ئەم گروپە تیرۆریستیە، بەتایبەتی لەو 
ناوچانەی کێشــەی نێوان بەغداو هەرێمی لەســەرە، 
هەربۆیە پێویستیان بە پشتیوانی هاوپەیمانان دەبێت 
لە پلاندانان بۆ ئەرکە سەربازییەکان و دەستپێکردنی 
هێرشی ئاسمانی و جێبەجێکردنی ئۆپەراسیۆنەکانی 
هەواڵگــری و ئەرکــە ســەرەکییەکانی تــر، لەلایەکــی 
ترەوە ئاشــکرایە کە گروپەکانــی داعش هەوڵدەدەن 
ســوود لــە کەلێنەکانی حوکمڕانــی هەولێرو بەغدا و 

دابەشبوونی تائیفی وەرگرن.
نەتــەوە  نووســینگەی  راگەیاندنــی  بەگوێــرەی 
یەکگرتووەکان بۆ هەماهەنگی دەربارەی کۆمەک بە 
کاروبــاری مرۆیــی لەعێراقدا، ئامــاژە بەوەکراوە کە 
ئــەو هەوڵە مرۆیە نێودەوڵەتیانە کەم کراوەتەوە، بۆ 
نمونــە بودجەی دەرەکی لە نێوان ســاڵانی )2017( 
پێداویســتییەکانی  )95%(ی  لەســەدا   )2020( بــۆ 

هاوکاری بۆ عێراق بەدیهێناوە، بەڵام ئەم ڕێژەیە لە 
ســاڵی )2022(دا بۆ )67%( دابەزیوە، لەهەمانکاتدا 
ئەنجومەنــی ئاسایشــی نەتــەوە یەکگرتــووەکان بــە 
کــۆی دەنگ، دەنگیانداوە کە یونامی ئەرکەکانیان بۆ 
هەوڵی کۆمەکی مرۆیی لە ساڵی )2025( بۆ عێراق 

راگرن و کۆتایی پێبهنن.
ئەمــەش ئەو دۆخە دێنێتە پێشــەوە کــە هاوکاتی 
و  عێــراق  ئابوریەکانــی  پــرۆژە  بەرێوەچونــی 
پرۆســەی  و  ســەرمایەگوزاری  دامەزراندنــی 
ئاراستەی نوێبونەوە بۆ کەڵەکەی زیاتری سەرمایە، 
تاچەند سودانی لە توانایدا دەبێت لە نێو ئەم ململانێ 
ناوچەیی و جەنجاڵی و ململانێی لایەنەکانی ناوخۆی 
عێــراق، ســەرکەوتن بەدەســت بهێنێــت، بەتایبەتــی 
کــە ســودانی هەوڵئــەدات بــۆ خــۆی پێشــرەوی ئەم 

پرۆسەی گەشەپێدانە بێت.
ئــەوەی پێویســتە لــەم بارەیەوە جەختی لەســەر 
بکەین گەر لەکاتێکدا سودانی نەیتوانی ئەم پێشرەویە 
بــە ئەجــام بگەیەنێت، مانــای وەســتانی هەوڵدان بۆ 
بەدەســت هێنانــی ئەمنیــەت بۆ ســەرمایەگوزاری و 
دامەزراندنــی پــرۆژەکان نابێــت، چونکە ئاراســتەی 
لــە  و  ســودانیە  لەســەروی  گەشــەپێدان  پــرۆژەی 

رێــرەوە بەرژەوەنــدی گۆرانــی ئاینــدەی سیاســی 
و ئابــوری عێراقــە کــە بــۆ دەورانێکی تازە حســابی 

لەسەر دەکرێت .
بەغــدا هەوڵیــداوە لــە نزیکــەوە لەگــەڵ ووڵاتانی 
ناوچەکــە، وەک قەتــەر و ســعودیە و تورکیــا کەلەم 
دواییانەدا ڕۆڵی ئابووری و سیاسییان لە عێراق زیاتر 
بووە، کاربکات، ســاڵی ڕابردوو ڕیاز هاوبەشییەکی 
سێ ملیار دۆلاری لە کەرتە جیاجیاکاندا ڕاگەیاند بۆ 
یارمەتیدانــی هەمەچەشــنکردنی ئابووریی وابەســتە 
بــە نەوتــی عێراق، هــاوکات دۆحە چەند یاداشــتێکی 
لێکتێگەیشتنی لەگەڵ بەغدا لە بواری وزەدا واژۆکرد. 
هەروەها قەتەر و تورکیا بەشداری لە دروستکردنی 
“رێــگای گەشــەپێدان” دەکەن، کــە پڕۆژەیەکی هێڵی 
ئاسنین و ڕێگاوبانە و ئامانج لێی بەستنەوەی ئاسیا 

بە ئەوروپایە.
کاتێــک ســودانی یەکــەم ســەردانی خــۆی وەک 
ســەرۆکوەزیرانی عێــراق بــۆ واشــنتۆن ئەنجامــدا، 
هەوڵیدا پاڵپشتی بەردەوامی ئەمریکا بۆ گەشەپێدان 
و گەشــەی ئابــووری و خۆڕاگری عێراق مســۆگەر 
بــکات، هــاوکات خــۆی لــە ســیناریۆیەک بــەدوور 
دەگرێت کە وڵاتەکەی ببێتە سەنگەرێکی هەمیشەیی 

نێــوان ئەمریــکا و ئێران. بەڵام ســودانی ئــەم بابەتە 
لەکاتێکدا دەوروژێنێت کە ڕەخنەی دژە ئەمریکی لە 
عێراق لە لوتکەدایە بەهۆی تێڕوانینی ئەو لایەنانەی 
کە دژایەتی ئەمریکا بۆ پشتیوانی هەڵمەتی سەربازی 
ئیســرائیل لە غەززە دەکەن، بەم مانایە، بڕیارەکەی 
ســودانی بۆ ســەردانی واشــنتۆن پێش ئــەوەی هیچ 
باســێک بکرێت دەربارەی وەستانی شەر لە غەززە، 
بۆتە جێگای سەرنجی ئەو لایەنانەی دژی ئەمریکان.
ســودانی ســەرنجی لەســەر ڕاکێشــانی کۆمپانیا 
عێــراق  ژێرخانــی  کەرتــی  بــۆ  ئەمریکیەکانــە 
لەهەمانکاتــدا  عێــراق،  خزمەتگوزاریەکانــی  و 
ئەمریــکا  پشــتیوانی  بەردەوامــی  مســۆگەرکردنی 
بــۆ چاکســازیەکانی بانکــی و کارەبــا، هەوڵــدەدات 
ئــەو فشــار و ڕاکێشــانەدا  نێــوان  لــە  هاوســەنگی 
دروســت بکات کە لە تاران و واشــنتۆنەوە کێشــەی 

بۆ دروست دەکەن.
بەرامبــەر  دەربڕیــوە  ناڕەزایەتیشــی  ســودانی 
بــە زیادەڕۆیــی پەرلەمانــی عێــراق بــۆ دابیکردنــی 
ســەرچاوەی پێداویســتیەکانی هێزەکانــی حەشــدی 
شــەعبی کــە هاوپەیمانــی ئێرانــن، چونکــە ســودانی 
ئــەوە بــاش دەزانێت کــە هێــزە ئەمنییەکانــی عێراق 

بۆخۆیان ئەو توانا ســەرەتاییانەیان نیە، لەبەرامبەر 
ئــەو ئیمکاناتە لۆجیســتیانەی کە ئەمریکا لەئێســتادا 
دابینی دەکات، وەک پلاندانان و کەرەستەی هێرشی 
ئاســمانی و ســەربازی پێشــکەوتوو و ئەزموونــی 
هــۆکارە و هۆکارەکانــی  ئــەم  لەبــەر  ئامانجگرتــن 
تریش سودانی پشتیوانی لە دیدگای کۆمیتەی باڵای 
سەربازی دەکات، بۆیە بەشێوەیەکی هەنگاوبەهنگاو 
مامەڵە لەگەڵ پرسی کەمکردنەوەی بوونی سەربازی 
ئەمریــکا لــە عێــراق دەکات، نــەک لەناکاو لــە عێراق 
ئەوەشــدا ڕووبــەڕووی  لەگــەڵ  بــەڵام  بکشــێنەوە. 
فشاری زیاتری لایەنە لایەنگرەکانی ئێران دەبێتەوە 
بــۆ  سیاســیەکەیدا  هاوپەیمانیــە  چوارچێــوەی  لــە 

خێراکردنی ئەم دەرچوونە.
پێدەچێت سودانی هەوڵی ئەوە بدات بیسەلمێنێت 
هەیــە و وردە وردە  میلیشــیاکانی  کــە کۆنترۆڵــی 
نــاو  بیانخاتــە  بەتــەواوی  بۆئــەوەی  کاردەکات 
دەزگای دەوڵەتەوە. بەڵام پێویســتی بەوە دەبێت کە 
بەکردار پشــتگیری بکرێت، بۆ نموونە تەرخانکردنی 
پشــکێکی گەورەتــر لــە بودجــەی ئەمنــی عێــراق بۆ 
هێزە ئەمنیەکانی ئاســایی و زیادکردنی شــەفافیەتی 
بــۆ  بەخشــەکان،  قازانــج  دەوڵەتیــە  گرێبەســتە 

دڵنیابــوون لــەوەی کە ڕێگــری لە گروپەکانی ســەر 
بە ئێران دەکرێت، لە دەستبەسەردا گرتنیان بەسەر 

سەرچاوەی زیاتردا.
پابەندبونــی  ســودانی  بڕیــارە  هەروەهــا 
حکومەتەکــەی بــۆ پاراســتنی کارمەندانــی ئەمریکی 
پشتڕاست بکاتەوە. ئەمەش بۆ پاراستنی باڵیۆزخانە 
لــە بەغــدا و دابینکردنــی کەشــێکی ســەلامەت بــۆ 
ڕاوێــژکارە ســەربازیەکانی ئەمریــکا و هاوپەیمانان 

دەگرێتەوە.
پێدەچێــت ســودانی جەخــت لەســەر هــاوکاری 
کۆمپانیــا  لەگــەڵ  بکاتــەوە  حکومەتەکــەی 
نێودەوڵەتیەکانی وزە )بۆ نموونە، تۆتال و جەنەراڵ 
بــۆ  ناوچەیــی  وزەی  تۆڕەکانــی  و  ئێلیکتریــک( 
کەمکردنەوەی پشتبەســتنی عێراق بە هاوردەکردنی 
کارەبــا و گازی سروشــتی ئێــران. جەختــی تایبەت 
لەســەر هاوکاریەکانــی لەگەڵ دەستپێشــخەریەکانی 
گەنجینــەی ئەمریــکا و یەدەگــی فیدراڵــی ئەمریکا بە 
ئامانجی چاکسازی لە کەرتی دارایی و کەمکردنەوەی 

ڕۆیشتنی نایاسایی دۆلار بۆ ئێران دەکرێت.
بەگشتی دەتوانین بڵێن بەهەر بارگرژی و دۆخی 
نالەبــاری ئێســتای عێــراق و ناوچەکــە و شــەڕی 

غــەززە، ســودانی هەوڵئــەادت وەک نوێنــەری ئــەو 
ئاراســتەیەی لــە پرۆســەی نوێبونــەوەی عێراقدایــە 
بــۆ ئەمنیەتــی ســەرمایەگوزاری دەرکەوێت و خۆی 
بگونجێنێــت، بەڵام توانــای بەردەوامی یان بێتوانایی 
بەردەوامــی ســودانی لــەم ئاراســتەیەدا، هــۆکاری 

ڕاگرتنی پرۆسەکە نابێت.

2024/7/10

ڕێكکەوتنــی هیندســتان و ئیمــارات، بەشــدارە لــە 
پــڕۆژەی  پێشــکكەوتنی  چانســی  بەرزکردنــەوەی 
ڕێــڕەوی ئابــووری نێــوان هیندســتان و ڕۆژهەڵاتــی 
ناوەڕاســت و ئەوروپا، کە لەچوارچێوەی ســتراتیژی 
کۆنتڕۆڵکردنــی  بــۆ  بایدنــە  جــۆ  ئیــدارەی  فراوانــی 

کاریگەری چین لە ئاستی نێودەوڵەتیدا.
لەمــاوەی ســاڵانی ڕابــردوودا، جێگیربونــی چیــن 
ڕۆژهەڵاتــی  لــە  هەڵنەگــر  حاشــا  واقعێکــی  بووەتــە 
ناوەڕاستدا، ئەمریکاش بەدوای هەلی ڕوبەڕوبونەوەیە 
لــە ڕکابەری بەرامبەر پرۆژەکانی چین. ســەرهەڵدانی 
بەرچاوی چین لە ناوچەی ڕۆژهەڵاتی ناوەڕاســت لە 
ســنووری ئابووریدا ناوەســتێت، بەڵکو لەم دواییانەدا 
لــە  ئەمــەش  سیاســی،  لایەنــی  بــۆ  درێژبووەتــەوە 
ڕێککەوتنــی نێــوان ســعودیە و ئێران بــە نێوەندگیری 
پەکین دەرکەوت، نێوەندگیریەک کە چینی بەڕکابەرێکی 
گەورە لەســەر شانۆی جیهانی لە بەرامبەر ئەمریکادا 

نیشاندا.
ســاڵی  چەنــد  لەمــاوەی  ئەمریــکا  هەرچەنــدە 
ڕابــردوودا بێباکیەکــی ڕونــی لە پاراســتنی پەیوەندی 
و نفــوزی خــۆی لە ناوچــەی ڕۆژهەڵاتی ناوەڕاســتدا 
نیشانداوە، بەڵام لەبەر ڕۆشنایی گرنگیە جیۆپۆلەتیکی 

ڕۆژهەڵاتــی  ناوچــەی  زەبەلاحەکانــی  ئابووریــە  و 
ناوەڕاســت، ململانــێ لەگــەڵ چین بــووە هۆی ئەوەی 
ئیدارەی بایدن بیر لەو ستراتیژە بکاتەوە، کە پڕۆژەی 
»ڕێــڕەوی ئابــووری« وەک ڕکابەرێکــی ســتراتیژی 
لەبەرامبەر، دەستپێشــخەری »پشتێن و ڕێگاوبان«ی 
چینــی ببینێت، کــە دواجار دەبێتەهۆی دروســتکردنی 
زنجیــرەی نوێــی دابینکردن بۆ ئەوروپا، کە پشــت بە 
هیندســتان دەبەســتێت لەبــری پشتبەســتن بــە چیــن، 
بۆیە ئیدارەی بایدن دەیانەوێت بەشــێوەیەکی جیاواز 

مامەڵە لەگەڵ دۆخەکاندا بکەن.
لــە ڕۆژی سێشــەمەی )13(ی شــوبات )2024(، 
هیندســتان و ئیمــارات ڕێکكەوتنێکــی چوارچێوەیــان 
بــۆ بەڕێوەبردنــی ڕێڕەوی ئابوری نێوان هیندســتان، 
ڕۆژهەڵاتــی ناوەڕاســت و ئەوروپــا واژۆکــرد، ئــەو 
رێــرەوەی پێشــتر لــە »لوتکــەی گروپــی 20G« لــە 
مانگــی ئەیلولــی ســاڵی ڕابــردوودا راگەیانــدرا، کە لە 

نیودەلهی بەڕێوەچووە.
سیاســیەکانی  و  ئابــووری  ئامانجــە  هەرچەنــدە 
ووڵاتانی بەشــدار لە کۆریدۆرەکــەدا هەن، کە بریتین 
لــە بەرزکردنــەوەی پەیوەندیی ناوچەیــی و هاوکاری 
ئابووری، بەڵام سەرکەوتنی کۆریدۆرەکە تاڕادەیەکی 

زۆر پەیوەســتە بــە دیمەنــی ئاڵــۆزی جیۆپۆلەتیکــی 
ڕۆژهەڵاتی ناوەڕاستەوە.

بەنــدەری حەیفــای  کــە  بــەوەی  بــە ســەرنجدان 
ئیسرائیلی، پێشبینی دەکرێت دەروازەی سەرەکی ئەو 
کۆریــدۆرە بێــت، بۆیە لەگــەڵ بەندەرەکانی باشــوور 
تەواوکردنــی  و  پەرەپێــدان  ئەوروپــا،  ڕۆژئــاوای  و 
ڕێــڕەوی ئــەو پرۆژەیــە زیاتــر پەیوەســت دەبێــت بە 
ســعودیە  نێــوان  پەیوەندیەکانــی  ئاســایکردنەوەی 
بەڕێكکەوتــن  گەیشــتن  لانیکــەم  یــان  ئیســرائیل،  و 
باکــووری  بەشــی  بــە  ســەبارەت  لێکتێگەیشــتن  و 
کۆریدۆرەکــە، کــە بەدەســتهێنانی ئەمەش ئەســتەمە، 
مەگــەر بەڕێکخســتنی دۆخــی غــەززەی دوای جەنگ 
ئیســرائیل  لەســەر بکرێــت، شــەڕی  دەکرێــت کاری 
لەسەر غەززە کاردانەوەی ڕاستەوخۆی هەیە لەسەر 
پڕۆژەکان، کەڕووبەڕووی ئاســتەنگی دەبنەوە، کە وا 
دەکات جێبەجێکردنیــان لــە ماوەیەکــی نزیکدا ئاســان 

نەبێت.
تەماحــە ئابوورییەکانــی هیندســتان کــە پێشــبینی 
دەکرێت تا ســاڵی )2026( ئەڵمانیا تێپەڕێنێت و ببێتە 
چــوارەم گەورەتریــن ئابــووری لــە جیهانــدا، پاڵی بە 
سەرۆکوەزیرانی هیندستانەوە ناوە کە قووڵکردنەوەی 

پەیوەندیەکانــی لەگەڵ دەوڵەتانی کەنداوی عەرەبی لە 
پێشــینەی کارەکانیدا دابنێت، ئەمەش لەبەر ڕۆشــنایی 
بەرژەوەندیەکانی پەیوەســت بــە هاوردەکردنی وزەو 

هێزی کارە لە هیندستان.
گەشــەی پەیوەندیەکانی چین لە ناوچەی کەنداوی 
عەرەبی، هاندەری هیندســتان بووە بۆ چڕکردنەوەی 
کەنــداو،  وڵاتانــی  لەگــەڵ  دیپلۆماســیەکانی  هەوڵــە 
بەتایبەتــی لــە ژێــر ڕۆشــنایی نیگەرانــی هیندســتان 
ســەبارەت بــە هەوڵەکانــی چیــن بــۆ درێژکردنــەوەی 
کــە  بەندەرانــەی  ئــەو  لەڕێگــەی  کاریگەریەکانــی 
دەڕواننــە »دەریای عەرەبی و گــەروی باب المندب« 
بــۆ دامەزراندنــی بنکــەی ســەربازی، کــە گرنگتریــن 
هێڵەکانــی بازرگانی هیندســتانە لەڕێگــەی ڕۆژهەڵاتی 

ناوەڕاستەوە بۆ ئەوروپا.
ئێســتادا  لــە  کەنــداو،  هــاوکاری  ئەنجوومەنــی 
گەورەترین بلۆکی هاوبەشی بازرگانیە بۆ هیندستان، 
بەهای بازرگانی دوو قۆڵی لە ساڵی دارایی )2021-
2022( گەیشــتووەتە زیاتر لــە )154( ملیار دۆلاری 
ئەمریکــی، هەروەهــا ئیمــارات و ســعودیە بوونەتــە 
سێیەم و چوارەم هاوبەشی بازرگانی بۆ هیندستان.

لەنــاو وڵاتانــی »ئەنجومەنی هــاوکاری کەنداو«دا 

بەتایبەتــی ســعودیە، ئیمــارات و قەتــەر، هەڵپەکانــی 
»طموح« هیندستان دەنگی دایەوە، کە بە گرنگیدانێکی 
زیاترەوە سەیری هیندستانیان دەکرد، وەک بازاڕێکی 
گرنگی گەشەسەندو بۆ هەناردەکردنی وزە، هەروەها 
دابینکردنی پڕۆژەی هاوبەش کە لەگەڵ ستراتیژیەتی 
کەمکردنــەوەی  بنەمــای  لەســەر  ناوچەکــە  وڵاتانــی 
پشتبەســتن بــە داهاتــی نــەوت و گاز و گواســتنەوە 
بگونجێــت، بــۆ وەبەرهێنانێکــی زیاتــر لــە کەرتەکانی 

وزەی نوێبوەوە و تەکنەلۆژیادا.
وەک ئاماژەیەک بۆ هەوڵەکانی هیندستان بۆ کێبڕکێ 
لەگــەڵ کاریگــەری چینــی لەڕۆژهەڵاتــی ناوەڕاســت، 
کۆمپانیایەکی هیندی بەندەری حەیفای ئیسرائیلی کڕی، 
بۆئەوەی ببێتە بەدیلێک بۆ گرێبەســتێکی هاوشــێوەی 
چینی کە لەلایەن واشــنتۆنەوە ڕاگیرا، کە هەوڵدەدات 
نیودەلهی بکاتە بەدیلێک بۆ پەکین. پێدەچێت واشنتۆن 
هەوڵی ئەوە بدات هیندستان وەک ڕکابەرێک بۆ چین 
لەڕۆژهەڵاتــی ناوەڕاســت بەکاربهێنێــت، کە نیودەلهی 
پەیوەندیە ســەربازی و ئابــووری و کارەکانی لەگەڵ 

وڵاتانی کەنداو بەتایبەتی دەپارێزێت.
کۆنترۆڵکردنی بەندەری »ســتراتیژی« ئیسرائیلی 
حەیفا« لەلایەن هیندستانەوە بەشێکە لە ستراتیژیەکی 

نوێــی ناوچەیــی کــە هەوڵئــەدات دەوری هەبێــت بــۆ 
ســنوردارکردنی کاریگەری چین، لەلایەکی تریشــەوە 
تێکەڵبوونی ئیسرائیل بەڕۆژهەڵاتی ناوەڕاست خێراتر 

دەکات.
لەژێرڕۆشنایی هەوڵەکانی واشنتۆن بۆ گەمارۆدانی 
کاریگەرییەکانی چین لە هەموو شــوێنێک، هیندســتان 
یەکێکــە لــە ئامــڕازەکان بۆ گەیشــتن بــەو ئامانجە، بە 

هەوڵدان بۆدیاریکردنی بەدیلێک لەبەرامبەر پەکیندا.
لەگەڵ باشتربوونی پەیوەندیەکانی ئیسرائیل لەگەڵ 
وڵاتانی عەرەبی دراوســێ لەبەرڕۆشنایی خێراکردنی 
ئاســایبونەوە، دەرفەتــی بازرگانی نوێ بۆ ئیســرائیل 
دەکرێتــەوە، حەیفــاش لە دۆخێکی باشــدایە بۆئەوەی 
گەشە بکات بۆ ناوەندێکی ناوچەیی و ئیستغلالکردنی 
شوێنی ستراتیژیی خۆی کە ڕکابەری میسر و کەناڵی 

سوێس دەکات
بۆیــە بوونــی کۆمپانیاکــە لــە ئیســرائیل ئاماژەیــە 
بــۆ زیادبوونــی بازرگانــی دەریایــی لەنێوان ئاســیا و 
ئەوروپــا و هەوڵەکانی نیودەلهی بۆ ئەوەی ناوەندێک 
لە دەریای ناوەڕاستدا هەبێت، بەندەری حەیفا نزیکەی 
٥٠٪ی سەرجەم کاڵای ئیسرائیلی لێوە دەگوێزرێتەوە.
بەندەری حەیفای ئیسرائیل لەڕوانگەی ستراتیژیەوە 

بــە چەند هۆکارێــک بە گرنگ دادەنرێــت، دیارترینیان 
لەبەرئەوەی دەکەوێتە کەنارەکانی دەریای ناوەڕاست 
وەک گۆڕەپانێکــی گرنگ بــۆ بازرگانی نێوان ئەوروپا 
و ڕۆژهەڵاتی ناوەڕاســت و ئاسیا. هەروەها بەندەری 
حەیفــا دەستگەیشــتنێکی خێــرا بۆ شــارە گــەورەکان 
و ناوەنــدە پیشەســازیەکانی ئیســرائیل دابین دەکات، 
ئەمەش ئاســانکاری دەکات بۆ گواستنەوەی کارامەی 

کاڵا و سەرچاوەکان.
حەیفــا  بەنــدەری  لــە  هیندســتان  خاوەندارێتــی 
ئەگــەری ئــەوەی هەیــە بێتەهــۆی ئاڵوگــۆڕی زیاتری 
کاڵا و خزمەتگــوزاری و وەبەرهێنانی دارایی لەنێوان 
هیندســتان و ئیســرائیل و وڵاتانی دیکەی ناوچەکەدا، 

ئەمەش ئابووری هیندستان بەرزدەکاتەوە.
کۆنترۆڵــی  بەدەســتهێنانی  لەگــەڵ  هیندســتان 
بەنــدەری حەیفا، دەتوانێت پەیوەندیەکانی بە ئەوروپا 
و ڕۆژهەڵاتی ناوەڕاست و ئاسیا باشتر بکات. ئەمەش 
دەبێتە هۆی ئەوەی کە خەڵک و کاڵا و سەرچاوەکان 

لە نێوان ئەو ناوچانەدا ئاسانتر هاتوچۆ بکەن.
کۆنترۆڵکردنی بەندەری حەیفا دەبێتە هۆی ئەوەی 
کــە هیندســتان ســوودێکی ســتراتیژی لــە ناوچەکەدا 
هەبێــت، ئەمــەش ئاسایشــی دەریایی بــەرز دەکاتەوە 

و ڕێگــەی پێدەدات بگاتە ڕێڕەوی کەشــتیوانی گرنگ، 
هاوشێوەی هەوڵەکانی چین.

ئاســایکردنەوەی  ســەرەکی  بزوێنــەری  ئیمــارات 
وڵاتانــی عەرەبیــە لە ناوچەکــەدا، لەبــواری هاوکاری 
گواســتنەوەدا  بــواری  لــە  بەتایبەتــی  و  ئابــووری 
لەگــەڵ تەلئەبیب دانوســتانی چــالاک ئەنجام دەدات و 
لەهەمانکاتــدا پەیوەندیەکــی نزیکیشــی لەگــەڵ پەکیــن 

هەیە.
ئەمریــکا هەوڵــدەدات یەکگرتنی ناوچەیــی لەنێوان 
هاوبەشــەکانیدا بەرزبکاتــەوە، ئەمــەش بەشــدارە لــە 
کەمکردنــەوەی بــڕی ئەو ســەرچاوانەی کــە ئەمریکا 
لــە  دەکات،  خەرجیــان  ناوەڕاســتدا  لەڕۆژهەڵاتــی 
درێژخایەندا بەبێ ئەوەی بەرژەوەندیە سەرەکیەکانی 
خۆی بکاتە قوربانی. بەهێزکردنی یەکگرتنی ناوچەیی 
یەکێکە لە پایەکانی ستراتیژی نوێی بایدن لە ڕۆژهەڵاتی 
ناوەڕاستدا، ئەمە جگە لە پاراستنی هاوبەشی ناوچەیی 
و ڕاگرتــن و کەمکردنــەوەی گرژیەکان و هەوڵدان بۆ 

ئارامبونەوەی دۆخی سیاسی ناوچەکە.
پێشــنیاری ئەمریــکا بــۆ بەســتنەوەی ڕۆژهەڵاتــی 
بــە  پەیوەســتە  ئاســنین،  هێڵــی  بــە  ناوەڕاســت 
دەستپێشــخەری »هاوبەشــی بۆ ژێرخانــی جیهانی و 

وەبەرهێنــان«، کە واشــنتۆن و گروپــی حەوت وڵاتی 
)G7( لــە ناوەڕاســتی ســاڵی ڕابــردوودا ڕایانگەیانــد، 
بە مەبەســتی ڕووبەڕووبوونەوەی »دەستپێشخەری 
پشــتێنە و ڕێــگا«ی چیــن، کە کاریگــەری نێودەوڵەتی 

زیاتر بە پەکین دەبەخشێت.
هۆکارێــک کەڕێگــرە لــە پێشــکەوتنی پڕۆژەکانــی 
»ڕێــڕەوی ئابووری« لەڕۆژهەڵاتی ناوەڕاســتدا، ئەم 
پڕۆژانــە ســەرکەوتوو نیــن لــە چارەســەرکردنی ئەو 
پرســانەی کــە دەبنــە هۆی ناســەقامگیری سیاســی و 
گرژیە بنەڕەتیەکانی ناوچەکە، ئەوەش ململانێی نێوان 
ئیسرائیل و ئێرانە، ئەو ڕاستیەی کە هەڵمەتی سەربازیی 
ئیسرائیل بۆ سەر کەرتی غەززە هەوڵەکانی ئەمریکای 
پووچەڵکردۆتەوە بۆ ئاســایکردنەوەی پەیوەندیەکانی 
نێــوان ئیســرائیل و چەند وڵاتێکــی عەرەبی، لەلایەکی 

ترەوە ڕکابەری سعودیە و ئێرانە. 
بەگشــتی دوای چەندین ســاڵ لە ناجێگیری دۆخی 
سیاســی ناوچەکــەو ململانێی وڵاتانــی زلهێزی دنیا و 
کاریگەریان لەســەر زیاتر وێرانکاری عێراق، ســوریا، 
لیبیــا، یەمــەن و لوبنــان، ئاراســتەیەک لــە ڕێــڕەوی 
ئاڵوگــۆڕ لــە دۆخی ناوچــەی ڕۆژهەڵاتی ناوەراســتدا 
هاتۆتە بەرەوە، کە ئەوە دەخاتەبەر ئەجندای نەخشەو 

لــە ناوچەکــەدا، کــە  سیاســەتی لایەنەکانــی دەخیــل 
لەدواشــیکردنەوەدا پێویستیان بەوەیە بۆ دامەزراندن 
و جێگیرکردنــی ســەرمایەگوزاری و وەبەرهێنــان و 
ڕکابەری نێوانیان، دەبێت دۆخی ناوچەکە ســیمایەکی 
ئارامــی و ســەقامگیری سیاســی بەخۆیــەوە ببینێــت، 
بۆنمونە پەیوەندی و پرۆژەکانی »ڕێڕەوی ئابووری« 
و دەستپێشــخەری »پشــتێن و ڕێــگا« کــە ڕێڕەوێکی 
پێشــڕەوی لــە دامەزراندنــی ســەرمایەگوزاری چیــن 
و هندســتان نیشــان ئــەدات، هەرچەنــدە کێبڕکــێ و 
وەستانەوە لەبەرامبەر یەکتردا لەلایەن هەرلایەنێک لە 
پــرۆژە ئابوریەکانیدا دەبینرێت، کە لەوێنەی ڕکابەری 
و بەرامبەرکێــی ئەمریکا و هیندســتا، چین، روســیا و 
وڵاتانــی ڕۆژئــاوا دەردەکەوێــت، بــەڵام لــە دواجاردا 
بەســتنەوەی  ئابــوری  ڕێــڕەوی  دامەزارندنــی  لــە 
هیندســتان، چیــن، کەنــداو و ڕۆژهەڵاتــی ناوەراســت 
بــە ئەوروپاوە، پێویســتی بە دابینکردنی ئاسایشــێکی 
پتەوە بۆ گواستنەوەو وەبەرهێنان لە ناوچەکەدا، هەر 
بــەم ئاراســتەیەش ئەگــەری کۆتاییهێنــان بە هێرشــی 
ئیســرائیل بــۆ ســەر غــەززە دەکاتــە پێداویســتیەکی 

حەتمی.



)5(
باڵادەستی کۆماری ئیسلامی 
ئێران بەسەر عێراقدا

داگیرکاری هێزەکانی ئەمریکا بۆ ســەر عێراق و 
کۆتاییهێنان بەدەسەڵاتی سەدام و وێرانکردنی بنەما 
ئابوریەکانــی، ئــەو واقعیەتــە بوو کــە عێراقی کردە 
مەیدانێکی سیاسی ئاواڵا بۆ دەخالەتی ڕاستەوخۆی 
کۆمــاری ئیســامی ئێــران. لــەو بارەیــەوە کۆماری 
ئیســامی، عێراقــی کردە بنکــەو مەیدانێکــی تایبەت 
و فــراوان بۆ چالاکیە سیاســی و تیرۆریســتیەکانی 
لــە ناوچەکەدا. تا ئێســتاش هۆکارێکی ســەرەکی لە 
ناجێگیــری سیاســی لــە عێراقــدا دەورو دەخالەتــی 
پێکهێنــان  لــە  ئیســامیە  کۆمــاری  ڕاســتەوخۆی 
و پشــتگیری هێــزی میلیشــیای لایەنــە شــیعەکان. 
لەهەمانکاتدا دەورو کاریگەری ڕاستەوخۆ دەبینێت 
لە پێکهێنانی حکومەتەکانی عێراقدا. بەجیا لەوانەش 
کردۆتــە  عێراقــی  بــازاڕی  ئابوریشــەوە  لەبــاری 
کاڵاکانــی.  ســاغکردنەوەی  گــەورەی  بازاڕێکــی 
بەمانایــەک عێــراق بۆتە نــازو نیعمەتێکی تایبەت بۆ 

کۆماری ئیسلامی. 
ئەو دەروازانەی دەکەونە سەر سنووری )1600( 
کیلۆمەتــری نێــوان عێــراق و ئێــران، لــە ســتراتیجی 
بەســەر  خــۆی  هەژموونــی  ســەپاندنی  بــۆ  ئێرانــدا 
عێراقــدا، پێگەیەکــی دیــار و بەرچاویــان بــۆ ئابوری 

ئێــران هەیــە. ئــەم ســتراتیژە لەڕێگەی سیســتەمێکی 
پێکهاتەکانــی  کــە  بەرێوەدەبرێــت  وەهــا  سیاســیی 
حکومەتی عێراق بەگشتی پاشکۆبونی خۆی بۆ ئێران 
بەرجەســتەکردۆتەوە. کۆماری ئیســامی توانیویەتی 
دامەزراوەیەکانــدا  و  سیاســی  ئاســتە  هەمــوو  لــە 
بــازاڕی  کۆنترۆڵــی  نــاوەوەو  بچێتــە  سیســتماتیک 
عێراق بکات. هەروەها ئەم ستراتیژە عێراقی کردۆتە 
کــە  ئێرانیــەکان،  بــۆ ســاغکردنەوەی کاڵا  بازاڕێــک 
زۆربەی کاڵاکان بە دەروازە سنووریەکان بەمەرجی 
ئیمتیازاتــدان بــە ئێــران تێدەپەڕێــت. ناســیۆنالیزمی 
عێراقــی، کە زیاتر بە دژایەتیکردنی هەژموونی ئێران 
لە عێراقدا پێناسە دەکرا، ئێستا لەم دۆخەدا بەناچاری 

دەرگای بازاڕەکەی بۆ ئیران کراوەیە.
لە نێوان عێراق و ئێراندا )9( دەروازەی ســنوری 
فەرمــی هەیــە، کــە لــە ســاڵی )2012(دا گرنگیەکــی 
خامەنەیــی،  عەلــی  کاتێــک  بەدەســتهێناوە،  زیاتــری 
خوازیــاری بەرەوپێشــبردنی ئــەو شــتە بــوو کــە بە 
»ئابــووری بەرگری ئێران« نــاوی برد. دەروازەکان 
لە ســەرەتای ســاڵی )2014( گرنگی زیاتریان پێدرا، 
کاتێــک ئێــران بیرۆکەی ئابــووری بەرەنگاری گۆڕی 
بۆ سیاسەتێکی حکومەتەکەی، لەبەرامبەر زیادبوونی 

لەبەرامبەریــدا  ڕۆژئــاوادا.  ئابوورییەکانــی  ئابڵوقــە 
کۆماری ئیســامی ئێران هەوڵــی داوە بەرهەمهێنانی 
کاڵای غەیــرە نەوتــی لە پێشــینەی کارەکانیــدا بخاتە 
پێشــەوە، تــا ببێتــە ســەرچاوەیەکی تــری داهــات لــە 
بەرامبــەر هەناردەکردنــی نەوتدا. بەم شــێوەیە ئێران 
دەســتی کرد بە دروســتکردنی تۆڕێکی بەرفراوان لە 
کۆمپانیای وەهمی، بۆئەوەی بەشــێوەیەکی نایاسایی 
دۆلاری ئەمریکــی لــە عێــراق بەدەســت بهێنــن و بــە 
قاچــاخ بیخەنــە نــاو ئێرانــەوە. ئــەم سیاســەتە نوێیە 
کاریگــەری هەبــوو. لــە ســاڵی )2011( واتــە پێــش 
ئەوەی ئەم سیاســەتە بچێتە بواری جێبەجێکردنەوە، 
بەهای هەناردەی ئێران بۆ بەرهەمە غەیرە نەوتیەکان 
)26.65( ملیار دۆلار بووە. لە ساڵی )2013( بەهای 
ئــەو هەناردەکردنانــە )28.36( ملیار دۆلار بووە،. لە 
ســاڵی )2021(دا کۆی بەهــای هەناردەکردنی غەیرە 
نەوتی ئێران گەیشــتووەتە )40( ملیار و )74( ملیۆن 

دۆلار.
لــە مانگــی نیســانی )2019(، حەســەن ڕۆحانی، 
ســەرۆک کۆمــاری ئەوکاتــی ئێــران، داوای کــردوە 
کــە »قەبــارەی ئاڵوگــۆڕی بازرگانی« بــە بەرهەمە 
وزەییەکانــەوە زیاد بکرێت بۆئەوەی بگاتە زیاتر لە 

)20( ملیار دۆلار لەساڵێکدا. هەر لەو ساڵەدا جەواد 
زەریفی، وەزیری دەرەوەی ئێران لە بەیاننامەیەکدا 
بازرگانیــە  »هاوبەشــە  عێــراق  ڕایگەیاندبــوو، 
گەورەکەمانە«. چونکە ڕۆیشتنی یەکلایەنەی کاڵای 
ئێرانی بۆ عێراق وەک جۆرێک لە مامەڵەی ئابووری 
یەکسان نیشان ئەدرا. بەڵام واقیعی دۆخەکە ئەوەیە 
کە عێراق هیچ بە ئێران نافرۆشــێت. هەموو شــتێک 
کــە لــە ئێرانــەوە هەنــاردە دەکرێــت بــۆ عێــراق بــە 
دەروازە سنووریە فەرمیەکاندا تێدەپەڕێت. هەروەها 
دەزگای نافەرمیــش هــەن کــە بــە گشــتی لەلایــەن 
میلیشــیاکانی حەشدی شەعبی و لایەنگری ئێران و 
باندەمافیاکانەوە کۆنترۆڵ دەکرێن، بەتایبەتی چەک 

و مادەی هۆشبەر.
ناســکی  ئێــران هەمیشــە دۆخــی  لــەوەش  جگــە 
دەوڵەتــی عێراقــی زیاتــر قۆســتۆتەوە. پەرەســەندنی 
هەڕەشەی داعش بووە هۆی ئەوەی نوری مالیکی لە 
ساڵی )2014(دا بڕیارێک بدات و داوا لە میلیشیاکان 
بکات سوپایەکی خۆبەخش پێکبهێنن بۆ پڕکردنەوەی 
بێتوانایــی و لاوازییەکانی ســوپای عێراق، کە بەهۆی 
شلوشــێواوی و گەندەڵیــەوە هیــچ بەرگریەکــی بــۆ 
نەکرا. ئەو سوپایە هەر لەسەرەتای بەرەکانی شەڕدا 

ئاســتێکی خراپیــان نوانــدو لە موســڵ هەڵاتــن. ئێران 
پشــتیوانی ئــەم هەنــگاوەی مالکــی کــرد و ســوودی 
لەلایــەن   کــە  فەتوایــەی  ئــەو  تەنانــەت  لێوەرگــرت. 
سیســتانی لــە ســاڵی )2014( دەرچــووە و داوای لە 
عێراقیەکان کردووە بچنە نێو جیهاد دژ بەداعش، کە 
ئــەوەش دەرئەنجامی ڕازیکردن و کاریگەریی قاســم 

سولەیمانی بوو!
میلیشیاکان بەتایبەتی »حەشدی شەعبی«بەخێرایی 
وەک یەکەیــەک کۆکرانــەوەو فەرمیکران. دەخالەتیان 
پێکرا لەشــەری دژی داعشــدا. لەهەمانکاتــدا بەنهێنی 
دیکــەی  ناوچەکانــی  بــۆ  خۆیــان  کاریگەریەکانــی 
عێــراق درێژکــردەوە. لە نێــوان ســاڵانی )2014( بۆ 
)2020(، بەتایبەتــی لــە ســەردەمی دەســتبەکاربونی 
حەیــدەر عەبادیــدا و پاشــان دەســتبەکاربونی عــادل 
عەبدولمەهدی، کۆنتڕۆڵی میلیشیاکان بەسەر دەروازە 
سنوریەکاندا جێکەوت. ئەگەرچی ناڕاستەوخۆش بێت 
کەلوپــەل لە ئێرانــەوە بەبێ ئەوەی ســنوردار بکرێت 
هاتــە نــاو عێراقــەوە. ئــەوەی جێــگای بیرهێنانەوەیە 
گەندەڵیــش لــەدەروازە ســنوریەکاندا زۆر بەزویی و 

فراونی تەشەنەی کرد.

کاتێــک لــە مانگەکانــی یەکەمی هێرشــی داعشــدا، 
ئێران پشــتیوانی عێراقــی کرد، لەهەمانکاتــدا ئەمریکا 
لــە مالیکــی ڕازی نەبــوو، ئامادەش نەبوو پشــتیوانی 
بــکات. لە ماوەی شــەڕی چوار ســاڵەی دژی داعش، 
نفــوزی ئێران لە عێراق گەیشــتە لوتکە. بەڵام ئەوەی 
شــایانی باسە دابەزینی هەســتی لایەنگری بۆ ئێران، 
بەدوای شکســتی داعش لە عێراق لە ســاڵی )2017( 
بەرچــاو  بەشــێوەیەکی  ئەمــەش  پێکــرد.  دەســتی 
دەگەڕێتەوە بۆ پەرەســەندنی توڕەیــی و ناڕەزایەتیە 
سیاســیە  بەلایەنــە  بەرامبــەر  جەماوەرییــەکان 
گەندەڵەکانــی شــیعەی عێــراق. کە لە ســاڵی )2018( 
خۆپیشــاندەران ئاگریــان لــە کونســوڵخانەی ئێران و 
نوســینگەکانی حزب و میلیشــیاکانی لایەنگری ئێران 
لــە پارێزگای بەســرە بەردا. ئەمــەش لە چوارچێوەی 
خۆپیشــاندانی بەرفراوانتــردا کە چــوار مانگی خایاند 
بەهــۆی خراپــی خزمەتگوزاریــە گشــتیەکانەوە. ئــەم 
ناڕەزایەتیانەی بەســرە خاڵی وەرچەرخانێکی پێکهێنا 
کە زەمینــەی بۆهەڵگیرســانی دیارترین بزووتنەوەی 
ناڕەزایەتــی تشــرین لە ســاڵی )2019(دا خۆشــکرد، 
کــە ناوچە جیاجیاکانی وڵاتی لەخۆگرتبوو. پریشــکی 
مانگــی  لــە  تشــرین،  جەماوەریەکانــی  ناڕەزایەتیــە 

تشــرینی یەکەمــی )2019( دەســتیپێکرد و مــاوەی 
شەش مانگ بەردەوام بوو. کاریگەری هەبوو لەسەر 
خەڵکــی  جیاکردنــەوەی  بۆشــایی  قووڵکردنــەوەی 
نــاڕازی عێراق لەبەرامبەر کۆماری ئیســامی ئێراندا. 
هــەر ئەوکات خامەنەیی لە تویتێکدا نووســیبووی کە 
ئــەو ناڕەزایەتیانە ئاژاوەگێڕییە، بەدەورو پشــتیوانی 
ئیســرائیل! خامەنەیــی داوای لــە هێــزە ئەمنیەکانــی 
خۆپیشــاندەرانی  بکــەن.  ســەرکوتی  کــرد  عێــراق 
عێــراق وەڵامیــان دایــەوە و لەچەنــد شــارێکی عێراق 

کونسوڵخانەکانی ئێرانیان سووتاند.
ئەوەبــوو حکومەتی مســتەفا کازمی کــە لە مانگی 
ئایاری )2020( پێکهێنرا، وەک هەوڵێک لەلایەن لایەنە 
باڵادەستە شیعەکانەوە بۆ هێورکردنەوەی توڕەیی و 
ناڕەزایەتی شــەقام. کازمیش ویســتی وەهای نیشان 
بــدات کە پاڵپشــتی ڕاســتەقینەی ئەو لایەنانــە نییەکە 
لــە پێکهاتەی حکومەتــی عێراقدان، بۆیە لــە هەوڵێکدا 
بــۆ دروســتکردنی بنکەیەکــی کاریگەری ســەربەخۆ، 
بۆ بەدەستهێنانی پشــتیوانی لایەنگرانی بزووتنەوەی 
زنجیرەیــەک ڕێوشــوێنی  بــەم شــێوەیە  ئۆکتۆبــەر، 
چاکســازی دەســتیپێکرد. یەکێــک لــەو ڕێوشــوێنانە 
دووبــارە دامەزراندنــەوەی کۆنترۆڵــی دەوڵەت بوو، 

بەســەر دەروازە ســنوورییەکاندا. کازمــی فەرمانیــدا 
هێزەکانــی بەرپەرچدانەوەی خێرا کە یەکێکە لە هێزە 
نوخبــە عێراقیــەکان، کە لەلایەن ئەمریکاوە مەشــق و 
ڕاهێنانیــان پێدەکرا، لە دەروازە ســنووریەکان لەگەڵ 

ئێراندا جێگیربکرێن.
لە مانگی تشرینی دووەمی )2020(، عەلی عەللاوی، 
وەزیری دارایی لە حکومەتەکەی کازمیدا، فەرمانێکی 
دەرکرد کە تێیدا هاتووە »هەڵوەشاندنەوەی سەرجەم 
لێخۆشــبونی باجــی گومرگــی کــە بــە دەوڵەتــەکان و 
دامودەزگاکانی حکومەت دەدران«، ئەم ڕێوشــوێنانە 
کە عەللاوی گرتیەبەر، بووە هۆی دابەزینی بەرچاوی 
قەبــارەی ئاڵوگۆڕی بازرگانی لــە ئێرانەوە بۆ عێراق 
بــۆ مــاوەی چەند هەفتەیــەک. بــەڵام زۆری نەخایاند 
لەکاتێکی دواتردا دووبارە بەرزبووەوە و سوودی لە 
کۆمەڵە لێخۆشبوونێکی جیاواز وەرگرت کە حکومەت 

نەیتوانی هەڵیبوەشێنێتەوە.
کازمــی ئــەو پلانــەی پەســەند کــرد، کــە لەلایــەن 
دەســەڵاتی دەروازە سنووریەکانەوە پەرەی پێدراوە، 
بە ئامانجی جێبەجێکردنی ئۆتۆماتیکی ئەلیکترۆنی لە 
دەروازە ســنووریەکان، بەڵام تا ئێســتاش تەرازووی 
میکانیکی بەکاردەهێنن. مامەڵەکان بە دەستی ئەنجام 

دەدەن و سیســتەمی پارەدانی نەختینەیی ڕاستەوخۆ 
پەیــڕەو دەکــەن، نــەک ئەلیکترۆنــی. بــەڵام پــڕۆژەی 
ئۆتۆماتیکیکردنــی دەروازەکان هەرگیز بەدی نەهات. 
دواجاریش حکومەتی کازمی نەیتوانی چاکسازیەکانی 
پەیوەست بە دەروازە سنووریەکانەوە جێبەجێ بکات. 
دەروازەکانیــش کۆنترۆڵ نەکــران. هەربۆیە دۆخەکە 
ئاواڵایــە بــۆ ئێــران و لایەنــە شــیعەکانی حکومەتــی 
عێراق، کە بتوانن بەردەوام بن لە کۆنترۆڵکردنی ئەو 

دەروازە سنوریانەدا.
وەک دەبینیــن دۆخەکــە لــە ســایەی دەســەڵاتی 
شــیعەکان و پێگەیــەک نــوری مالکــی لــە حکومەتــی 
عێراقــدا هەیەتــی ئەوە بەزەحمەت نیشــان ئەدات، کە 
چاکســازی بەمانای دورخستەوەی دەورو دەخالەتی 
کۆماری ئیسلامی، بەتایبەتی لە دەروازە سنووریەکان 

جێبەجێ بکرێت.
ئەوەی ئێستا لە بانگەوازی مالکی و لێپرسراوانی 
هەوڵــی  لــە  دەکرێــت،  بــەدی  عێراقــدا  حکومەتــی 
و  عێراقــدا  بەســەر  ئێــران،  باڵادەســتی  ئــەوەدان 
جێکەوتنی دەســەڵاتی شــیعە یەکلاییکەنــەوە. هەرلەم 
چوارچێوەیەشدایە بەو پێگەیەی لە حکومەتی عێراقدا 
پاڵپشــتێکی  ئێــران  پشــتیوانی  هێنــاوەو  بەدەســتیان 

یــان  بەرتەســکردنەوە  لەهەوڵــی  بۆیــان،  گەورەیــە 
کۆتاییهێنان بە قەوارەی هەرێمن، بۆ دورخستنەوەی 
دەورو دەخالەتــی ئەمریکایــە لە عێراقــدا، بە قازانجی 
ئێران، کە یەکێتی نیشتمانی کوردستانیش لەم یاریەدا 

تێوەگلاوە.

* بۆ ئەم وتارە ســود لە وتارێکی«عەقیل عەباس« 
وەرگیراوە، کە کەســایەتیەکی ئەکادیمی و نوســەرو 
رۆژنامە نوســی عێراقیە و مامۆســتایە لە دانیشــگای 

ئەمریکی لە سلێمانی.



)6(
پڕۆژەی گەشەپێدانی 
ئابوری عێراق

بــە  کــە  ڕێگاوبــان«  و  دەستپێشخەری«پشــتێن 
دەستپێشــخەری ڕێگای ئاوریشــمی نوێ ناودەبرێت، 
تۆڕێکــی  دروســتکردنی  بــۆ  جیهانیــە  پڕۆژەیەکــی 
فراوانــی ژێرخانــی بەیەکــەوە گرێــدراو، کــە لەلایەن 
سەرۆکی چین«شی جین پینگەوە« لە ساڵی )2013( 
هیندســتان،  ئابــووری  ڕێــڕەوی  دەســتیپێکردوە، 
ڕۆژهەڵاتــی ناوەڕاســت، ئەوروپــا نوێتریــن پڕۆژەیە 
کــە ئامانجــی یەکخســتنی هاوبەشــەکانی ڕۆژهەڵاتی 
ناوەڕاســت و باشــووری ئاســیایە بــۆ یــەک بلۆکــی 
ئابــووری جوگرافی، پڕۆژەیەکی هاوبەشــی گەورەیە 

بۆ پەرەپێدانی ژێرخانی ئابووری.
هەریــەک لــە وڵاتانی ســعودیە، یەکێتــی ئەوروپا، 
هیندســتان، ئیمــارات، فەرەنســا، ئەڵمانیــا، ئیتاڵیــا و 
ئەمریــکا یاداشــتێکیان واژۆ کــردووە کــە هێڵکاریــە 
بنەڕەتیەکانــی تــۆڕی گواســتنەوە ئاشــکرا دەکات لە 
گواستنەوەی کەشتیەوە تاوەکو هێڵی ئاسن. پڕۆژەکە 
ئامانجی بەستنەوەی هیندستانە بە ئەوروپا لەڕێگەی 
ڕۆژهەڵاتــی ناوەڕاســتەوە، پڕۆژەکــە بریتیە لە هێڵی 
شەمەندەفەر کە ئیمارات، سعودیە، ئوردن و ئیسرائیل 
ڕاکێشــانی  هەروەهــا  دەبەســتێتەوە،  ئەوروپــا  بــە 
هێڵەکانی گواســتنەوەی کارەبا و کێبڵی گواستنەوەی 

داتا بۆ بەرزکردنەوەی پەیوەندی دیجیتاڵی، هەروەها 
بــۆری بۆ هەناردەکردنــی هایدرۆجینی پاک لە نێوان 

هیندستان و ڕۆژهەڵاتی ناوەڕاست و ئەوروپادا .
لەهەمانکاتــدا پــڕۆژەی ڕێگای گەشــەپێدانی عێراق 
ئامانجی دروســتکردنی تۆڕێکی گواستنەوەی سنوور 
بەزاندنــی عێراقە، کە کەنداو بە تورکیا دەبەســتێتەوە. 
ئەم تۆڕە پێگەی جیۆپۆلەتیکی عێراق وەک ڕێڕەوێکی 
بازرگانی بەرزدەکاتەوە و داهاتی دارایی دابین دەکات.
کــە  عێراقیــە  پڕۆژەیەکــی  گەشــەپێدان  ڕێــگای 
هەوڵدەدات ژێرخانی ڕێگاوبان و هێڵی ئاسن دروست 
بــکات، بەمشــێوەیە ســوود لــە جوگرافیــای عێراق و 

چەندین سنوور وەردەگرێت.
ڕێگای گەشەپێدان هەوڵێکە بۆ ناساندنی مۆدێلێکی 
نوێی گەشەپێدان بۆ سەقامگیرکردنی عێراق لەڕووی 
سیاســییەوەو هەوڵدان لە پێکهێنانی دۆخێکی ئەمن و 
ئارام و لەبار بۆ ســەرمایەگوزاری، واتە سەقامگیری 
سیاســی بەمانای کۆتایی کێشــمەکێش و ناکۆکیەکان 
تــازەی  نەزمــی چەنــد جەمســەری  لەســایەی  نیــە، 
جیهاندا، لەئاستی ناوچەکە و جیهانیشدا کێشمەکێشی 
جەمســەرەکان لەســەر ناوچەی نفوز و بەرژەوەندیە 

ستراتیژیەکانیان درێژەی دەبێت.

عێراق زۆر پێویستی بە هەمەچەشنکردنی ئابووری 
و ســەرچاوەکانی داهــات هەیــە بــۆ کەمکردنــەوەی 
پشتبەســتنی تەواوەتی بە داهاتی نەوت، هاوشــێوەی 
وڵاتانــی دیکەی ناوچەکە، عێراقیش وەک ســعودیە و 
میســر و وڵاتانــی دیکــەی کەنــداو، شــاهیدی گۆڕانی 
بەرژەوەندیــە بــەرەو پــڕۆژەی گــەورە و بازرگانــی 

سنور بەزاندنن.
حکومڕانــی  لەدەســەڵاتی  ســاڵ  چەندیــن  دوای 
بەشبەشــێنەی هێــزی میلیشــیای نەتەوەیــی و تائیفی، 
حکومەتــی فیدراڵــی بەپێکهاتــەی حکومەتــی بەغــداو 
حکومەتی هەرێم،  دوای چەندین ساڵ لە دۆخی شەڕو 
نائارامی و گێژاوی سیاسی، حکومەتی عێراق بەدوای 
سەرچاوەی نوێدا دەگەڕێت، بیرۆکەی »گەشەپێدان« 
جارێکــی دیکــە گەڕاوەتــەوە نــاو ناوەڕۆکــی گوتاری 
لایەنەکانی دەسەڵاتداران لە حکومەتی عێراقدا، بەرەو 
ئاراستەیەک هەوڵئەدرێت کە زیاتر مەیلی بەرەو بازاڕە 
کــراوەکان و تێکەڵکردنــی ئابووریــە ناوخۆییەکانە بە 

ئابووری جیهانەوە دابین بکات.
پەیوەســتە  گەشەســەندن  ڕێــگای  هەروەهــا 
و  عێــراق  بــۆرژوازی  کــە  بــاوەی  قەناعەتــە  بــەو 
گەشــانەوەی زیاتــری ســەرمایە زۆر پێویســتی بــە 

هەمەچەشــنکردنی ئابووری و سەرچاوەکانی داهات 
هەیــە بــۆ کەمکردنــەوەی پشتبەســتنی تەواوەتــی بە 
داهاتــی نەوت، هەر لەم ئاراستەیەشــەوە مەســەلەی 
ســەقامگیری و ئارامی سیاســی دەبێتە پێداویستیەک 

بۆ سەرکەوتنی ئەو پڕۆژەیە.
ســەرمایەگوزاری  گەشــەپێدانی  ڕێــگای  عێــراق 
دەستپێکردوە، کە پڕۆژەیەکی گەورەیە و هەوڵدەدات 
ســوود لەپێگــەی جوگرافی وڵات و چەندین ســنوور 
وەربگرێت. ئامانجی پڕۆژەکە دروســتکردنی تۆڕێکی 
گواســتنەوەیە کــە کەنداو بە تورکیە دەبەســتێتەوە و 
یەکێکــە لەو جــۆرە کارانەی کە ئەمــڕۆ لەڕۆژهەڵاتی 
ناوەڕاســتدا بــاس دەکرێــت بۆ پەرەپێدانــی بازرگانی 
ســنووربەزێن و پەیوەندیکــردن نەک تەنهــا لە نێوان 
وڵاتانی ناوچەکە، بەڵکو لە نێوان وڵاتانی ئاسیاشدا.

ڕێگای گەشەپێدان ئەگەر سەرکەوتوو بێت، پێگەی 
جیۆپۆلەتیکــی عێراق وەک ڕێڕەوێکی بازرگانی بەرز 
دەکاتــەوە و گەڕانــەوەی دارایی و ســەرمایەگوزاری 
و هەلــی کار دابیــن دەکات، لــە بنەڕەتتــردا، پڕۆژەکە 
هەوڵێکە بۆ ناساندنی مۆدێلێکی نوێی گەشەپێدان کە 
بتوانێت عێراق لەڕووی سیاسییەوە سەقامگیربکات.

وڵاتانــی ناوچەکــە و جیهانیــش زیاتــر ئــارەزوی 

خۆیان نیشــان دەدەن بۆ دروســتکردنی ئەم ڕێڕەوە 
بــۆ ئاڵوگــۆڕی بازرگانــی نێودەوڵەتــی لــە ســنوور 
بەزانــدن، بەجۆرێــک ئەمــڕۆ بەشــێوەیەکی فــراوان 
گێــژاوە  و  کارەســات  شــەرو  هەمــوو  ئــەو  دوای 
سیاســیە، ڕۆژهەڵاتی ناوەڕاســت بووەتە گۆڕەپانێک 
بــۆ کێبڕکێــی جیۆ-ئابــووری نێوان وڵاتانــی زلهێزی 
دنیــا، ئەمــەش لــە پەیوەنــدی و کێشمەکێشــی چین و 
لــەم چوارچێوەیــەدا،  ئەمریــکادا ڕەنگــی داوەتــەوە، 
کۆڕیــدۆرە بازرگانیەکانــی نێوان وڵاتان و ناوچەکان 
هاوتەریبیــە  بــە  دەبــن  پەیوەســت  زیاتــر  و  زیاتــر 

جیۆپۆلیتیکیەکانەوە.
ســەرەڕای بەرزبوونــەوەی نرخــی نــەوت دوای 
ســەرهەڵدانی ململانێــکان لــە ئۆکرانیــا، قەناعەتێکــی 
گشــتی هەیە کــە مۆدێلی عێراق بۆ دابەشــکردنەوەی 
ســامانی نــەوت کەموکــوڕی تێدایــە و ئەگەر ڕاســت 
نەکرێتــەوە، ڕەنگــە قەیرانــی سیاســی داهاتــوو زۆر 

توندتر بێت.
هەرچەنــدە داهاتــی عێراق لــە هەناردەکردنی 
نەوت لە نێوان هەشــت بۆ نۆ ملیار دۆلاردایە لە 
مانگێکدا، ئەمەش بەهۆی گرانی نرخی نەوتەوەیە، 
بازرگانــی  و  وەبەرهێنــان  تریشــەوە  لەلایەکــی 

نــەوت نــەک نەیتوانیــوە ســەرچاوەیەک بێــت بۆ 
ئەمنیەت و  پاراستنی یەکپارچەیی عێراق، بەڵکو 
بــەردەوام مەیدانی کێشــەو شــەڕی نێــوان هێزە 
میلیشــیاکان بووە لەســەر باڵادەســتیان بەســەر 

بیرە نەوتیەکاندا.
بەڵام ئەوەی جێگای سەرنجە ئایا توانای دەوڵەت 
بــۆ دابینکردنــی دارایی و جێبەجێکردنــی پڕۆژەیەکی 
وەها گەورەی تێکەڵبون بە ئابوری جیهانەوە ئیمکانی 
هەیــە، یان ئەو ئاســتەنگیانە چیــن کە بەرەوڕوی ئەم 

پرۆژەیە دەبنەوە؟.
ئــەو ئاســتەنگیانەی ڕێــگا بــە خێرایــی چوونــە 
پێشەوەی ئەم پرۆژەیە دەگرێت کەم نین و وەلانانیان 
ئاســان نیــە، بەتایبەتــی بــە لەبەرچاوگرتنی ڕادەی 
گەندەڵیەکــی تــەواو زاڵ و بەربڵاو و سیســتماتیک 
کــە لە تەواوی عێراقدا ســایەی کــردووە. هەروەها 
شــایەتحاڵی  تائێســتا  عێــراق  ئــەوەی  ئاســتەنگی 
دۆخێکــی وەهــا نائەمنــی و بونی هێزی میلیشــیاو 
ناســەقامگیریە کــە تێپەڕاندنــی بــە ئاســانی نایەت 
بەدەســتەوە، چونکــە هەوڵــی گروپــە میلیشــیاکان 
کە بەشدارن لەدەســەڵاتدا بۆ دەستبەسەرداگرتنی 
کۆنترۆڵی دەوڵەت و ســەرچاوەکانی بەشــێوەیەکە 

کە دەبێتە هۆی هەڵوەشــاندنەوەی دامەزراوەکانی 
دەوڵەت و تێکدانی توانای حکومەت بۆ هەماهەنگی 
وردی پرۆســەی پلاندانــان و جێبەجێکــردن، بۆیە 
دور نیــە ببێتــە هــۆی کشــانەوەی وەبەرهێنەرانــی 
کــە  وڵاتانــەی  ئــەو  کشــانەوەی  یــان  بیانــی، 
هەوڵــی ســودمەندبوون لەڕێــڕەوی گەشــەپێدانی 

سەرمایەگوزاریەوە ئەدەن.
هەروەهــا سروشــتی کوتلــە سیاســیەکانی عێراق 
زیاتر ئاسانکاری بۆ حسابات و قازانجی کورتخایەن 
دەکەن، تائەوەی پشت بەستن بە پڕۆژەی درێژخایەن، 
بــەڵام دەخالــەت و پرۆژەکانــی  وڵاتانی زلهێزی دنیا 
بەتایبەتــی چین بە ئاراســتەی پرۆژە درێژخایەنەکان 

هەنگاو دەنێن.
لەهەمانکاتــدا بەربەســتی ســەرکەوتنی پڕۆژەکــە 
بریتیــە لــە ســەختی دابینکردنــی بودجەی بــەردەوام 
بــۆ پڕۆژەیەکــی وەها گەورە، کە ناکارایی و گەندەڵی 
بەربڵاو لە دامەزراوەکانی دەوڵەتی عێراقدا، کێشــەی 
گەورەی بۆ دروست دەکات، ڕەنگە ئەگەری نائەمنی 
و نادڵنیایــی وەبەرهێنــەران لەڕێــگای گەشــەپێدان و 
ئــەو وڵاتانــەی کە دەیانەوێت ســوودی لێ وەربگرن، 

بێهیوایان کات.

شــیاع  محەمــەد  حکومەتــی  بەرچــاوە  ئــەوەی 
ســودانی ڕێگــەی گەشــەپێدانی لەباوەشــگرتووە، کە 
بە ئامرازێکی دەزانێت بۆ خێراکردنی گەشەســەندنی 
ئابــووری عێــراق و پتەوکردنــی پەیوەنــدی وڵات بــە 
بازاڕە جیهانیەکان و دروســتکردنی ســەرچاوەیەکی 
گــەورەی نوێــی داهــات، لەباری عەمەلیشــەوە هەوڵ 
ئەدات بەم ڕێگەیە ســەرۆکایەتی خۆی و دەســەڵاتی 

چوارچێوەی هەماهەنگی جێگیر بکات.
پڕۆژەیەکــی  بەوپێیــەی  گەشــەپێدان  ڕێــگای 
سیاســیدا  ئامانجێکــی  دەوری  لــە  کــە  ئابووریــە 
دەســوڕێتەوە، ئەویــش ســەرکەوتنی گۆڕینی دۆخی 
سیاســی ئێســتای عێراقە لــە نائارامی ئێســتایەوە بۆ 
ئارامــی و گــەڕان بــەدوای چارەســەری ئاســتەنگە 
ئابوری و سیاســیەکان، ئامانجی ڕێگای گەشــەپێدان 
زیاتــرە لــەوەی پەیوەنــدی بازرگانــی ســنووربەزێن 
بەدەســتبهێنێت، جگــە لەڕێگاوبان و هێڵی ئاســنی کە 
بەندەری فاو لەباشــووری عێراق بە سنووری عێراق 
و تورکیــا دەبەســتێتەوە، دەبێتــە هــۆی دامەزراندنی 
کارگــە و وەرشــەکان، کــە ڕێگــەی زیاتر بــە چالاکیە 
ڕایگەیانــد  بازرگانیــەکان دەدات، ســودانی  ئابــوری 
کــە ڕێــگای گەشــەپێدان تەواوکەرێکــی پێویســتە بــۆ 

بەنــدەری فــاو لەناوخۆدا بەرەو تورکیــا و ئەولاتری 
تورکیا.

لــەوەش زیاتــر، پڕۆژەکــە یارمەتیــدەر دەبێــت بۆ 
پێناســەکردنەوەی سنوورەکانی باشوور و باکووری 
عێــراق، هەربۆیــە حکومەتــی عێــراق بەرنامەڕێــژی 
دەکات بــۆ ناوەندبونــەوەی عێــراق و کۆنترۆڵکردنی 

سنورەکان.
هــاوکات ڕێــگای گەشــەپێدان، وەک پرۆژەیەکــی 
گــەورە کــە کاریگــەری ســتراتیژی لەســەر عێــراق 
بــۆ  هاندەرێــک  و  دەرفەتێــک  ببێتــە  ڕەنگــە  هەیــە، 
حکومەتی عێراق بۆ درێژکردنەوەی کۆنترۆڵی ئەمنی 
خــۆی بەســەر ناوچــە پەراوێــزەکان و فراوانکردنــی 
هــەر  ناوەندیــەکان.  دەســەڵاتە  بــە  دەستڕاگەیشــتن 
لــەم چوارچێوەیــەدا هەوڵــدان بــۆ بچوککردنــەوەی 
قەبــارەی هەرێم مانــا پەیــدادەکات، حکومەتی عێراق 
پێویســتی بەوەنابێت حکومەت و دەســەڵاتێکی تر لە 
چوارچێوە عێراقدا لە پاڵیدا بێت و ببێتە هاوبەش لەم 
پرۆژەیــەدا، ئەوەنــدە بارزانــی و تاڵەبانــی دەوێت کە 
ســەر یەشــە بۆ پرۆژەکە دروســت نەکــەن و بتوانن 
ئەمنیەتــی هەرێــم بپارێزن، جگە لــەوەش ڕێگاوبان و 
هێڵی ئاســنی نــوێ ئامڕازی خێــرای پەیوەندی نێوان 

پارێزگاکانی عێراق پێویســت دەبیت، دروست بکرێن، 
بــۆ باشــتر تێکەڵکردنــی شــارەکان لەگــەڵ یەکتــر و 
پەرەپێدانــی چالاکیە ئابووریە ناوخۆییەکان و پڕۆژە 

بەرفراوانەکان.
عێــراق دەبێتــە ناوەندێکــی گرنــگ بــۆ بازرگانی 
نێودەوڵەتی و ڕێڕەوێکی ســەرەکی بۆ کاڵاکان، کە 
ئابووریەکەی هاندەدات و هەلی کار دروست دەکات 
و ســەرچاوەی نوێــی داهــات بۆ ســەرمایەداران و 
دەوڵــەت بەرهــەم دەهێنێت. کاربەدەســتانی عێراق 
چــوار  نزیکــەی  بــە  پرۆژەکــە  ســاڵانەی  داهاتــی 
ملیــار دۆلار مەزەنــدە دەکــەن، کــە کــۆی تێچووی 
پڕۆژەکــەش بە نزیکەی )17( ملیار دۆلار مەزەندە 

دەکرێت.
قەتەر وڵاتێکی سەرەکیە لە کەنداودا کە ئارەزووی 
پێشخستنی ئەم پڕۆژەیە دەکات، بەتایبەتی پاش ئەو 
ئەزمونە تاڵانەی کە تێیدا ژیاوە لەکاتی ئەو گەمارۆیەی 
کە لەلایەن ســعودیە و ئیماراتی یەکگرتووی عەرەبی 
و بەحرەیــن لــە نێــوان ســاڵانی )2017 بــۆ 2021( 
بەســەریدا ســەپێنراوە، ئەمــەش وای لــە قەتــەر کرد 
بــەدوای ڕێگــەی بەدیلــدا بگەڕێت بــۆ بازرگانی. جگە 
لــەوەش قەتــەر پەیوەندیەکــی نزیکــی لەگــەڵ تورکیا 

هەیە کە هاوپەیمانی ســەرەکی ناوچەکەیە لە پێش و 
لە کاتی گەمارۆکەدا.

پشــتگیری  خرۆشــەوە  و  جــۆش  بــە  تورکیــا 
لــە پــڕۆژەی ڕێــگای گەشــەپێدان دەکات، چونکــە 
ڕێگایەکــی کورت بۆ ناوچــەی کەنداو دابین دەکات 
و هەروەها خواســتەکانی ئەنقــەرە بۆ ئەوەی ببێتە 
ناوەندێــک بۆ ئاڵوگۆڕی بازرگانی جیهانی جێبەجێ 

دەکات.
لــەم پرۆژەیــەدا  ئیمــارات دەتوانێــت  هــاوکات 
ئــەوەی  دوای  بەتایبەتــی  بــکات،  هاوبەشــی 
محەمــەد شــیاع ســودانی، داوای هاوکاریــی کــرد 
بــۆ بەڕێوەبردنی بەندەری فــاو کە بەردی بناغەی 
ئــەم پڕۆژەیــە پێکدەهێنێــت. ڕەنگــە ئەمــە لەگــەڵ 
بەرژەوەنــدی ئیماراتــدا بگونجێت بــۆ بەهێزکردنی 
پێگــەی  پاراســتنی  و  عێــراق،  لــە  خــۆی  بوونــی 
خــۆی وەک لایەنێکــی ســەرەکی لــە بەڕێوەبــردن 
لەســەر  بەنــدەرەکان  سەرپەرشــتیکردنی  یــان 
ئاســتی جیهانــی. بەڵام واپێدەچێــت ئیمارات کەمتر 
مەیلــی بەشــداریکردنی لــەو پرۆژەیــەدا هەبێت بە 
لەبەرچاوگرتنــی ئەگەری ئــەوەی کە بەندەری فاو 
ببێتــە ڕکابەری بەندەرەکانی خــۆی، هەروەها ئەو 

کاریگەریــەی کــە گروپــە میلیشــیاکانی لایەنگــری 
ئێران و دژە ئیمارات لە عێراقدا دەور دەبینن. بۆیە 
ئیماراتبــە لەبەرچاوگرتنی ئــەو بەرژەوەندیەی کە 
ڕێڕەوی ئابووری لە نێوان هیندستان و ڕۆژهەڵاتی 
ناوەڕاســت و ئەوروپــا لــە کاتی شــەڕی غەززەدا 
وەریگرتووە، ئەوەی پێباشترە چاوەڕێ بکات پێش 

پابەندبوونی بە پڕۆژەیەکی لەوچەشنە.
فــاو  بەنــدەری  بەینەشــدا، کوێــت  لــەم کەیــن و 
بەڕکابەرێکی بەندەری موبارەک ئەلکبیر لە دوورگەی 
بوبیــان لێــک ئەداتەوە، کە بەردەوامی دروســتکردنی 
گــرژی لەنێــوان عێــراق و کوێتــدا دروســتکردووە. 
هــۆکاری ئەمــەش تەنهــا ناکۆکــی لەســەر ســنوورە 
دەریایەکانــی نێــوان هــەردوو وڵات نییــە، بەڵکو ئەو 
بۆچوونــەی عێراقیشــە کەڕەنگــە بەختــی بەنــدەری 
موبــارەک ئەلکەبیــر تێکبــدات. ئــەم ناکۆکییانــە بووە 
هــۆی ڕاگرتنــی کارکردن لەســەر پــڕۆژەی بەندەری 
کوێت بۆ ماوەیەک، بەڵام لە مانگی تەمموزی )2023( 
حکومــەت دەســتپێکردنەوەی کارەکانــی تەواوکردنی 

ڕاگەیاند.
»هەنگاونــان بــەرەو چیــن« بووەتــە بەشــێک لــە 
گوتــاری سیاســی هەندێــک لــە کوتلــە سیاســیەکانی 

عێــراق، بەتایبــەت ئەوانــەی لــە ئێرانــەوە نزیکــن، کە 
ئەمەیــان وەک ئامرازێــک بــۆ ڕووبەڕووبوونــەوەی 
هەژموونی ئەمریکا نیشانداوە، لەلایەکی تریشەوە بە 

سەرکەوتنی پرۆژەی گەشەپیدان دەخەمڵێنرێت.
گەورەتریــن  بــووە  عێــراق   )2021( ســاڵی  لــە 
ســوودمەند لەو پارەیەی کە چین بۆ دەستپێشخەری 
»پشتێن و ڕێگا« تەرخانی کردووە، لە کۆی نزیکەی 
)60( ملیار دۆلار )10.5( ملیار دۆلاری وەرگرتووە. 
پێش ئەوە حکومەتی عادل عەبدولمەهدی لەگەڵ چین 
ڕێککەوتبوو لەسەر دامەزراندنی سندوقێکی هاوبەش 
لەڕۆژێکــدا  بەرمیــل  داهاتــی ســەدهەزار  تێیــدا  کــە 
لــە هەناردەکردنــی نەوتــی عێــراق بــۆ گەڕاندنەوەی 
پرۆســەی  وەبەرهێنانەکانــی  و  چیــن  قەرزەکانــی 
ئاوەدانکردنــەوە و پڕۆژەکانی گەشــەپێدان لە عێراق 

بەکاربهێنرێت.
حکومەتــی عێراق بەنیــازی ئەوە بوو کە بەندەری 
فــاو وەک پڕۆژەیەکــی تەواوکەری دەستپێشــخەری 
بــدات، ڕێڕەوێکــی  پیشــان  »پشــتین و رێگاوبــان« 
دەریایــی نــوێ دابیــن بکات کــە بتوانێــت خزمەت بە 
چیــن و زلهێزە ئابووریە تازەپێگەیشــتوەکانی ئاســیا 
بکات، بەو پێیەی بڕیارە کاتی گواستنەوەو گەیشتنی 

کاڵاکان بــۆ ئەوروپــا کــەم بکاتەوە. بۆیە لــەم نێوەدا 
عێراق ڕووبەڕووی کێبڕکێی توندی وڵاتانی دراوسێ 
دەبێتەوە، کە هەندێکیان زیاتر لە بازرگانی نێودەوڵەتی 
و بەڕێوەبردنی بەندەر و کەشتیوانیدا بەشدارن، وەک 
ئیمــارات و هەندێکــی دیکــەش وەک تورکیــا، ئێران و 
کوەیت،کــە توانای ئەوەیــان هەیەڕێگری لە پلانەکانی 

عێراق بکەن.
حکومەتــی عێــراق وەها نیشــان ئــەدات ئەوپەڕی 
گرنگــی بە شــەفافیەت دەدات لە مامەڵەکــردن لەگەڵ 
ئەم پڕۆژەیەدا. بەڵام ئەمە شــتێک نادات بەدەســتەوە 
گەر حکومەت نەتوانێت پشــتگیری سیاسی بەردەوام 
دەســتەبەر بــکات و بودجــە بــۆ ڕێــگای گەشــەپێدان 
ڕێکبخــات، ئەمەش پێویســتی بە بنیاتنانی کەیســێکی 
بەهێــز هەیــە لــە بەرژەوەنــدی پڕۆژەکــە تــا گومانی 

سەرنەکەوتنەکەی کەمکاتەوە.
لــە دواجــاردا ئەتوانیــن بڵێیــن ئــەم پرۆســەیە لــە 
پێکــردوە،  دەســتی  عێــراق  ئابــوری  گەشــەپێدانی 
چاوەڕوانــی  لەبــەردەم  شکســت  یــا  ســەرکەوتن 
لــە  کــە  بــەرەوڕوە،  جیــاوزادا  تــەواو  ئاڵوگۆڕێکــی 
چاوەڕوانــی ئاڵوگــۆڕو دۆخێکــی سیاســی وەهادایــە 
کە هاوکێشــەی سیاســی دەخاتە بەردەم  دەورانێكی 

تــازەوە، کاریگــەری جــدی لەســەر رۆڵ و نەخــش و 
هاوســەنگی هێــزەکان دادەنێــت، کــە چــۆن مامەڵەی 
تایبەتــی  بــە  شــیعەکان  هێــزە  دەکــەن.  دۆخەکــە 
چوارچێــوەی هەماهەنگی لە حکومرانی و دەســەڵاتی 
سیاســیدا دەســتی بــەم ڕەوتــەوە گرتــووە، نەخشــە 
سیاســیەکانی لەســەر ئــەو بنەمایــە پیــادە دەکات، لە 

هەوڵی هەنگاوەکانی ناوەند بونەوەی عێراقدایە.
هەرێمی کوردســتان خۆی ڕادەســتی ئەوەکردوە 
کــە بەشــێکە لــە عێــراق و گەڕاوەتــەوە ژێرڕکێفــی 
دەوڵەتــی ناوەنــدی، ئــەم ئاڵوگــۆڕە هەلومەرجێکــی 
تــازە دەهێنێتەکایــەوە کــە کاریگــەری لەســەر هەمو 
لایەنەکانــی ژیانــی کۆمەڵایەتی و ئابوری و سیاســی 
جەمــاوەری  و  کرێــکاری  بزوتنــەوەی  و  دادەنێــت 

پێدەنێتە قۆنا‌غێکی تازەوە.
حکومەتــی ناوەنــدی ئــەو دەرفەتــەی پەیداکردوە 
کە هێژمونی خۆی بەســەر هەمــو جوگرافیای عێراق 
سیاســی  لــەڕوی  بســەپێنێ،  کوردستانیشــەوە  بــە 
و ئابوریــەوە حزبــە بورژوازیــە کوردەکانــی ناچــار 
کــردوە مــل بــەم دۆخــە بــدەن، دواجار بــەو مەرجە 
دەتوانــن بەردەوامــی بــە پێگەی سیاســیان بدەن، کە 
ببنە پاســەوانی پرۆژەی گەشــەپێدانی ئابوری عێراق 

وبــە ڕەســمی قەبوڵــی ناوەندبونەوەی عێــراق بکەن، 
هەلومەرجی تازەش گرێخواردنەوەی کوردســتانە بە 

عێراقەوە.

نوسینی ئەم وتارە بۆ ڕۆشناییە لە سەر گۆشەیەکی 
ئــەو بڕیارنامەیەی کە لە کۆنگرەی شەشــەمی حزبی 
کۆمۆنســتی کرێکاریــی کوردســتاندا دەنگــی پێــدرا، 
ســەبارەت بــە »بارودۆخــی سیاســی  و ســەرخەتی 

سیاسەتەکانی حزب«



)7(
ڕێگای گەشەپێدان« و 
ئۆپەراسیۆنی تورکیا دژی پەکەکە

ڕەچاوکردنــی ئەمنی و ئابوری دوو بابەتی هەرە 
گرنگــن لــە پەیوەندییەکانــی تورکیــە لەگــەڵ هەردوو 
حکومەتــی هەرێــم و حکومەتــی عێراقــدا، تورکیــا لــە 
نەوەدەکانی سەدەی ڕابردوەوە بنکەی سەربازی بۆ 
ئەنجامدانی ئۆپەراســیۆنی دژ بــە پەکەکە لە ناوچەی 
زۆنــی زەرد لــە دهــۆک و هەولێــر دامەزراندووە، کە 

بارزانی کۆنترۆڵی تەواوی هەیە لەو زۆنەدا.
تا ســاڵی )2016( ئۆپەراســیۆنە ســەربازییەکانی 
بارزانیــدا زۆرتــر  ناوچــەی دەســەڵاتی  لــە  تورکیــا 
کورتخایەن بون، ئەنقەرە بەدوای دامەزراندنی بنکەی 
هەمیشــەیی نەبوو. بەڵام دوای ڕیفراندۆمی )2017(
وە ڕاگەیاندنــی ئیدارەی ترەمپ لەبارەی کشــانەوەی 
هێزەکانی ئەمریکا لە ســوریا، هەڵســورانی هێزەکانی 
ســوریای دیموکراتی، ئۆپەراسیۆنە ســەربازییەکانی 
تورکیــا لــە هەولێــر و دهــۆک زیــادی کرد. لە ســاڵی 
)2018( تورکیا دەســتی کرد بە دامەزراندنی بنکەی 

هەمیشەیی.
ئەردۆغــان، بەڵێنیــدا ڕێڕەوێکی ئەمنی بە درێژایی 
)30 بۆ 40( کیلۆمەتر لە سنوورەکانی تورکیا لەگەڵ 
بــکات و دامەزرێنێــت،  عێــراق و ســوریا دروســت 
بەمجــۆرە ئەنقــەرە ئامانجــی کۆنترۆڵکردنی تەواوی 

ســنووری تورکیــای لەگــەڵ عێــراق خســتەبەرنامەی 
جێبەجێکردنــەوە، هەروەها ئــەم هەوڵانە نوێنەرایەتی 
دواییــن هەوڵــی کردنــەوەی دەروازەیەکــی ســنوری 
نوێــی لەگــەڵ عێــراق کــرد، کــە سێگۆشــەی تورکیا- 

عێراق-سوریا پێکدەهێنێت.
بەهــۆی خۆئامادەکردنــی تورکیــا بــۆ هێرشــێکی 
ســەرقاڵی  ئەنقــەرە  پەکەکــە،  ســەر  بــۆ  کاریگــەر 
دیپلۆماســیەکی چڕ بووە لەگەڵ بارزانی و حکومەتی 
هەرێمــی کوردســتان و حکومەتــی ناوەنــدی عێــراق 
و ســەرکردە میلیشــیا شــیعەکانی ســەر بــە ئێــران، 
هــاکان  دواییــەی  ئــەم  ســەردانەکەی  دوابــەدوای 
فیــدان، وەزیــری دەرەوەی تورکیــا بۆ بەغــدا، عێراق 
بەیاننامەیەکی هاوبەشــی لەگــەڵ تورکیا بڵاوکردەوە 
و تیایــدا پەکەکــەی بــە ڕێکخراوێکــی »قەدەغەکراو« 
و »مەترســی ئەمنی« بۆ تورکیا و عێراق وەسفکرد، 
کــە ئەمــەش بــە دەســتکەوتێکی گــەورە بــۆ ئەنقــەرە 

ئەژماردەکرێت.
ئەنقەرە بەهۆی بێدەنگی بەغداوە هەلی گونجاوتری 
بــۆ هەڵکەوتوە، بۆیــە پێدەچێت ئۆپەراســیۆنەکەی لە 
دژی پەکەکە لە قەزای کارا چڕ بکاتەوە کە دەکەوێتە 
پارێزگای دهوک، گرنگترین ئامانجی ئۆپراسیۆنەکەی 

تورکیــا زیاتر بۆ دەســتەبەرکردنی ئاسایشــی ڕێگای 
»گەشــەپێدانە«، کە بــە موســڵدا تێدەپەڕێت، نزیکەی 

)30( کیلۆمەتر لە کاراوە دورە. 
ئەنقــەرە بەتایبەتــی نیگەرانــە لــەوەی کــە بوونــی 
پەکەکــە لە شــەنگال لــە ڕۆژئاوای موســڵ، پرۆژەکە 
دەکات  جەخــت  شــێوەیەش  بــەم  دەخــات،  پــەک 
لــەو ناوچانــەی کــە ڕاســتەوخۆ  ئۆپەراســیۆنەکانی 
پەیوەســتە بە دەشتی موسڵ و ڕێگای گەشەپێدانەوە 

کۆنترۆڵ کات.
هەروەهــا، بەپێــی بەیاننامە هاوبەشــەکە، بەغدا و 
ئەنقــەرە بڕیاریانــداوە لیژنــەی هەمیشــەیی هاوبەش 
پێکبهێنن بۆ کارکردن لە بوارەکانی بەرەنگاربوونەوەی 
تیرۆر، بەڵام ئەوەی جێگای سەرنجە ئەنقەرە تائێستا 
نەیتوانیــوە لەگــەڵ بەغــدا بگاتــە ڕێککەوتنێکی ئەمنی 
هاوشێوەی ئەو ڕێککەوتنەی کە عێراق پێشتر لەگەڵ 
ئێران واژۆی کردبو بۆ مامەڵەکردن لەگەڵ سەرجەم 
گروپە چەکدارەکانی ئۆپۆزســیۆنە کوردەکانی ئێران، 
لــە هاوکاریــە  پێیوایــە  ســەرەڕای ئەمــەش تورکیــا 
دیپلۆماســیە  فشــارە  و  بەغــدا  لەگــەڵ  ئابوریــەکان 
هاوبەشــەکان بۆ ڕوبەڕونەوەی پەکەکە، وردە وردە 
ســوودەکانی دەچنێتەوە. جگــە لەوەش ئەگەری ئەوە 

هەیــە ســەردانەکەی ئەردۆغان بۆ عێــراق زەمینە بۆ 
ڕێکەوتنێکــی لەو شــێوەیە خۆش بکات کە ناوەندێکی 

ئۆپەراسیۆنی هاوبەش لەخۆ بگرێت.
ئــەوەی لــەم نێوەدا بایەخێکی جــدی هەیە، تورکیا 
بۆیــە هەوڵــدەدات لەگــەڵ عێراقــدا پــڕۆژەی »ڕێگای 
بــەرەو پێشــەوە بچێــت، هەوڵــدەدات  گەشــەپێدان« 
پەیوەنــدی ناوچەیــی ڕاســتەوخۆ لەنێــوان هــەردوو 
وڵاتــدا لەڕێگــەی ئــەم پرۆژەیــەوە بەدەســتبهێنێن و 
پێگەیەکــی بــاڵا لــە ناوچــەی ڕۆژهەڵاتی ناوەڕاســتدا 

دابمەزرێنن.
پــرۆژەی  پێبدەیــن،  ئامــاژەی  پێویســتە  ئــەوەی 
ڕێــگای گەشــەپێدان پێویســتی بــە )17( ملیــار دۆلار 
وەبەرهێنانــی بیانــی دەبێــت، ئــەو پرۆژەیــەی کە  بە 
بەســرە، دیوانیــە، نەجەف، کەربەلا، بەغدا و موســڵدا 
تێدەپەڕێت و لە ڕێگەی ڕێڕەوێکی وشکانیەوە بەغدا و 
ئەنقەرە بەیەکەوە دەبەســتێتەوە، دەرفەتی پێشڕەوی 
لەباری ئابوریەوە بۆ هەردوو ووڵات دەڕەخسێنێت.

بەرپرســانی تورکیــا لــەم بارەیەوە دەڵێــن، ئەگەر 
ڕێڕەوەکە بکرێتەوە، لە پرۆسەکەدا هەولێر و موسڵ 
و کەرکوک و بەغدا بە هاوبەشی ئاوەدان دەکرێنەوە.
هــەر لەم بارەیــەوە لەبەرئــەوەی لــە ڕێڕەوەکەدا 

بەغــدا  و  ئەنكــەرە  ناوانــەوە،  هاتۆتــە  هەولێریــش 
پێویستیان بەوەیە مامەڵەیەکی گونجاوتر بەکاربهێنن 
بۆ کۆنترۆڵکردنی تەواوی پێگەی بارزانی و حکومەتی 
هەرێم لە هاوکێشــەی سیاسی ناوچەکەدا، هەرچەندە 
بارزانیش ناچاربووە بکەوێتە بەرەی دژی پەکەکەوە، 
بــەڵام دیاریکردنی پێگەو بەشــی هەولێــر لە پرۆژەی 

گەشەپێداندا تائێستا ڕۆشن نیە. 
هەرچەنــدە تورکیا دەڵێت ئاسایشــی کۆریدۆرەکە 
هەرێمــی  حکومەتــی  ئەمنیەکانــی  قــەوارە  لەلایــەن 
کوردســتان و هەروەها حکومەتی ناوەندی عێراقەوە 
دابیــن دەکرێــت، بــەڵام ئــەو ڕۆڵــەی کــە هەرێــم لــە 
کۆریدۆرەکەدا دەیگێڕێت، ڕوون نیە کە چۆن دەبێت.
 بەوپێیــەی ئــەم ڕێگایــە بەشــێوەیەک داڕێــژراوە 
کــە بەدەر لە ناوچەی کوردســتانی عێراقە، پچڕاندنی 
پەیوەندی وشکانی دەکات لەگەڵ ئەو هێزانەی سەر بە 
پەکەکــەن، ئەو هێزانەی کە کۆنترۆڵی هەردوو دیوی 
ســنووری عێــراق و ســوریا دەکەن، ئــەو ناوچانەش 
تورکیــا  بــۆ  گرنگــن  ئەمنــی  ڕەهەندێکــی  هەڵگــری 

بەتایبەتی لە پەیوەند بە پڕۆژەی گەشەپێدانەوە.
ڕێگای گەشەپێدان کە بەسرە بە بەغدا و موسڵەوە 
دەبەســتێتەوە، پێش ئەوەی ســنووری تورکیا ببڕێت، 

تــەواوی هەرێمی کوردســتانی عێراق بــەدەر دەکات، 
فاکتەری تۆپۆگرافی و ئابووری لە پشت ئەم بڕیارەوە 
بــووە. لەلایەکــی دیکەوە، مەســرور بارزانی، جەختی 
لەسەر پێویستی »لکاندنی« هەولێر و بەدەستهێنانی 
»ڕەزامەندی« بۆ جێبەجێکردنی ڕێبازی گەشــەپێدان 
کــردەوە، ئاخۆ ئەم جەختەی مەســرور تاچەند وەڵام 
وەردەگرێتــەوە، بەمانــەوەی پەکەکــە لــە ناوچەکەدا، 

ئاسۆیەکی ئەرێنی لەبەردەمیاندا نابێت.
دوای  لــە  هەولێــر  ئیــدارەی  بگوتــرێ  پێویســتە 
ڕیفراندۆمی )2017(ەوە بەهۆکاری سیاسی و ئەمنی 
و ئابووری لە دۆخێکی لاوازدا بووە و پاشکۆبونێکی 
یەکجاری بۆ بەغدا نیشانداوە، بەڵام کێشەکانیان هەر 
ڕۆژە لــە بوارێکدا ڕەنــگ ئەداتەوە، هەڵبەتە پێدەچێت 
لەم پرۆژەیەشدا بە مەرجێکی تەواو خۆڕادەستکردن 
وەک  بارزانــی  هێزەکانــی  ئەنقــەرەوە،  بەغــداو  بــە 

پاسەوانێک دەمێننەوە.
هەڕوەهــا جێبەجێکردنی ئەم پڕۆژەی گەشــەپێدانە 
و کردنــەوەی ڕێڕەوەکه، ناوچەکانی نێوان کوردەکانی 
عێــراق و ســوریا لــه یەکتر دادەبڕێــت. تورکیا چەندین 
جار ڕایگەیاندوە کە دەیەوێت بە کردنەوەی دەروازەی 
)ئۆڤاکۆ( ڕێڕەوی پەکەکە لە عێراقەوە بۆ سوریا ببڕێت.



127 پڕۆژەی گەشەپێدان لە عێراق 

بگاتــە  دەیەوێــت  ئەنقــەرە  تریشــەوە  لەلایەکــی 
ناوچــە ســوننە و تورکمانــەکان لە باکــووری عێراق، 
بەعشــیقەی  ســەربازی  بنکــەی  کــە  موســڵ  وەک 
تورکیــای لێیە، هەروەها کەرکوک کــە تورکمانەکانی 
تێــدا نیشــتەجێیە. تورکیــا لەڕێگــەی ئــەم پڕۆژەیەوە 
دەتوانێــت پەیوەنــدی ڕاســتەوخۆ لەگــەڵ تورکمان و 
عەرەبی ســوننە دروســت بکات بۆئــەوەی لە ڕێگەی 
پەیوەندیــە ئابوریەکانــەوە کاریگەری سیاســی زیاتر 

لەسەر ئەم پێکهاتانە بەدەستبهێنێت.
هەرچەنــدە تورکیــا دەڵێــت ئاسایشــی کۆریدۆرەکە 
هەرێمــی  حکومەتــی  ئەمنیەکانــی  قــەوارە  لەلایــەن 
کوردســتان و هەروەهــا حکومەتی ناوەنــدی عێراقەوە 
لــە  دابیــن دەکرێــت، بــەڵام ئــەو ڕۆڵــەی کــە هەرێــم 
کۆریدۆرەکــەدا دەیگێڕێــت ڕوون نییە، بــەو پێیەی ئەم 
ڕێگایە بەشــێوەیەک داڕێژراوە کە پچڕاندنی پەیوەندی 
وشــکانیە لەگــەڵ ئــەو هێزانەی ســەر بــە پەکەکەن، کە 
کۆنترۆڵــی هــەردوو دیوی ســنووری عێراق و ســوریا 
دەکەن. هەرچەندە هەڵگری ڕەهەندێکی ئەمنی گرنگە بۆ 
تورکیا، بەڵام مەترسی هەیە لە سەر حکومەتی هەرێم.
ئاینــدەی پێکهاتــەی هەرێــم لــەم پڕۆژانــەدا چۆن 
دەبێــت هێشــتا لــە مامەڵــەدا ماوەتــەوە، هەتــا گــەر 

حکومەتێکــی  بکرێــن،  قەبــوڵ  پاســەوانێکش  وەک 
تــەواو کارتۆنــی بەڕێــوە دەبەن، ئەمەیــە حاڵەتی ئەو 
حکومەتەی کە بارزانیەکان سی ودوو ساڵە بەڕێوەی 
دەبەن و هەر ڕۆژە پردی بەرژەوەندی و سیاســەتی 
وڵاتێکــن، ئــەو حکومەتــەی کــە جەمــاوەری نــاڕازی 

کوردستان کەی هەلیان قۆستەوە پاکتاوی دەکەن.



)8(
بارزانی
لە واشنتۆن

ســەردانەکەی مەســرور بارزانــی، بــۆ ئەمەریــکا 
بــە پشتبەســتن بــە بانگهێشــتنامەیەکی فەرمیە، کە لە 
ئیــدارەی جــۆ بایــدن وەریگرتبــوو، پەیامێکــی ڕوون 
و ئاشــکرای ئەمەریکایە ســەبارەت بە نوێکردنەوەی 
بەرژەوەندیەکانی واشــنتۆن لە ناوچەکەدا، بەتایبەتی 
لــە پەیوەندیەکانــی واشــنتۆن لەگەڵ بەغــدا، ئاماژەی 
پاراســتنی بەرژەوەندیەکانی ئەمەریکایە بۆ ناوچەکە، 
دەربــارەی  بایدنــە  ئیــدارەی  مامەڵــەی  هەروەهــا 
فشــارەکانی ئێران و هاوپەیمانەکانی لەســەر هەرێم، 
بەڵام بایدن بۆ خۆی چاوپێکەوتنی لەگەڵ مەسروردا 

نەکرد.
بکاتــە  ناوچەکــە  هەوڵئــەدات  بایــدن  ئیــدارەی 
ناوەندێکــی ســەرەکی کێشــکردن بۆ نفــوزی زیاتری 
ئەمریــکا لــە عێراقدا، بە تایبەتی کــە حکومەتی عێراق 
لەئێســتادا  بەئێــران،  ســەر  میلیشــیاکانی  هێــزە  و 
کاردەکــەن بۆ کۆتایهێنــان بەڕۆڵی هێزەکانی ئەمریکا 
لە عێراقدا. ســەردانەکە لەژێرڕۆشنایی ئەو مشتومڕە 
بەردەوامەشدایە، لەسەر کاریگەری لایەنە شیعەکانی 
نزیک بە ئێران، کە شوێنەکانی هێزەکانی ئەمەریکایان 

لە سوریا و عێراق کردۆتە ئامانجی هێرشەکانیان.
ئەمەریــکا ســزای بەســەر زۆرێــک لــە بانکەکانی 

عێراقدا سەپاندوە، لەهەمانکاتدا بەسەر کۆمپانیایەکی 
عێراقیــەوە  بازرگانێکــی  لەلایــەن  فڕۆکەوانــی 
بەڕێوەدەبرێــت کــە تۆمەتبــارە بــە نزیکبونــەوە لــە 
بــە  پێشکەشــکردنی خزمەتگــوزاری  و  میلیشــیاکان 

سوپای پاسدارانی ئێران.
بەردەوامی حکومەتی ســودانی، کە “پەیوەندیەکی 
نزیکی بە پارت و لایەنە شیعەکانی نزیک لە ئێرانەوە 
لــە پرۆســەی دوورخســتنەوەی هێزەکانــی  هەیــە”، 
ئەمەریکایــە لە عێراق، بــە لەبەرچاوگرتنی ئەوەی کە 
ڕۆیشــتنی ئــەم هێزانــە نوێنەرایەتــی کەمبوونــەوەی 
کاریگەری ئەمەریکا دەکەن لە عێراقدا بو پاکردنەوەی 

زیاتری مەیدانەکە بۆ ئێران.
دژایەتــی  بەئاشــکرا  شــیعەکان  میلیشــیا  هێــزە 
عێــراق  لــە  ئەمەریــکا  هێزەکانــی  دوورخســتنەوەی 
دەکــەن، تــا هاوســەنگی زیاتــر بــە قازانجــی ئێران و 
هاوپەیمانەکانــی بێــت. هــەر بۆیــە ئەمەریــکا هەوڵــی 
زیاتــر ئــەدات تا لە هەرێمی کوردســتان، گۆڕەپانێکی 
گونجاو بۆ پاراســتنی نفوزی خۆی لە عێراقدا جێگیر 

بکات.
لــە چەندســاڵی ڕابــردوودا بــەدەورو دەخالەتــی 
کۆماری ئیسلامی ئێران ناوچەکە زیاتر لەژێر فشاری 

توندی هێزە شیعە دەسەڵاتدارەکانی عێراقدا ڕاگیراوە، 
بە ئامانجگرتنێک کە ســوپای پاســدارانی ئێران زیاتر 
لــە جارێــک بەئاراســتەکردنی مووشــەکی بالیســتی 
تێــوەگلاون، لەلایەکــی تــرەوە لەڕێگــەی بڕیارەکانــی 
دادگای باڵای فیدراڵیەوە ڕاستەوخۆ حکومەتی عێراق 
بڕیارەکانــی بە ئاراســتەی کەمکردنەوەی دەســەڵاتی 

حکومەتی هەرێم هەنگاوی ناوە.
ئەم فشارانە ناسەقامگیری زیاتری خستۆتە بەردەم 
ئاینــدەی قەوارەی هەرێم، کــە لەمبارەیەوە ئەمەریکا 
هەڵوێستێکی جدی نیەو ناڕۆشنە چۆن مامەڵەی ئەو 
دۆخــە دەکات، لەهەمانکاتــدا کاردانەوەیەکــی جــدی 
لەوبارەیەوە نیشان نادات، بۆیە بانگهێشتی واشنتۆن 
بۆ بارزانی ئاماژەی ئەوەیە ڕێگەیەک بۆ مامەڵەکردن 
لەگــەڵ ئەو دۆخەدا بــۆ پاراســتنی بەرژەوەندیەکانی 
خــۆی لــە ناوچەکەدا پەیــدا بکات، چونکــە هەرجۆرە 
لــە  ئەمەریــکا  دەخالەتەکانــی  فەرامۆشــکردنێکی 
ناوچەکەدا، ئاســتی ململانێــی نێوان ئێران و ئەمریکا، 
بە پاشەکشەی زیاتری دەوری ئەمەریکا دەشکێتەوە.
هەرچەندە ئامانجی سەردانەکەی مەسرور بارزانی 
پەنابردنە بۆ ئەمریکا لە بەرامبەر ئەوەی ڕووبەڕووی 
بــەڵام لەگــەڵ ئەوانەشــدا  ئاســتەنگی زۆر بۆتــەوە، 

کۆبوونەوەکانــی بارزانــی لەگــەڵ بەرپرســانی باڵای 
ئیدارەی بایدن لەباری عەمەلیەوە نەیتوانی ئاسۆیەکی 
هەرێــم،  پێکهاتــەی  ئاینــدەی  بخاتەبــەردەم  ڕۆشــن 
هەروەهــا هەوڵدانێــک نابینرێــت بــۆ کەمکردنــەوەی 
فشــارەکانی بەغدا لەســەر هەرێم، کە ئێران و لایەنە 
شێعەکانی دەسەڵاتدار لە حکومەتی عێراقدا لە هەوڵی 
جێگیرکردنــی ناوەندبونــەوەی حکومەتــی عێــراق و 
بچوکردنــەوەی قەوارەی هەرێمدان، لەمبارەیەشــەوە 
ئەمەریــکا هیــچ هەڵوێســتێکی پەرچەکرداری نیشــان 

نەداوە.
بلینکن لە کۆمێنتێکی سەر ئەکاونتی خۆی ئاماژەی 
ناوچەیەکــی  لــه  پشــتیوانی  “ئەمریــکا  کــە  بــەوەداوە 
ســەقامگیر دەکات وەک بــەردی بناغــەی پەیوەندیــان 
لەگــەڵ حکومەتــی عێراقــدا”. واتە دەبێــت هەرێم خۆی 
لەگــەڵ ناوەنــدا بگونجێنێــت، لەلایەکی تریشــەوە نابێت 
بەرەنــگاری بڕیارەکانی دادگای فیدراڵی بێت. بۆیە لەو 
وتووێژانەی لەنێــوان بلینکن و بارزانیدا ئەنجامدراون، 
ســەبارەت بە پاراســتنی ئاسایشی هەرێمی کوردستان 
موچــەی  و  کێشــەداراییەکان  چارەســەرکردنی  و 
فەرمانبەرانــی هەرێــم لەگــەڵ حکومەتــی ناوەنــدی و 
ڕێزگرتن له قەوارە دەســتووریەکەی هەرێم، پاراستنی 

مافــی پێکهاتەکانــی تیاکــراوه، جگە لەوەی هــەردوولا، 
مەســرور و  بلینکــن دەڵێــن دەبێــت ڕێــز لە قــەوارەی 
دەســتوری هەرێم و سیســتمی فیدراڵی بگیرێت، بەڵام 
باس لەئەنجامدانی هیچ هەنگاوێکی عەمەلی لەوبارەیەوە 
نەکراوە، هەروەها هیچ پشتیوانیەکی جدی ئەمەریکا بۆ 
هەرێم نیشــان نــەدراوە، هیچ بەڵێنێکیــش لەوبارەیەوە 
نەخراوەتــە ڕوو، بەڵکــو هەوڵــی ئەمەریــکا تەنهــا بــۆ 
پێداچونەوەیــە لە چۆنیەتی پاراســتنی بەرژەوەندیەکان 

و مانەوەی هێزەکانی لە عێراق و ناوچەکەدا.
واتــە بــە لەبەرچاوگرتنــی ئــەوەی کە لــە لوتکەی 
کــە  ناوچەکــە،  ســەر  بــۆ  فشــارەکان  چڕبونــەوەی 
دۆخێکــی تــازە بەخۆیــەوە دەبینــێ و بــە قۆناغێکــی 
گرنگــدا تێدەپەڕێــت، بەتایبەتــی بەدوای هێرشــەکانی 
ئەمەریــکا  غــەززە،  دانیشــتوانی  بۆســەر  ئیســرائیل 
پێویستی بەوەیە ئاراستەیەکی گونجاو بگرێتەبەر کە 
چۆن دەتوانێت بەڕێوەبردنی ململانێ و کێشەکانی لە 
ناوچەکەدا بەســەرکاتەوە، ئەوەی پێشــبینی دەکرێت، 
حزبەکانــی بزوتنەوەی کوردایەتــی لەم ئاڵوگۆڕانەدا، 
پێگــەو جێــگاو شــوێنێکی وەهایان نەمــاوە کەڕۆڵیان 
هەبێت لەنێو هاوکێشــە سیاسیەکاندا، بانگهێشتکردنی 
بارزانــی تاقیکردنەوەیــە بۆئــەوەی تا چەنــد ئەتوانێ 

ملکەچــی ئــەو ئاڵوگۆڕانەبێــت و بچێتــە ژێــر بــاری 
قەبوڵکردنــی ناوەندبونەوەی عێراقــەوە، لەهەمانکاتدا 
سەرکێشــیەک نــەکات، کێشــە بــۆ بونــی ئەمەریکا لە 

عێراق و ناوچەکەدا دروست بکات.
سەردانەکەی بارزانی بۆ ئەمریکا، بۆ بارزانی ئەو 
مانایەی لێدەبێتەوە تا چەند ئەتوانێ متمانەو پشتیوانی 
ئەمریکا بەلای بەرژەوەندیەکانی دەســەڵاتی بارزانی 
لە هەرێمدا ڕاکێشیت، کە لەمبارەیەوە بەدوای ئەوەی 
بڕیارەکانی دادگای باڵای فیدارڵی لەباری عەمەلیەوە 
خەریکــە دەچێتــە بــواری جێبەجێکردنــەوە، ئەتوانین 
بڵێین سەردانەکەی بارزانی بۆ ئەمریکا وەک کارێکی 

ڕۆتینی و بێبەرهەم بۆ هەرێم ئەژمار دەکرێت.
ئــەو بەڵێنانــەی کــە ئیــدارەی ئێســتای ئەمەریــکا 
بــۆ  گــەورە  نائومێدیەکــی  سیاســەتەکانی  ئەیــدات، 
زۆربــەی هاوپەیمانەکانــی واشــنتۆن لــە ناوچەکــەدا 
دروســت دەکات، چونکــە ڕۆڵــی خــودی ئەمەریکاش 
لــە ناوچەکــەدا کەوتۆتــە بــەر پاشەکشــەیەکی زیاتر 
ووڵاتانــی  لــە  ڕەقیبەکانــی  ململانێــی  بەرامبــەر  لــە 
سەرمایەداری زلهێزی دنیادا، بۆیە ناتوانێ پاراستنی 
دنیــاو  بەســەر  ئەمەریــکا  باڵادەســتی  هاوســەنگی 

ناوچەکەدا دەست پێوە بگرێت.

لەهەمانکاتدا لەسەر ئاستی دارایی ئەمەریکا ئامادە 
نابێــت، یان پێویســتی بــەوە نیە کە لــەم ئاڵوگۆڕانەدا 
مووچــەی  خەرجــی  کەقورســایی  بێــت  بــەردەوام 

پێشمەرگە هەڵگرێت.
ئەتوانیــن بڵێیــن قــەوارەی هەرێــم و دەســەڵاتی 
حزبەکانی کوردایەتی لەبەردەم ئایندەی ئەو پێشهات 
و ئاڵوگۆڕانــەی بەڕێوەیــە، لەســەروبەندی فشــاری 
سیاســیدان،  دەســەڵاتی  پێگــەی  ســنوردارکردنی 
ناچــار دەکرێــن بکەونە ژێــر ئاراســتەی قەبوڵکردنی 
دەســتگرتن  و  عیــراق  حکومەتــی  ناوەندبونــەوەی 
بەقەوارەیەکــی تــەواو لاوازو شــکڵیەوە، ئەمەش ئەو 

ئاکامە دەخاتەڕوو کە:
یەکــەم: پەنابردن بۆ ئەمەریکا و هەر ووڵاتیکی تر 
بەفریایان ناکەوێت و ناتوانن ســەربەخۆیی قەوارەی 
هەرێم ڕاگرن و لەبەردەم پرۆســەیەکی نزمبونەوەی 
ئاستی دەسەڵاتەکاندا دەبن، ناچار دەکرێن لە سایەی 

حکومەتی عێراقدا پەناگایەک پەیدا بکەن.
دووەم: نــە دووبەرەكــی و نــە یەکگرتنــی بارزانــی 
و تاڵەبانــی و هــەر لایەنێکی بزوتنــەوەی کوردایەتی، 
فرســەتی ئەوەیــان نــادات، بتوانــن ئاڵوگۆڕێــک بــە 

قــەوارەی حکومەتــی هەرێــم  پێگــەی  بەرژەوەنــدی 
ببەخشن.

بەجۆرێــک  هەڵبژاردنەکانــدا  لەبــەردەم  ســێیەم: 
ســنوردار دەبــن، کــە هەر جــۆرە ڕێکەوتنێک لە پێش 
هەڵبــژاردن و دوای هەڵبــژاردن ناتوانــێ ئاکامێکــی 
ئەرێنی بۆ بەڕێوەبردن و دەسەڵاتیان بەدەست بهێنن.

2024/3/11



)9(
تورکیا چی لە سوریا و 
عێراق دەوێت؟

لەشکرکێشــی ئەمریــکا بــۆ ســەر عێــراق لــە ســاڵی 
)2023(دا، لە بەرژەوەندیە ئەمنیەکانی تورکیادا نەبوون. 
ململانــێ ناوخۆییەکانــی عێــراق کە دوای لەشکرکێشــی 
و ســەرهەڵدانی ئەلقاعیــدە و داعش و شــەڕی ناوخۆی 
سوریا، هەموو پێکەوە بوونە هۆی دۆخی ناسەقامگیریی 
ناوچەکە، کە زیاتر لە دوو دەیەی خایاندوە، لەم نێوەدا 
پەکەکە کە لەلایەن ناتۆوە وەک قەوارەیەکی تیرۆرستی 
دەستنیشــانکراوە، دەیانســاڵە شــەڕی ئەنقــەرە دەکات، 
ســوودی لەو دۆخە گێژاوەی عێراق وەرگرت بۆئەوەی 
بوونی خۆی بەدرێژایی سنوورەکان لە نێوان تورکیا و 

کوردستانی عێراقدا جێگیر بکات.
تورکیــا،  باشــووری  تــری  ســنوورەکانی  لەســەر 
لــە هەڵمەتــی شــەڕی بەرفراوانــی دژ بــە داعــش، بووە 
هــۆی ئــەوەی کــە هاوبەشــی نێــوان ئەمریــکا و یەپەگە 
دروســت ببێــت کە بە باڵــی چەکداری پەکەکە لەســوریا 
ئەژماردەکرێت، کە دواتر هێزەکانی سوریای دیموکرات 
کۆنترۆڵکردنی ناوچە ســنووریەکانیان بەدەستهێنا. ئەم 
هاوبەشــیە بووەتــە گەورەتریــن بەربەســت لەبــەردەم 
دووبارە دانانی پەیوەندیەکانی نێوان ئەمریکا و تورکیا.
هەرچەنــدە تورکیا، پێشــبینی ئەوە دەکات کە بوونی 
ســەربازی ئەمریــکا لــه عێراق و ســوریا بەشــێوەیەکی 

بەرچاو لە کەمبونەوەدایە، بۆیە بەدواداچون بۆ ئامانجی 
فراوانتــر دەکات، کــه بریتیــن لــه کۆنتڕۆڵکردنــی ئــەو 
نائارامیــەی له ســنوورەکاندا هەن، بۆیــە هەوڵئەدات بۆ  
بێبەشــکردنی پەکەکــه لەهــەر پانتاییەک بۆ هەڵســورانی 

چەکداری.
یەکەکانــی  هەوڵئــەدات  تورکیــا  تــرەوە  لەلایەکــی 
پاراســتنی گــەل )یەپەگە( لە ســوریا پاککاتــەوە، چونکە 
وەک  پەکەکــەوە  بــە  یەپەگــە  پەیوەندیەکانــی  تورکیــا 
هەڕەشــەیەکی ئەمنــی بــۆ داهاتوی خۆی ســەیردەکات. 
یەپەگــە،  لەگــەڵ  دواتریــش دوای کۆتایــی شــەڕەکەی 
ڕەنگە دانوسان لەگەڵ دیمەشق و واشنتۆن بکات، بەڵام 
ئەمریــکا و یەپەگــە و هێزەکانــی ســوریای دیموکــرات 
ســوریا  ڕۆژهەڵاتــی  باکــوری  لــە  بەشــێک  لەئێســتادا 
کۆنتــرۆڵ دەکــەن، بــەڵام تورکیا دەیەوێت لــەو ناوچانە 
خــۆی لــە گــەڵ واشــنتۆدا هەماهەنگی بکات. لــە کۆتایدا 
ئەنقەرە پێیوایە لەدرێژخایاندا حکومەتی سوریا خزمەت 
بە بەرژەوەندیەکانی دەکات. بۆیە پێیوایە ڕژێمی ئەسەد 

دەبێتە لایەنێکی بەشدار لە چارەسەری کێشەکانیدا. 
ئەنقــەرە کــە شــایەتحاڵی دوو دەیــە ناســەقامگیریە، 
لــە  وڵاتەکــەی،  باشــووری  ســنووری  بەدرێژایــی 
پێشبینیکردنی بۆ کشانەوەی ئەمریکا، پلانی هەیە هەنگاو 

بنێت بۆ کۆتاییهێنان بەم نادڵنیاییە، بە ئەگەری ئەنجامدانی 
ڕێککەوتنــی فراوان لەگــەڵ ڕژێمی ئەســەددا. داواکاری 
ســەرەکی تورکیــا لــە ڕژێمــی ئەســەد، ســەرکوتکردنی 
یەپەگەیــە و گەڕاندنــەوەی ئــەو ناوچانــەی کــە لەلایەن 
هێزەکانی ســوریای دیموکراتەوە کۆنترۆڵکراون بۆ ژێر 
دەســەڵاتی ئەســەد. لەکۆتاییدا ئەنقەرە دەیەوێت ئەسەد 
لانیکەم بەشێک لە پەنابەرە سووریەکان بگەڕێنێتەوە کە 
زیاتر لە دە ساڵە لە تورکیە نیشتەجێن. لەبەرامبەریشدا 

ئەسەد دەیەوێت هێزەکانی تورکیا سوریا بەجێبهێڵن.!
نزیکەی شــەش ملیۆن ســووری لــە ناوچەکانی ژێر 
کۆنترۆڵی تورکیا لە باکووری سوریا دەژین، نایانەوێت 
دەسەڵاتی ڕژێمی ئەسەد بەم زووانە بگەڕێتەوە، ئەگەر 
هــەر ڕووبدات. بەهەمان شــێوە زۆرێک لە پەنابەران لە 

تورکیا نایانەوێت بگەڕێنەوە وڵاتەکەیان. 
یەکێــک لــە نیگەرانیە ســەرەکیەکانی ئەنقەرە ئەوەیە 
کە کشــانەوەی خێرا لە باکوری ســوریا دەتوانێت ببێتە 
هــۆی داڕمانــی ئەمنی هاوشــێوەی کشــانەوەی ئەمریکا 
لە ئەفغانســتان. ئەم ســیناریۆیە، دروستکردنی لێشاوی 

زیاتری پەنابەرانە بۆ ناو تورکیا.
بــۆ دوورکەوتنــەوە لەم ســیناریۆیە، ڕەنگــە ئەنقەرە 
داوا لە ئەســەد بکات کە »ناوچەی خۆڵەمێشــی«  کاتی 

هێــزە  هەروەهــا  دابمەزرێنێــت،  ســوریا  باکــووری  لــە 
میلیشــیایانەی  هێــزە  ئــەو  و  تورکیــا  ســەربازیەکانی 
هەندێــک  بــە  دەســتیان  دەکــەن،  تورکیــا  هاوپەیمانــی 
دیمەشــق  لەکاتێکــدا  بــگات،  ناوخۆیــدا  دەســەڵاتی  لــە 
خزمەتگوزاریــە گشــتیە ســەرەکیەکانی وەک پەروەردە، 
خزمەتگوزاریەکانی گەیاندنی پۆست و هتد بەڕێوەدەبات. 
دواتر بەدوای کۆتاییهێنان بە شەڕی ناوخۆ، گەڕاندنەوەی 
کۆنترۆڵــی تــەواوی ڕژێــم لــە باکــووری ســوریا دابیــن 
»دەســتەی  سروشــتی  بەشــێوەیەکی  بــەڵام  کەنــەوە. 
ڕزگاری شام« کە لایەنێکی ئیسلامی سوننەن، بە هەموو 
شێوەیەک هەوڵئەدات هەر ڕێکەوتنێک کە ئەنقەرە لەگەڵ 
ئەسەد ئەنجامی بدات، تێکی بدەن. هەڵبەتە دژایەتیەکانی 
دەســتەی ڕزگاری شام بووەتە ناچاری هاوکاری نێوان 
ســوریا و تورکیــا، ئەمــەش دەتوانێــت تورکیــاو ســوریا 

زیاتر لێک نزیک بکاتەوە.
بــە لەبەرچاوگرتنــی پەیوەندیەکانــی ئــەم دەســتەیە 
لەگەڵ قاعیدە و زیادەڕەوی ئەم دەستەیە، ڕەنگە هێزی 
دەرەکی دەســتێوەردان بکــەن بۆ یارمەتیدانی تورکیا لە 
دامرکاندنــەوەی هەوڵەکانــی ئەو دەســتەیە، کە ئەمریکا 
و تەنانــەت ڕۆژئــاوا تا ئێســتاش نیگەرانن لە مەترســی 

کۆچکردنی بەکۆمەڵ لە سوریاوە.

ئەســەد  لەگــەڵ  تورکیــا  لەکاتێکــدا  تەنانــەت 
بــەردەوام  هەروەهــا  دەدات،  ئەنجــام  دانوســتانەکانی 
دەبێــت لــە پەیوەندیەکانــی لەگەڵ ئەمریکا ســەبارەت بە 
داهاتــووی باکووری ڕۆژهەڵاتی ســوریا، ئەگەری هەیە 
واشــنتن ئامادەبوونــی ســەربازیی خــۆی لــەوێ کــەم 
بکاتــەوە یان بە تەواوی بکشــێتەوە. ئەنقــەرە قۆناغێکی 
ڕاگوزەر پێشــبینی دەکات کە تیایدا باکوری ڕۆژهەڵاتی 
سوریا بە شێوەیەکی نافەرمی دابەش بکرێت و لەلایەن 

خۆی و سوریاوە بەڕێوەی بەرن.
لەئێستادا لەگەڵ کەمی سەربازی ئەمریکا لە باکووری 
ڕۆژهەڵاتی ســوریا، بە هاوبەشــیکردن لەگەڵ هێزەکانی 
لــە  بــۆ ڕێگریکــردن  ســوریای دیموکــرات کاردەکــەن 
گەڕانەوەی داعش. لە چوارچێوەی ئەم هەوڵەدا، یەپەگە 
و لایەنەکانــی دیکــەی هێزەکانــی ســوریای دیموکــرات 
پارێزگاری لە زیندان و کەمپی دەستبەسەرکردن دەکەن 
کــە نزیکــەی )70( هەزار چەکداری داعــش و ئەندامانی 

خێزانەکانیان تێدا نیشتەجێیە.
بــۆ هەندێــک ناوچەی باکوری ڕۆژهەڵاتی ســوریا - 
بەتایبەت دۆڵی ڕووباری فوراتی ناوەڕاســت - ئەنقەرە 
هــاوکار دەبێت لەگەڵ ئەمریــکا و ڕێگری لە گەڕانەوەی 
داعش بە هاوکاری هۆزە عەرەبیەکانی دۆستی تورکیا. 

ســەبارەت بە بەشــەکانی دیکە باکــوری ڕۆژهەڵاتی 
دەکات  دیمەشــق  لەگــەڵ  گفتوگــۆ  ئەنقــەرە  ســوریا، 
و  ڕژێمەکــە  گەڕانــەوەی  ڕێکخســتنی  بــە  ســەبارەت 
کۆتاییهێنان بە کۆنترۆڵی یەپەگە، ئەمەش لە چوارچێوەی 

یەکلایکردنەوە و کۆتایهێنانە بە شەڕ.
یەکێک لە ئاستەنگیەکانی بەردەم هەوڵەکانی تورکیا، 
گــەورەی  پشــتیوانێکی  ئێســتاش وەک  تــا  کــە  ئێرانــە 
دەرەکــی ئەســەد دەمێنێتــەوە، بەڵام ئێــران بێهیوا بووە 
لــە فراوانکردنــی نفوزی خۆی لە باکــووری ڕۆژهەڵاتی 
ســوریا. بەتایبەتــی بەدوای هەڵگیرســانی شــەڕ لەلایەن 
ئیســرائیلەوە دۆخەکــە لەنــاو ســوریا بۆ ئێران ســەختر 
بووە، لەڕاســتیدا ڕەنگە ئامادەبوونی ســەربازی تورکیا 
بەشــێوەیەکی بەرچــاو »پــردی وشــکانی« ئێــران پەک 

بخات کە سوریا بە عێراق و لوبنانەوە دەبەستێتەوە.
دەردەکەوێــت،  وەهــا  دۆخەکــە  ئاڵۆزیەکانــی  وەک 
بژاردەیەکی سیاســەتی ئاســان بۆ ئەمریکا لە ســوریادا 
نییــە تــا بتوانێت کۆنترۆڵی تەواوی خۆی بســەپێنێتەوە، 
چونکــە لەبەرامبــەر نەخشــەی واشــنتۆندا هیــچ یەک لە 
ئێران و ڕوســیا و چین ... ئامادە نین پێشــوازی لە هەر 
ڕێکەوتنێــک بکــەن بەنــاوی ئــەوەی کــە ڕژێمی ئەســەد 

بگۆڕدرێت. 

لەلایەکــی تــرەوە هــەر لــە چوارچێــوەی هەوڵەکانی 
ڕێــڕەوی  لەســەر  عێــراق،  و  ســوریا  لــە  ئەنقــەرە 
کــە  گەشــەپێدان”  “ڕێــگای  پــڕۆژەی  بردنەپێشــەوەی 
تۆڕێکــی بازرگانیــە بــە عێــراق و تورکیــادا تێدەپەڕێت، 
بازاڕەکانــی ئاســیا و ئەوروپا لەڕێگــەی زەریای هیندی 
دەبەســتێتەوە،  بەیەکــەوە  ناوەڕاســتەوە  دەریــای  و 
ســوریا  بەجیالــەوەی  تایبــەت  پەیوەندیەکــی  ئەمــەش 
کــە بەشــێوەیەکی ئاســانتر پەیوەندی تورکیــا بە عێراق 
دەبەستێتەوە، جگە لەو پەیوەندیەش کەسی ساڵ زیاترە 

تورکیا بە بارزانیەوە گرێیداوە. 
بڕیاریــدا  ئەنقــەرە  دواییانــەدا  لــەم  لەهەمانکاتــدا 
پەیوەندیەکانی لەگەڵ بەغدا باشتر بکات، بەغداش گڵۆپی 
سەوز بۆ پرۆژەی »ڕێگای گەشەپێدان« هەڵکردوەو لە 
هەمانکاتــدا پەکەکــە وەک »رێکخراوێکــی قەدەغەکراو« 

پۆلێن دەکات.
ئەنقەرە پێیوایە گرێبەســتی بیناســازی قازانجبەخش 
بۆ بەندەر و ڕێگاوبان و ژێرخانی هێڵی ئاسنی پڕۆژەی 
»ڕێــگای گەشــەپێدان« لــە هــەردوو شــاری بەغــدا و 
حکومەتــی هەرێــم بــۆ نــاو بازنــەی خۆی ڕادەکێشــێت، 
هاوکات داوای پاڵپشتی ئەمەریکا دەکات بۆ بەهێزکردنی 
نفــوزی تورکیــا وەک هێزێــک بــۆ ڕاگرتنی هاوســەنگی 

لەبەرامبــەر ئێرانــدا. ئەگەر هەموو ئــەم ئامانجانە بەدی 
بهێنرێــت، ئەنقــەرە داوا لــە بەغــدا دەکات ئامادەبونــی 
ســەربازی تورکیــا لــە باکــوری عێــراق قبوڵ بــکات.. لە 
هەمانکاتــدا داوا لــە تاڵەبانــی دەکات کــە پەناگــەی ئارام 

لەسەر خاکەکەی بۆ پەکەکە ڕەتکاتەوە.
بــه ڕژەوەندیەکانــی ئەمریــکا و تورکیــا لــه عێــراق 
بەئاســودەتر و بەئاسانیتر یەکدەگرنەوە له چاو سوریا، 
ســەرەکی  بەشــێکی  گەشــەپێدان”  “ڕێــگای  پــڕۆژەی 
ئــەم هەوڵەیــە. بێگومــان هەمــوو ئەم هەوڵانــەی تورکیا 
کاریگــەری لەســەر ئــەو دۆخــە دەبێــت کــە عێــراق و 
ســوریای کردۆتە گۆڕەپانی سەرەکی کێبڕکێ بەرامبەر 
بــە ئێــران. ئەگــەر واشــنتۆن و ئەنقەرە بگەنــە ڕێکەوتن 
بــە  ســوریا  ڕۆژهەڵاتــی  باکــووری  ئاینــدەی  لەســەر 
دڵنیاییــەوە تاران هەنگاو دەنێت بــۆ تێکدانی هەوڵەکانی 
تورکیا لە ناوچەکەدا، تاران جگە لە فشارخســتنە ســەر 
ڕژێمــی ئەســەد بــۆ ڕەتکردنــەوەی هــەر ڕێککەوتنێکــی 
بەرفــراوان لەگــەڵ ئەنقــەرە، لەهەمانکاتدا بــە پەیوەندیە 
درێژخایەنەکانــی لەگەڵ تاڵەبانــی کەڵک وەردەگرێت بۆ 
ڕێگریکردن لە پلانەکانی تورکیا دژی پەکەکە لە عێراقدا.
هەروەهــا ئێران لە ڕێگــەی هاوپەیمانەکانی لە بەغدا 
کەڵــک وەردەگرێــت بــۆ تێکدانــی سیاســەتی پــڕۆژەی 

»ڕێگای گەشــەپێدان«، یان بە خاوکردنەوەی پرۆسەی 
بیناســازی یــان دواخســتنی جێبەجێکردنــی پڕۆژەکــە. 
دەستپێشــخەری ئــەم دواییانــەی )دەوڵــەت باخچەلــی(، 
ســەبارەت بــە ئازادکردنــی عەبدوڵڵا ئۆجــالان، کە تێیدا 
ئامادەیــی خــۆی بــۆ ئازادکردنی ئۆجــالان ڕاگەیاند بەو 
مەرجــەی »عەبدوڵــا ئۆجەلان، لە زینــدان دەربهێنرێت 
و لــە پەرلەمانــی تورکیــا چەکدانــان و هەڵوەشــانەوەی 

پەکەکە ڕابگەیەنێت.«
»ئۆجــەلان وتوویەتــی، مــن ئامادەم بەرپرســیارێتی 
مێژوویــی خــۆم جێبەجــێ بکــەم، داوا لــە ڕێکخراوەکــە 

دەکەم چەکەکانی دابنێت«.
ئێســتا پرســی گەرمی تورکیا چەکدانانــی پەکەکەیە، 
تورکیــا دەیەوێــت ئــەو کارە لەســەر دەســتی ئۆجــەلان 
بکرێــت، )دەوڵــەت باخچەلــی( یەکەم کەس بــوو ڕێگەی 
ئــەو  دانانــی پەکەکــەی ڕاگەیانــد و وتــی »بــا  چــەک 
گۆشــەگیریەی ســەر ئۆجــەلان هەڵگیــرێ و ببرێتــە ناو 
پەرلەمــان و لەبەردەم هەموو نوێنەرانی پەرلەماندا بڵی 

من کۆتایم بەو ڕێکخراوە هێناو چەکەکانتان دابنێن«.
ئەمــە چەنــدە واقیعــی دەبێتــەوە بــەڵام پێشــنیازی 
باخچەلی بەشــێکە لەو سیاســەت و هەنگاوانەی تورکیا 
هەوڵ ئەدات کە ڕۆڵێکی زیاتر بگێڕێت لە دۆخی سیاسی 

ناوچەکە و ئەو ئاڵوگۆڕانەی پێشبینی دەکرێت، تا پێگەی 
خۆی قایم بکات، بەتایبەتی کە داگیرکاری ئیســرائیل بۆ 
ســەر غــەززە و باشــوری لوبنان و هەوڵدانی ئیســرائڵ 
بــۆ فراوانکردنــی شــەڕ لــە ناوچەکەدا، دۆخێکــی تازەی 
فەراهــەم هێنــاوەو هاوکێشــەکان گۆڕانیــان بەســەردا 
هاوتــووە، تورکیــاش وەک لایەنێک بۆ بردنەپێشــەوەی 
دەســتتێوەردانەکانی لــە ناوچەکــەدا و لەڕاســتای ئــەم 
دۆخــە دژوارەدا، لــە هەوڵــی دەســتکەوتی بەرژەوەندی 
زیاترە، تا دوای وەستانی شەڕ لە ناوچەکەدا هاوسەنگی 
خــۆی باڵاتــر کات و پێگــەی خــۆی بــە هێزتــر کات، کە 
لــەم بارەیەوە قســەکردن لەســەر هەندێ مافــی خەڵکی 
کوردســتانی تورکیــا و ڕێکەوتــن لەگــەڵ ئۆجــەلان و 
پەکەکە بکاتە زەمینەیەک بۆ ئەو ستراتیژەی کە دەیەوێت 
باڵادەســتی بەســەر عێراق و سوریدا بسەپێنێت، ئەوەی 

بۆ تورکیا بێبایەخە مافی خەڵکی کورستانە.

* بۆ هەندێ زانیاری بۆ ئەم وتارە سود لە وتارێکی 
»سونر چاغاپتاي« وەرگیراوە بە ناونیشانی »تركيا 

تريد إعادة ربط العراق وسوريا«.

ئامانجی پڕۆژەی گەشــەپێدان کــە گۆڕینی عێراقە 
بــۆ ڕێڕەوێکی ناوەند بۆ بازرگانی جیهانی، بەتایبەتی 
لەنێــوان ڕۆژهەڵاتــی ئاســیا و کەنــداو و ئەوروپــا. 
فەلســەفەی پڕۆژەکــە لەســەر بنەمــای ســەیرکردنی 
بەرهەمهێنانــی  ناوەنــدی  وەک  ئاســیا  ڕۆژهەڵاتــی 
جیهانی و ئەوروپا وەک بازاڕی بەکاربەری سەرەکی 
دامــەزراوە. واتــە دامەزرێنەرانــی پڕۆژەکە پێشــبینی 
دەکەن کە گواستنەوەی کاڵاکان لە ئاسیاوە بۆ ئەوروپا 

بزوێنەری سەرەکی وەبەرهێنانی تێدا دەببێت.
ڕێــگای گەشــەپێدان یەکێکــە لــە هــەرە گرنگترین 
پــڕۆژەکان بــۆ داهاتوی عێراق، کــە حکومەتی عێراق  
حسابی بۆ دەکات بۆ گۆڕینی فراوانبونەوەی واقیعی 
ئابووریەکــەی، ئەمــەش بەهــۆی ڕۆڵ و کاریگــەری 
ئــەم پڕۆژەیەوەیــە لە ئابــووری ناوخۆدا، کــە دەبێتە 
پەیوەندی نێوان کیشــوەرەکانی ئاســیا و ئەوروپا. لە 
ڕێگــەی بەندەرەکانــی عێراقــەوە پڕۆژەکە بەشــداری 
بــۆ  هاوبــەش  پەیوەنــدی  بەهێزکردنــی  لــە  دەکات 
پەیوەنــدی نێــوان ئــەو وڵاتانــەی بەدرێژایــی ڕێگاکە 
هەڵکەوتــون، کــە بەشــدار دەبێــت لــە بەدەســتهێنانی 
گەشــەپێدانی هەمەچەشــن، ســەربەخۆ، هاوسەنگ و 

بەردەوام لە عێراقدا.

عێــراق توانــی دانوســتانی دوو قۆڵــی لەگەڵ چین 
بکات بۆ بەســتنەوەی بەندەری گوادەری پاکستان بە 
بەندەری فاو لە عێراق، هەروەها سوود لە هەڵکەوتەی 
جوگرافیــای بەنــدەری فــاو وەربگرێت، لە ڕاکێشــانی 

بازرگانی جیهانی و دارایی و پیشەسازی.
بــۆ  بــەرز  نەرمیەکــی  گەشــەپێدان،  ڕێــڕەوی 
گواســتنەوە، بازرگانــی، زانیــاری، وزە، نــەوت، گاز، 
کارەبــا و پەیوەندیــەکان لــە نێــوان وڵاتانی پشــتێن و 
ڕێگادا دابین دەکات، بە تایبەت بۆ عێراق، تا نەکەوێتە 

ژێر کاریگەری قەیرانە جیهانیە جیاوازەکانەوە.
تایبــەت  ئابــووری،  ناوچــەی  دروســتکردنی 
چوارچێــوەی  لــە  گەشــەپێدان  ڕێــڕەوی  بەدرێژایــی 
خاکــی عێراقــدا، لەوانــە لــە فــاو، بەســرە و دەروازە 
ســنووریەکان لەگەڵ ئێران، ســعودیە، تورکیا، ئوردن 
و ســوریا، شــاراوە نییــە کە ئــەم ناوچــە ئابووریانە، 
ســوودێکی زۆریــان بۆ ئابووری عێراق و ڕاکێشــانی 
وەبەرهێنانــی ڕاســتەوخۆی بیانــی دەبێــت، کــە کلیلی 
پرۆسەی گەشەپێدان کاردەکات بۆ زیاتر کەڵەکەکردن 

و چڕکردنەوەی سەرمایە.
عێــراق لــە ڕێگەی میحــوەرە جیاوازەکانــەوە بۆتە 
ناوچەیەکی ترانزێتی جیهانی بۆ گواستنەوە و بازرگانی 

و بــەم شــێوەیەش چەندیــن ســوودی بــۆ ئابــووری 
عێــراق بەدەســتهێناوە، لە ڕووی هەمەچەشــنکردن و 
دابینکردنی سەرچاوە دارایەکان لە رێگەی بازرگانی و 
گواستنەوەوە، سود وەرگرتن لە ڕێڕەوی نێودەوڵەتی 
هێڵەکانــی کارەبــا لەگــەڵ ئەو وڵاتانەی کــە لە ڕێگەی 
ڕێــڕەوی گەشــەپێدان و دوولایەنــە گرێــدراون، بــە 

تایبەت کە عێراق زیاتر پێویستی بە کارەبا هەیە.
ســود وەرگرتــن لــە ڕێــڕەوی نێودەوڵەتــی نەوت 
و گاز، کــە لــە سەرانســەری ڕێــڕەوی گەشــەپێدان 
درێژدەبنــەوە، بەتایبەتــی لەگــەڵ وڵاتانــی بەکاربــەر، 

دیارترینیان چین و هیندستان و ئەوروپایە.
سیســتەمی  تواناکانــی  لــە  وەرگرتــن  کەڵــک 
پەیوەندیەکانی مانگی دەستکردی بەیدۆی چین کە لە 
تۆڕێک لە مانگە دەســتکردەکان پێکدێت، بۆ پاراستنی 
بۆشــایی  لــە  کۆنترۆڵکردنیــان  و  کۆریدۆرانــە  ئــەو 
ئاســمان، ئەمــەش ئاســایش و شــلەژانی بەدرێژایــی 
ڕێڕەوی گەشەسەندن بە عێراقیشەوە بەرز دەکاتەوە.
پلانە سەرەتایەکانی ئەم پڕۆژەیە کە کەمکردنەوەی 
کاتــە لە گواســتنەوەی کاڵاکان و کەمکردنەوەی بڕی 
دەبێتــە  هەمانکاتــدا  لــە  کاڵاکان،  گەیشــتنی  تێچــوی 
هۆکارێکــی گرنــگ بــۆ وەبەرهێنــان و ئاســانکاری بۆ 

دەوری کۆمپانیاکانی کەشــتیوانی بیانی، جگە لەوەش 
پلانــی دامەزراندنــی ناوچــەی پیشەســازی ئــازاد و 
سەنتەری لۆجستی هاوتەریب لەگەڵ پاڵپشتی کەرتی 

بەرهەمهێنانە لە عێراقدا.
ئەوانەی لەم پرۆژەیەدا جێگایان دەبێتەوە، تائێستا 
عێــراق، تورکیــا، قەتــەر و ئیماراتــە، کە ئــەو وڵاتانەن 
ســەنگی  وەک  عێــراق  دەکــەن،  پڕۆژەکــە  پاڵپشــتی 
ســەرەکی پشــت پڕۆژەکە ســەیر دەکرێت، تورکیاش 
وەک هێزێکــی پاڵپشــتی ســەرەکی دیــاری دەکرێــت، 
هــاوکات دۆحــە و ئەبوزەبــی وەک خاوەنــی دارایــی 
ســتراتیژی پڕۆژەکــە دەناســرێن، ئەمــە جگــە لەوەی 
ســوود لــە ئەزموونــی کارکردنیان لە بەنــدەرەکان و 
ژێرخانە گــەورەکان وەردەگرن. ئــەم پڕۆژەیە بەلای 
چینــەوە وەک دەستپێشــخەریەکی گرنــگ دەبینرێــت، 
بــە »تەواوکەری دەستپێشــخەری »پشــتێن و ڕێگا« 
دەبینێت و ناکۆکی لەگەڵدا نیە.  »کوی وی« باڵیۆزی 
چین لە بەغدا ئامادەیی پەکینی دەربڕی بۆ وەبەرهێنان 

لە هەندێک پڕۆژەی پەیوەندیدار بەو کۆریدۆرەوە.
بــەڵام هێشــتا پێناچێــت پەکین لە ســەروی ئاســتی 
باڵیــۆز لە بەغداوە بەرژەوەندی گشــتی لــەو پڕۆژەیە 
وەربگرێت، تا ئێستا هیچ گفتوگۆیەکی جددی لەبارەی 

پرۆســەی  لــە  چینیــەکان  کۆمپانیــا  بەشــداریکردنی 
پێشکەشــکردنی  یــان  دارایــی  بیناســازی،  پلاندانــان، 
داواکاری بــۆ پڕۆژەکــە نەکــراوە. تەنانــەت هــەر لــەو 
دیــدارەی کــە باڵیۆزی چین پاڵپشــتی پڕۆژەکەی کرد، 
پێــش ئەم پڕۆژەیە هــاوکاری دوو قۆڵی لەگەڵ عێراق 
خستە ژێر چەتری دەستپێشخەری پشتێن و ڕێگاوبان.
هەروەهــا چیــن لــە چوارچێوەی دەستپێشــخەری 
پشــتێن و ڕێــگادا، عێــراق وەک پێکهاتەیەکــی گرنگــی 
پەیوەندی لۆجســتی و بازرگانی ســەیر  ناکات، بەڵکو 
عێــراق وەها دەبینــێ ڕۆڵێکی دیاریکراوی هەیە، وەک 
ســەرچاوەیەکی نەوت لە ئاسایشــی دابینکرنی وزەی 

چیندا.
ئەگــەر کەناڵــی ســوێس وەک ڕێــڕەوی ســەرەکی 
ســەیر  ئەوروپــا  بــۆ  دەریایــی  ئاوریشــمی  ڕێــگای 
بکرێت، ئەوا ڕێگای گەشــەپێدانی عێراق تەواوکەرێکی 
ڕاســتەقینەی لقــی وشــکانی دەستپێشــخەری پشــتێن 
و ڕێگایــە. ئــەو کاتەی کــە لە چینەوە بــۆ ئەوروپا، لە 
ڕێگــەی کەناڵــی سوێســەوە، )35( ڕۆژ زیاتــر بێــت، 
ڕێــگای گەشــەپێدان مــاوەی گواســتنەوەی کــە  )25( 
ڕۆژ کەمتر دەبێت خزمەت بە جوڵەی بازرگانی چینی 
دەکات. ئەمــەش بــە بوونــی ئــەو کەشــتیانەی بــەرەو 

ئەوروپــا دەڕۆن لــە بەنــدەری ›گرانــد فــاو« بــەر لــە 
دابەزاندنــی کەلوپەلەکان و گواســتنەوەیان لە ڕێگەی 
شەمەندەفەر و ڕێگاوبانەوە بەسەر عێراق و تورکیادا.
ڕێــگای  پــڕۆژەی  دەربــارەی  چیــن  هەرچەنــدە 
گەشەپێدانی عێراق لە دەستپێشخەریەکی گرنگەوە بۆی 
دەڕوانێت بەرەو بەرزکردنەوەی پەیوەندی لۆجســتی 
و بازرگانــی لــە ناوچەکــەدا، وەهــاش دەردەکەوێــت 
کەدەرفەتی زۆر بۆ بازرگانی چینی دەخوڵقێنێت، بەڵام 
پێدەچێت هێشــتا پەکین بڕیاری یەکلایی کەرەوەی بۆ 
وەرگرتنی ئەم ڕێڕەوە نەداوە، بەشداری کۆتایی چین 
بەندە بەو دەرفەتانەی کە لەســەر ڕێگای گەشــەپێدان 
بەردەســتن و تــەواو بێکێشــەن، هەروەهــا بەندە بەو 
تەحەددایانەی کە ڕووبەڕووی جێبەجێکردنی دەبنەوە 
کە ڕێگرن لەوەی کە بڕیار بدات بە تەواوی پرۆژەکە 

لە باوەش بگرێت.
یەکێــک لە گرنگترین ئەو تەحەدیانەی جێگای دوو 
دڵی چینە، دیار نەبونی ســتراتیژی دارایی ڕۆشــنە بۆ 
جێبەجێکردنــی پڕۆژەکــە. دوای ئــەوەی ئــەم داراییــە 
بــە ناجێگیــر زانــراوە، بووە هــۆی ئــەوەی حکومەتی 
عێراق، لە )5(ی ئایاری )2024(، گرێبەستی دیزاین و 
ڕاوێژکاری لەگەڵ کۆمپانیا بیانیەکان هەڵبوەشێنێتەوە،.

هەروەهــا جــدی بوونــی دەوڵەتانــی کەنــداو بــۆ 
بەشــداریکردن لە پرۆسەی دارایی پڕۆژەکەدا ڕۆشن 
نیــە، بۆیــە کۆبوونەوەی وەزاری کــە لە )2(ی ئایاری 
)2024( لــە نێــوان عێــراق، تورکیا، ئیمــارات و قەتەر 
بەڕێوەچــوو، ئەنجامەکــەی نەبــووە هــۆی ڕێکەوتــن 
گەرەنتــی  و  دابینکــردن  لەســەر  بەســتن  پشــت  و 
دارایــی لەلایــەن ووڵاتانــی کەنــداوەوە. جگــە لەوەش 
پشتبەستنی ئابووری عێراق تەنها بە داهاتی نەوت و 
نەبوونی هەمەچەشــنی ئابــووری و نەبونی ئامادەیی 
نــەوت  نرخــی  لــە  گۆڕانــکاری  بەرامبــەر  ئابــووری 
بــۆ ڕۆیشــتنی دۆلار،  ئەمریــکا  و ســنووردارکردنی 
بەرژەوەندی وەبەرهێنەرانی ووڵاتانی کەنداو و بیانی 

سنووردار دەکات.
لایەنــی  لەگــەڵ  عێــراق  حکومەتــی  هەروەهــا 
چینــی گفتوگۆ لەســەر ئــەوە دەکات لەســەر ئەگەری 
دووبارەکردنەوەی پشــت بەســتن بە مۆدێلی »نەوت 
بۆ بیناســازی« واتە لــە هەمانکاتدا نەوت بۆ پڕۆژەی 
ڕێگای گەشەپێدانیش، ئەمەش بەجۆرێک دەردەکەوێت 
کە حکومەت لە ڕێگەی گرێبەستی فرۆشتنی نەوتەوە 
پــارەی کۆمپانیا چینیەکان بدات. بۆیە پێناچێت پەکین 
قەناعەتــی بــەوە هەبێــت کــە داهاتی نەوتــی عێراق لە 

درێژخایانــدا ئەتوانــێ پێداویســتی دارایی پــرۆژەکان 
دابیــن بکات، هەروەها هۆکارێک ئەوەیە کە لە دەیەی 
داهاتــوەوە ئەگــەری ئــەوەش هەیە خواســت لەســەر 

نەوت کەم بێتەوە.
لــە ئەنجامــی نەبوونــی هاندان لەلایــەن دامەزراوە 
دارایەکانــی ووڵاتانــی کەنــداو و نێودەوڵەتیــەوە، بــە 
لەبەرچاوگرتنــی ئەو مەترســیە زۆرانەی پەیوەســتن 
بــە پڕۆژەکــەوە، خواســتی حکومــەت بۆ ســەلماندنی 
پابەندبونی خۆی بە پڕۆژەکە بەتایبەتی بۆ ئەبوزەبی 
و دۆحــە، وەزارەتــی گواســتنەوەی عێــراق لــە مانگی 
ئابــدا ڕایگەیانــد )6(، )2024(، کە حکومەت لە ڕێگەی 
بودجــەی دەوڵەتــەوە پارەی پڕۆژەکــە دابین دەکات!. 
ئەمــەش دەبێتــە نەبونی متمانەی نێودەوڵەتی لەســەر 
ئیمکاناتــی پڕۆژەکە، جگە لــە بڵاوبوونەوەی گەندەڵی 
عێراقــدا،  حکومەتــی  دامودەزگاکانــی  لــە  بەرفــروان 
لــە هەمــان کاتدا دۆخی عێــراق کە هێشــتا نەیتوانیوە 
گێژاوی سیاسی تێپەڕێنێت، هەروەها  تەحەدای ئەمنی 
و سیاســی کــە ڕێگری لــە بونی جێگیرکردنــی ناوەند 
بونــەوەی حوکمڕانــی دەکات، بەتایبەتــی بارودۆخــی 
ئەســەد  ڕوخانــی  دوای  ناوچەکــەش  ناجێگیــری 
کاریگەریەکــی جــدی لەســەر عێراق هەیە، کێشــەکان 

ئاڵۆزتر دەکات و مەترسین لەسەر پرۆژەکان.
کــە  ئەوەیــە  چیــن  تــری  نیگەرانیەکــی  هەربۆیــە 
عێراق ببێتــە گۆڕەپانێک بۆ ڕوبەڕوبونەوەی ئێران و 
ئیسرائیل وەک درێژکراوەی شەڕی غەززە و باشوری 
لوبنان و کۆتایی دەسەڵاتی ئەسەد، هەروەها ئەگەری 
لێدانی حەشــدی شــەعبی و هەوڵی هەڵوەشاندنەوەی 
و بــە ئامانجکردنــی ســەرکردەکانی کــە پێکهێنــەری 
سەرەکی حکومەتی ئێستای عێراقن، مەترسین لەسەر 
پــرۆژەکان، هەروەها دوای هەڵوشــانەوەی حەشــدی 
شــەعبی ئاینــدەی حکومەتــی عێــراق چــۆن دەبێــت، 

ئایندەیەکی رۆشن نیشان نادات!.
جگــە لــە کێشــەی ئەمنــی و سیاســی، کێشــەیەکی 
تــر ئەوەیە، کە ســەبارەت بــەو لایەنانەیە لە پڕۆژەکە 
دوورخراونەتــەوە، بەتایبەتــی هەرێمــی کوردســتانی 
عێــراق، ئێــران، و کوەیــت، کــە لەوانەیە ئەم کێشــەیە 
پــاڵ بــەو لایەنانەوە بنێن کە لەڕێگەی گەشــەپێدانەوە 
دەخالــەت و پێشــنیاری تــر بــە پڕۆژەکــە پێشــکەش 
بکــەن، لــە نمونــەی فراوانکردنــی هێڵی شــەمەندەفەر 
تــۆڕی  تــا  هەولێــر،  و  ئێــران  پەیوەســتکردنی  بــۆ 
شــەمەندەفەری ڕێگاوبانــی گەشــەپێدان، ناوچەکــە بە 
ئێرانــەوە ببەســتێتەوە، هەروەهــا بەرپرســانی ئێــران 

جەختیان لەوە کردووەتەوە کە پەرەپێدانی بەندەرەکانی 
باشــوور »مەترسی«یە بۆ سەر ئێران، بۆیە تارانیش 
فشــاری خســتووەتە ســەر بەغــدا بــۆ جێبەجێکردنــی 
پڕۆژەیەکــی هێڵــی ئاســنین کــە شــاری شــالامچەی 
خوزســتان بە بەســرە، ئێران بە عێراق و ســووریاوە 
لەگــەڵ  کوەێــت  )2024(دا  ســاڵی  لــە  ببەســتێتەوە. 
کۆمپانیا چینیەکان ڕێکەوتن لەســەر زیندوکردنەوەی 
پــرۆژەی بەنــدەری »موبارەک ئەلکبیــر« لە دورگەی 
بوبیان، کە دەکەوێتە تەنیشت بەندەری »گراند فاو«، 
ئەمەش بە دوای دەســاڵ لە وەســتانی ئەو پڕۆژەیە و 
بــە دوای ئەوەی عێراق پڕۆژەی ڕێگای گەشــەپێدانی 

ڕاگەیاند، هێنراوتە ناوانەوە.
لەلایەکــی تــرەوە کۆمپانیــا چینیــەکان لــە عێراقــدا 
هەندێــک گومانیــان هەیە، بەهۆی ترســی هەوڵدان بۆ 
ڕاکێشــانی کۆمپانیا ڕۆژئاوایەکان لە ڕێگەی پرۆژەی 
گەشــەپێدانەوە، بــۆ نموونــە ئەمریکا فشــاری خســتە 
ســەر بەغدا بۆ کەمکردنەوەی ئاســتی بەشداریکردنی 
عێــراق لــە دەستپێشــخەری پشــتێن و ڕێگاوبــان لــە 
ساڵی )2021( دوای ئەوەی عێراق بووە گەورەترین 
و  پشــتێن  دەستپێشــخەری  وەبەرهێنانــی  وەرگــری 
ڕێگاوبان لە هەمان ساڵدا. ئەمەش بووە هۆی ئەوەی 

کــە حکومەتــی کازمی ڕێککەوتنێک لەگــەڵ کۆمپانیای 
تۆتاڵــی فەرەنســا واژۆ بــکات بــۆ وەبەرهێنانی )27( 
ملیار دۆلار بۆ زیادکردنی بەرهەمهێنانی کێڵگە نەوتی 

و گازیەکانی باشوور.
تــا گۆڕانــکاری بنچینەیــی لــە ژینگــەی ئەمنــی و 
سیاســی عێــراق و ناوچەکەدا ڕوونــەدات، هەرچەندە 
ئــەم پڕۆژەیــە بایەخێکــی زۆرگرنگــی هەیــە بــۆ چین 
هەیــە، بــەڵام پێناچێــت تێوەگلانــی بەرفراوانــی چینی 
لــە پــڕۆژەی ڕێــگای گەشــەپێدانی عێــراق بــەم زوانە 
ببینرێت، بە تایبەتی بەدوای ئەو گۆڕانکاریانەی دوای 
کۆتایی ئەســەد، هاوکێشەی سیاسی ناوچەکەی بردە 

دەورانێکی ترەوە.
لەهەمانکاتــدا مەســەلەیەک کــە پێویســتە بە دوای 
ئــەم ئاڵوگۆڕانــەدا، لــە دۆخــی سیاســی ناوچەکــەدا 
ئامــاژەی پێبدەیــن، هەوڵدانێکــە بــۆ چونــە پێشــەوەی 
ســەرمایەو  دامەزراندنــی  و  وەبەرهێنــان  پــڕۆژەی 
لــە  ناوەڕاســتدا،  ڕۆژهەڵاتــی  لــە  ســەرمایەگوزاری 
ئابــوری،  پــڕۆژەی  دامەزراندنــی  و  ڕێکخســتنەوە 
هاوکاتــی ئــەو ئاراســتەیەی کــە دەخــوازێ ناوچەکــە 

بەرەو جێگیر سیاسی و ئارام بونەوە ببات.!
بــۆ نمونە ئەوەی کە لەســەرەتای ئــەم نامیلکەیەدا 

قەتــەر   )2009( ســاڵی  لــە  لەســەرکراوە،  باســی 
دەستپێشــخەریەک بــە پڕۆژەیــەک، بەنــاوی پرۆژەی 
»دۆلفیــن« بــۆ گواســتنەوەی غــازی سروشــتی بــۆ 
ئەوروپــا لە ڕێگــەی تورکیــاوە دەســتپێکرد، ئامانجی 
پڕۆژەکــە دابینکردنی غازی سروشــتی قەتەر بوو بۆ 

بازاڕەکانی ئەوروپا.
ئەوەی شــایانی باســە هەر لەکاتی خۆیدا ئەســەد 
ئــەم پڕۆژەیــەی پەســەند نەکــردوەو لــە بەرامبەریدا 
پێچەوانــەی  دەیزانــی  چونکــە  وەســتاوەتەوە، 
بەرژەوەندیەکانی ڕوسیای هاوپەیمانیەتی، بەو پێیەی 
ڕوسیا دابینکەری سەرەکی غازە بۆ ئەوروپا، پرۆژەی 

دۆلفین زیانێکی گەورە بە روسیا دەگەیەنێت!.
دۆخــی بارگــرژی و نالەبــاری ســوریا کــە زیاتــر 
لــە )10( ســاڵی خایانــد، جێبەجێکردنــی پڕۆژەکــەی 
مەحاڵ کرد، بەڵام بە دوای کۆتایی ئەســەدو ئەگەری 
دامەزراندنــی ڕژێمێکی ســەقامگیر لە ســوریا، تورکیا 
لەهەوڵــی ئەوەدا دەبێت ئــەم پڕۆژەیە ڕوبەڕوی هیچ 
ئاستەنگیەکی سیاسی نەبێتەوە.! چونکە ئەم پڕۆژەیەو 
پــڕۆژەی ڕێــگای گەشــەپێدان و پــڕۆژەی ئاوریشــم، 
پایــەی تورکیــا لــە ناوچەکــەدا دەباتە پێشــەوە، بەڵام 
ئەو پرســیارە دێتە پێشــەوە ئاخۆ چین لەم بارەیەوە 

هەنگاوە عەملیەکانی هاوکاتی ئەو پڕۆژانەی کە خۆی 
دەوری تیــا دەبینێت، هەڵوێســتی لەبەرامبەر پرۆژەی 
دۆڵفینــدا چــۆن دەبێــت، بــە تایبەتی پــڕۆژەی دۆلفین 
لــە بــاری ئابوریــەوە، زیانێکــی گــەورە بــە ئاینــدەی 
پەیوەندی روســیا لەبەرامبەر ناردنی غاز بۆ ئەوروپا 
دەگەیەنێــت وکەلێنێکی گەورە لەســەر دەوری پێگەی 
ئابوری ڕوسیا دادەنێت، ئەمەش چین دەخاتە بەردەم 

دودڵیەکی ترەوە.
هــەر بــەو مانایــەی تورکیا لــەم دەورەیــەدا توانی 
بەشــداربێت، لە پاشەکشــە بە پێگەو نفوزیی ئێران لە 
ناوچەکــەداو پێگــەی خۆی بردە پێشــەوە، لــە هەوڵی 
ئــەوەدا دەبێــت ڕاســتەوخۆ وەک لایەنێکی ســەرەکی 
بەشــدار بێــت لــە پــڕۆژە ئابوریەکاندا، ئــەم دۆخەش 
تاڕادەیــەک لێــژی دەبێــت بۆ دەوری ڕوســیا لە باری 
سیاســی و ئابوریــەوە لــە ناوچەکــەدا، کــە جگــە لــە 
دابەزینی نفوزی سیاســی ڕوســیا، لە هەمان کاتدا لە 
پــڕۆژە ئابوریەکانــدا پاشەکشــەیەکی پێدەکرێــت، لەم 
نێــوەدا چیــن چــۆن مامەڵــەدەکات، ئاشــکرایە کەلــەو 
بارەیــەوە دەبێــت کارێ بــکات ڕوســیا بــە کەمتریــن 
زیان پڕۆســەکە تێپەرێنێت، یــان ئەو ململانێیە دەبەنە 
پێشــەوە کە پێگە روســیا لە ناوچەکەدا پارێزراوبێت، 

ئەمەش ئاســتەنگیەکی تر بــۆ کاریگەری دەوری چین 
دروست دەکات.

لە کۆتایدا دەتوانین بڵێین دۆخی ناوچەکە بەدوای 
ئیســرائیل،  تاوانەکانــی  و  کارەســات  و  داگیــرکاری 
بــەدوای شــەڕی غــەززەو لوبنــان و کۆتایــی ڕژێمــی 
ئەســەد، لەبــەردەم ئایندەکــی وەهــا ناڕۆشــندایە، کــە 
دۆخەکە لەســەر چی لەنگەر ئەگرێت و چۆن یەکلایی 
دەبێتــەوە، پێشــبینی کردنــی ئاســان نیــە!، لــە هەمــان 
کاتــدا پــڕۆژە ئابوریەکانیــش لــە نێــو ئــەم جەنجاڵــە 
سیاســیەدا تائەو کاتەی پڕۆسەی ئارامبونەوە دەگاتە 
ســنوری خــۆی، بــە چەندیــن دابەزیــن و بەرزبونەوە 
بــە کاریگــەری لــە ســەر بــاری ئابــوری و دارایــی لە 
ناوچەکــەدا تێدەپەرێــت، تــا ئەوکاتــەی پانتاییــەک بۆ 
ئاسایشی ســەرمایەگوزاری دابین دەبێت. پڕۆژەکانی 
ئێستای ناوچەکە لە »گەشەپێدان«، »پشتێن و رێگا«، 
»رێــرەوی ئابــوری«، ئاوریشــم و دۆلفیــن، کە زیاتر 
چەخــت لەســەر پەیوەندکردنی ئاســیا بــە ئەوروپاوە 
دەکات، بەهەر ڕکابەریەکیان لە ئاکامدا بەشێک دەبێت 
لەو ئاراســتیەی لە ڕێگەی دامــەزراوە ئابوریەکانەوە، 
لــە دواجــاردا پرۆســەیەکە لــە رێــرەوی بوژانــەوەی 
گەشەی ئابوری ڕۆژهەڵاتی ناوەڕاستدا دەبینرێتەوە.


